
KATA PENGANTAR

Bahagialah kita, bangsa Indonesia, bahwa hampir di setiap daerah di
seluruh tanah air hingga kini masih tersimpan karya-karya sastra lama,
yang pada hakikatnya adalah cagar budaya nasional kita. Kesemuanya
itu merupakan tuangan pengalaman jiwa bangsa yang dapat dijadikan
sumber penelitian bagi pembinaan dan pengembangan kebudayaan dan
ilmu di segala bidang.

Karya sastra lama akan dapat memberikan khazanah ilmu penge-
tahuan yang beraneka macam ragamnya. Penggalian karya sastra lama
yang tersebar di daerah-daerah ini, akan menghasilkan ciri-ciri khas
kebudayaan daerah, yang meliputi pula pandangan hidup serta landasan
falsafah yang mulia dan tinggi nilainya. Modal semacam itu, yang
ter-simpan dalam karya-karya sastra daerah, akhirnya akan dapat juga
menunjang kekayaan sastra Indonesia pada umumnya.

Pemeliharaan, pembinaan, dan penggalian sastra daerah jelas akan
besar sekali bantuannya dalam usaha kita untuk membina kebudayaan
nasional pada umumnya, dan pengarahan pendidikan pada khususnya.

Saling pengertian antardaerah, yang sangat besar artinya bagi
pemeliharaan kerukunan hidup antarsuku dan agama, akan dapat ter-
cipta pula, bila sastra-sastra daerah yang termuat dalam karya-karya
sastra lama itu, diterjemahkan atau diungkapkan dalam bahasa In-
donesia. Dalam taraf pembangunan bangsa dewasa ini manusia-manusia
Indonesia sungguh memerlukan sekali warisan rohaniah yang terkan-
dung dalam sastra-sastra daerah itu. Kita yakin bahwa segala sesuatunya
yang dapat tergali dari dalamnya tidak hanya akan berguna bagi daerah
yang bersangkutan saja, melainkan juga akan dapat bermanfaat bagi
seluruh bangsa Indonesia, bahkan lebih dari itu, ia akan dapat menjelma
menjadi sumbangan yang khas sifatnya bagi pengembangan sastra
dunia.

Sejalan dan seirama dengan pertimbangan tersebut di atas, kami sa-
jikan pada kesempatan ini suatu karya sastra daerah Aceh, yang berasal
dari Pusat Dokumentasi dan Informasi Aceh, dengan harapan semoga
dapat menjadi pengisi dan pelengkap dalam usaha menciptakan minat
baca dan apresiasi masyarakat kita terhadap karya sastra, yang masih
dirasa sangat terbatas.

Jakarta, 1983

Proyek Penerbitan Buku Sastra
Indonesia dan Daerah

PENGANTAR

Naskah hikayat ini kami peroleh langsung dari penyusunnya
sendiri pada kesempatan bertemu di tempat tinggalnya, Meureudu
tanggal 20 Juni 1982. Namanya Ishak Peutua Gam. Usianya
sekitar 64 tahun. Sejak kakinya dipotong sebelah tahun 1954
karena suatu penyakit, ia banyak menyalin hikayat Aceh atas
pesanan. orang-orang yang berminat, dengan mendapat imbalan
sekadarnya. Selain menyalin ia juga sudah menyusun sendiri tiga
buah hikayat yaitu hikayat nabi Musa, hikayat Nabi Sulaiman
dan hikayat Nabi Yusuf.

Cerita Nabi-Nabi, tersebar luas di daerah Aceh. Ishak telah
berhasil mengangkat ketiga hikayat tersebut di atas dari kitab
Kasasul Anbia, sebuah kitab cerita Nabi yang terkenal. Hikayat
Nabi Yusuf disusunnya pada tahun 1955. Ditulis dalam huruf
Arab yang cukup jelas dan bahasa Aceh yang baik, dengan ukur-
an 20 x 16 cm. Tebal 194 halaman. Tiap halaman terdiri dari
24 baris.

Kami telah mengalih aksarakan hikayat ini ke dalam huruf
Latin sesuai dengan apa adanya dalam naskah. Hanya pada bagian
cerita ”Nabi Yusuf diterkam oleh harimau”, kami merubahnya
dengan kata-kata serigala. Hal ini kami lakukan supaya sesuai
dengan sumber aslinya yaitu al Quranul Karim.

Cerita yang bersambung terus menerus dari awal sampai
akhir, seperti lazimnya hikayat Aceh, telah kami bagi dalam lima
belas judul isi supaya mudah diikuti oleh pembaca. Meskipun
di sana sini terdapat beberapa keganjilan mengenai isi, namun
sebagai sebuah karya sastra kiranya hikayat ini perlu dipelihara.

Perlu kami jelaskan bahwa dua buah karangan Ishak yang
sudah kami alih aksarakan sebelumnya yaitu hikayat Nabi Musa
dan hikayat Nabi Sulaiman kami peroleh dari Pusat Dokumentasi
dan Informasi Aceh pada tahun 1980 dan 1981.

Jakarta Maret 1983
RAMLI HARUN







RINGKASAN
HIKAYAT NABI YUSUF

Nabi Yakub tinggal di negeri Kan’an. Dari isterinya Rahila
lahir putranya yang ke sebelas dan ke dua belas masing-masing
bernama Yusuf dan Bani Amin. Yusuf adalah putra Nabi Yakub
yang paling tampan dan paling disayangi. Ia pernah mendapat
tongkat dari ayahnya yang diberikan malaikat Jibril. Karena
merasa diperlakukan tidak adil oleh orang tua mereka, Yusuf
tidak disenangi oleh abang-abangnya.

Ketika berusia tujuh tahun Yusuf bermimpi seakan-akan
mata hari, bulan beserta sebelas bintang turun dan bersujud
kepadanya. Nabi Yakub mengatakan bahwa mimpi itu sebagai
pertanda bahwa Yusuf kelak akan menjadi orang yang amat
mulia seraya berpesan supaya tidak menceritakan mimpinya
itu kepada siapa pun. Tetapi seorang budak yang mengetahui
mimpi itu menyampaikannya kepada saudara-saudara Yusuf.
Dengki mereka terhadap Yusuf makin bertambah mendengar
mimpi itu. Mereka menafsirkan bahwa mereka kelak akan tunduk
kepada Yusuf. Oleh karena itu mereka merencanakan untuk
menyingkirkannya. Rencana itu timbul dari salah seorang abang-
nya yang bernama Sam’un. Abangnya yang tertua bernama Ya-
huda tidak setuju jika Yusuf dibunuh. Abangnya yang lain ber-
nama Lawi mengusulkan supaya Yusuf dimasukkan ke dalam
sumur hidup-hidup.

-Karena mendapat firasat buruk,Nabi Yakub sangat berhati-
hati dalam melepaskan Yusuf pergi bermain-main. Pada suatu
hari atas bujukan sepuluh orang anaknya Nabi Yakub mengizin-
kan Yusuf diajak berjalan-jalan sambil melihat mereka meng-
gembala kambing. Dengan hati yang amat berat Nabi Yakub
melepaskan putra kesayangannya itu diajak pergi.

Dalam perjalanan, Yusuf diperlakukan secara kasar oleh
abang-abangnya kecuali Yahuda. Ia diseret-seret dalam keadaan
lapar dan dahaga. Di pinggir jalan menuju Mesir terdapat sebuah
sumur yang dalam. Ke dalam sumur itulah Yusuf dimasukkan
dengan diikat pada seutas tali. Sesudah itu mereka kembali

ke tempat gembala dengan membawa baju Yusuf. Dengan ke-
hendak Tuhan, Yusuf tidak cidera sedikitpun dalam sumur itu.
Ia mendapat bantuan malaikat yang datang menyelamatkannya.

Sampai di rumah kesepuluh abang Yusuf berpura-pura
menangis sambil mengatakan bahwa Yusuf sudah diterkam oleh
serigala. Mereka memperlihatkan bajunya yang sudah dilumuri
darah kambing. Melihat anaknya tidak pulang Nabi Yakub jatuh
pingsan. Tetapi lama kelamaan Nabi Yakub mengetahui bahwa
Yusuf tidak dimakan serigala dan sejak itu pula beliau sering
menangis yang menyebabkan kedua matanya menjadi buta.

Pada suatu hari sebuah kafilah dari Madyan singgah di sumur
tempat Yusuf dibuang. Ketika mereka menimba air seorang anak
terangkat bersama ember. Pada saat itu Yahuda datang karena
seperti biasa ia selalu mengantarkan makanan untuk Yusuf.
Yahuda segera memberitahukan saudara-saudaranya yang lain.
Mereka mengatakan bahwa Yusuf adalah budak mereka yang
lari; lalu terjadilah tawar menawar tentang harga Yusuf. Akhirnya
ia dijual sebagai budak kepada kepala kafilah bernama Malik
bin Da’a seharga dua puluh dirham.

Di Mesir Yusuf dilelang di pasar budak. Ia dibeli oleh pe-
nguasa Mesir bernama Kitfir. Raja Mesir waktu itu bernama
Malik Rayyan dan belum beragama. Kitfir yang bergelar Aziz
itu mempunyai isteri yang sangat cantik bernama Zalikha. Yusuf
dibawa pulang ke istana dan diasuh oleh Zalikha sendiri. Sesudah
dewasa ia diberi tugas utama memelihara tanaman sekitar istana.
Dari hari ke hari ternyata Zalikha menaruh cinta yang mendalam
terhadap Yusuf. Hal ini diketahui pula oleh dayang-dayangnya.
Pada suatu hari Zalikha memanggil Yusuf masuk ke kamar pri-
badinya. Yusuf yang tidak menaruh curiga apa-apa memenuhi
panggilan Zalikha. Sesudah berada di kamar, pintu dikunci dari
dalam. Zalikha merayu Yusuf supaya mau memenuhi hawa nafsu-
nya. Tetapi Yusuf yang kuat iman itu tidak tergoda oleh rayuan
Zalikha meskipun ia waktu itu sudah membuka pakaiannya di
depan Yusuf. Melihat Zalikha makin bernafsu, Yusuf lari keluar
tetapi Zalikha memegang bajunya dari belakang hingga sobek.
Kebetulan ketika itu suami Zalikha datang. Zalikha mengatakan

bahwa Yusuf hendak berbuat tidak senonoh dengannya. Aziz
sangat murka. Yusuf menunjukkan scorang bayi sebagai saksi.
Atas pertanyaan Aziz bayi itu mengatakan bahwa jika baju Yusuf
sobek dibagian depan maka Yusuf yang salah, dan jika sobek
dibagian belakang berarti Zalikha yang bersalah. Atas kesaksian
ini Zalikha sangat malu dan minta ampun pada suaminya.

Meskipun Yusuf tetap menolak namun Zalikha tetap meng-
godanya. Karena berbagai daya sudah dilakukan dan tidak ber-
hasil, akhirnya dengan berbagai fitnah Yusuf dimasukkan ke
dalam penjara.

Tersebutlah dua orang pelayan istana masing-masing bernama
Khabazan dan Sakian. Suatu hari mereka dituduh hendak meracun
raja. Akibatnya mereka dipenjarakan. Dalam penjara mereka
bermimpi. Oleh Yusuf mimpi mereka ditakbirkan yaitu Khabazan
akan dipancung dan Sakian akan bebas. Takbir itu terbukti tiga
hari kemudian.

Kira-kira lima tahun Nabi Yusuf dalam penjara Kitfir me-
ninggal dunia lalu raja Malik Rayyan mencari-cari penggantinya.
Zalikha berjanji akan membebaskan Yusuf jika ia mau menerima
rayuannya. Tetapi Yusuf tetap menolak. Pada suatu waktu Raja
Mesir bermimpi, dan tidak seorang ahli nujum pun dapat men-
takbirkannya. Atas petunjuk Sakian baginda meminta Yusuf
mentakbirkannya. Mimpi raja yaitu tujuh ekor sapi gemuk dan
tujuh ekor sapi kurus, ialah tujuh tahun mendatang negeri Mesir
berada dalam keadaan makmur dan tujuh tahun berikutnya
Mesir akan mendapat kesukaran. Raja amat senang mendengar
takbir mimpinya dan Yusuf dikeluarkan dari penjara. Atas ke-
salahannya Zalikha mohon ampun dari raja Malik Rayyan. Yusuf
dibawa ke istana. Raja berbesar hati menerima Yusuf yang fasih
berbicara dalam beberapa bahasa. Yusuf juga menerangkan asal
usulnya kepada raja, lalu ia diangkat sebagai Aziz Mesir meng-
gantikan Kitfir. Di bawah pimpinan Nabi Yusuf rakyat Mesir
kemudian memeluk agama Islam, dan beliau memerintah dengan
adil dan cinta kepada rakyatnya.

Adapun Zalikha yang sudah sakit-sakitan itu, datang meng-
adu halnya kepada Nabi Yusuf, dan beliau terharu melihat ke-

adaan Zalikha yang sudah jatuh melarat itu. Namun beberapa hari
kemudian atas petunjuk malaikat Jibril Nabi Yusuf kawin dengan
Zalikha yang sudah menjadi wanita saleh dan sudah segar kembali.
Raja Malik Rayyan mengadakan perayaan di istana menyambut
pernikahan Nabi Yusuf dan Zalikha.

Oleh karena musim kemarau yang panjang, banyak negeri
kekurangan makanan. Negeri Mesir yang makmur itu, banyak
dikunjungi orang dari berbagai negeri. Sepuluh orang putra Nabi
Yakub dari Kan’an juga datang ke Mesir hendak membeli bahan
makanan. Di sana mereka diterima dengan hormat oleh Aziz
Mesir dan diberikan sejumlah besar bahan makanan dengan cuma-
cuma sebagai hadiah Aziz kepada Nabi Yakub. Mereka tidak me-
ngenal Nabi Yusuf, sebaliknya Nabi Yusuf mengenal mereka.
Beliau meminta supaya mereka membawa saudara mereka yang
seorang lagi yaitu Bani Amin. Sebagai jaminan Nabi Yusuf me-
nahan Sam’un.

Di Kan’an mereka menceritakan kepada Nabi Yakub tentang
kebaikan Aziz Mesir, seraya menyampaikan pesan supaya mem-
bawa Bani Amin ke sana. Mula-mula Nabi Yakub keberatan meng-
ingat peristiwa yang menimpa Yusuf dahulu. Tetapi sesudah ber-
hasil diyakinkan, Bani Amin pun diizinkan pergi bersama abang-
abangnya. Sampai di Mesir mereka diterima seperti pertama kali.
Secara rahasia Nabi Yusuf memperkenalkan dirinya kepada
adiknya Bani Amin.

Pada waktu petugas gudang memuati unta-unta putra Nabi
Yakub dengan bahan makanan, secara diam-diam atas perintah
Nabi Yusuf, ke dalam tempat bahan makanan Bani Amin di-
masukkan sebuah takaran emas. Ketika rombongan itu hendak
berangkat. Nabi Yusuf memerintahkan supaya semua unta itu
digeladah karena sebuah takaran emas sudah hilang. Ternyata
takaran itu diketemukan dalam barang Bani Amin. Bani Amin
ditangkap dan ditahan. Semua saudaranya marah kepada Bani
Amin dan mereka kembali ke Kan’an. Alangkah sedihnya Nabi
Yakub mendengar berita buruk itu. Jibril datang membawa
berita kepada Nabi Yakub bahwa kedua anaknya akan bertemu
dengannya.

Beberapa hari kemudian dengan membawa surat dari Nabi
Yakub putra-putranya pergi ke Mesir untuk menjemput Bani
Amin. Ketika Nabi Yusuf berpura-pura menanyakan tentang
adik mereka yang satu lagi, mereka mengatakan bahwa ia sudah
dimakan serigala. Nabi Yusuf berpura-pura lagi sebagai nujum
dan mengatakan bahwa mereka berdusta, lalu semuanya dimasuk-
kan ke dalam penjara. Dalam penjara mereka mengakui semua
yang sudah mereka lakukan, dan memohon ampun sambil ber-
sujud di hadapan Nabi Yusuf. Disaat itulah Nabi Yusuf mem-
perkenalkan dirinya. Atas permintaan Nabi Yusuf mereka pulang
ke Kan’an menjemput Nabi Yakub untuk dibawa ke Mesir. Tiada
berapa lama kemudian Nabi Yakub beserta rombongan yang
terdiri dari anak cucunya sampai di Mesir dan disambut dengan
penuh penghormatan oleh Nabi Yusuf. Dengan kuasa Tuhan,
Nabi Yakub dapat melihat kembali. Kesepuluh saudara Nabi
Yusuf bertaubat kepada Tuhan atas kesalahan mereka. Jibril
menyampaikan bahwa taubat mereka diterima Tuhan.

Pada suatu hari raja Malik Rayyan mengundang Nabi Yakub
untuk bersilaturrahmi. Dalam pertemuan itu putra Malik Rayyan
menghina Nabi Yakub. Akibat penghinaannya terhadap seorang
Nabi lidahnya terjulur keluar. Tetapi berkat do’a Nabi Yakub
lidah putra Malik Rayyan kembali seperti semula.

Setelah 24 tahun tinggal di Mesir, Nabi Yakub wafat dan
sesuai dengan wasiatnya dikuburkan di mesjid Baitul Mukaddis
di samping makam ayahnya Nabi Ishak. Tak lama kemudian
Nabi Yusuf pun wafat pula sesudah memberi wasiat dan nasihat
kepada kaumnya Bani Israil. Nabi Yusuf digantikan oleh abang-
nya Yahuda. Di bawah pimpinannya negeri Mesn‘ juga berada
dalam keadaan aman dan makmur.

NABIULLAH YUSUF ALATHISSALAM

BISMILLAHIRRAHMANIRRAHIM
I. MUKADDIMAH

Bismillahi lon puphon surat

Ngon nama zat Tuhan nyang Esa
Ngon nama Tuhan zat nyang kadim
Rahman Rahim sifeuet mulia

Alhamdulillahi Rabbil *Alamin
Lon puji Tuhan Rabbus Sama
Beurmula pujoe sikalian

Milek Tuhan Po nyang Esa

Tuhan peujeuet sigala alam

Jen ngon insan asoe donya

Dum lat-batat asoe alam

Sidroe Tuhan dum nyang peuna

Jeuneh batee di dalam gle
Naleueng awe di dalam donya
Apui angén neupeuhade

Dum peue hase neukaronya

Sigala na dum lat batat
Rabbul 'Izat bandum peuna
Asoe laot asoe darat

Hana sisat buet Rabbana

Wajeb ateueh sikalian

Sidroe Tuhan beu tathee na

Lheueh lon pujoe Khalikon Alam
Seulaweuet lheueh nyan keu Saidina

Seulaweuet saleuem ateueh Muhammad
Pangulee umat dum sineuna

Ya Tuhanku neutamah rahmat

Ateuh Muhammad Saidil Anbia

Ateueh wareh sigala sahbat
Bandum umat Nabi Mustafa
Agam inong dum beu abeh
Sinoe sideh jeueb-jeueb donya

Neubri iman dum beu khaleh
Amai bak tuleh dalam dada
Insya Allah beu troh hajat
Nyoe hikayat lon calitra

Asai dilee nibak kitab

Lon hikayat balek basa

Lon mohon tulong nibak Rabbi
Haba Nabi lon calitra

Beu Tuhan bri teurang kalbi
Beureukat Nabi nyang mulia
Ngon mukjizat sigala Nabi

Beureukat wali dum sineuna

Beureukat intu Nabi Adam
Beureukat tuan Siti Hawa
Beureukat guree di lon tuan
Seureuta ngon ibu bapa

Beu ek hase ulon karang
Nyoe habaran lon calitra
Beu got pakhok antok kalam
Bek deundam soe nyang baca

Beu got tabeuet wahe teelan
Bek na wayang deungon seunda
Beu na takzim wahe sahbat
Tahoreumat kisah anbia

Hikayat nyoe kon han mupat
Dalam kitab asai mula

Sinan asai nibak kitab

Lon hikayat balek basa

Kasasul Anbia nama kitab
Sinan meuhat asai teuka
Ulonteu eu bak siuroe
Habaran nyoe ajebraya

Bak ate lon mangat han soe
Bah lon padoe laen basa
Bah lon peugot keu hikayat
Ngon beureukat Nabi kita

Meung na Tuhan neubri kuat
Troh ban hajat neukaronya
Haba Nabi sangat ajab

Ate harap lon keu pahla

Nibak Tuhan Po nyang Ahad
Pahla rahmat ulon pinta

Di donya kon troh akherat
Ngon beureukat dum anbia

Ya Tuhanku Po nyang Ahad
Peutroh hajat pinta hamba

Lheueh nyan teuma lon mat kalam

Lon rakam keureutah safa

Lon cok daweuet mirah itam
Ulon rakam seun-seun sibanja
Basa Aceh lon ejaan

Lon boh padan sanjak kata

Basa Meulayu na meujan-jan
Mangat reumbang pakhok rika

Sebkeuh ’oh noe nyoe khuteubah

Alkisah jinoe lon mula

II. KAWOM NABI YAKUB

Amma bakdu hai teungku cut
Nabi Yakub lon calitra
Yakub aneuk Nabi Ishak
Nyang that bijak indah rupa

Ishak aneuk nabi Ibrahim
Nabi karim hana tara
Nama nanggroe di Kan’an
Teutap sinan yang mulia

Nama aneuk dua blah droe
Ureueng lakoe peuet droe bunda
Deungo jinoe lon hareutoe
Nyang phon adoe nan Yahuda

Dua Rubil geurasi nan

Keulhee teelan nama Lawi
Teuma keupeuet nan Sam’um
Ban peuet geukheun saboh bunda

Bak bunda laen lon hareutoe
Rubil sidroe geukheun nama
Dua Lawi keulhee Syajah
Meunan peuneugah lam calitra

Ban lhee droe nyan saboh ibu
Jinoe teungku laen bunda
Nyang phon Tamazah dua Ta’sa
Keulhee teuma nama Ruya

Saboh bunda gob nyan lhee droe
Ka siploh droe bak keunira
Teuma Yusuf ka'siblah droe
Hana bagoe indah rupa

Bani Amin nama adoe
Bandua droe saboh bunda
Rahil nama nan gearasi
Nyankeuh umi gob nyan dua

Aneuk Ya’kub Nabiullah
Ban dua blah sisyeedara
Peuet droe ibu sidroe ayah
Ban dua blah that peurkasa

Masa manyak Bani Amin
Bak masa nyan mate bunda
Rahil mate dalam nifas
Alhamdulillah ka troh masa

Bak masa nyan Bani Amin
Ureueng laen nyang peulara
Ureueng laen nyang bri susu
Han le ibu ka neubungka

Aneuk Ya’kub dua blah droe
Ban sinaroe that peurkasa
Rupa indah ban sinaroe
Tuhan sidroe nyang karonya

Su mangat hana bagoe
Barangkasoe galak suka

Lagi gagah that pahlawan
Bak masa nyan hana nyang sa

’Oh geudeumpek su meugeuntan
Reubah pangsan ngo suara

Soe nyang deungo bandum pangsan
That pahlaaan hana nyang sa

Hana sidroe nyang ek teuntang
Bak jameun nyan han soe sangga
Ban sinaroe pahlawan that
Rabbul ’lzat nyang karonya

Ureueng saket puleh leugat
’Oh ban geumat le Yahuda

Ban geugusuek sinan bak rueng
Puleh rijang sikleb mata

Dumnan beureukat Tuhan neubri
Aneuk Nabi nyang mulia

Teuma Yusuf ulon rawi

That juhari hana tara

Rupa indah hana peuc kheun
Tiwah buleuen yoh purnama
Soe nyang pandang tahe hireuen
Bandum ureueng laloe mata

Hana bandeng lam donya nyoe
Tuhan sidroe nyang karonya
Badan leunteng that samlakoe
Hana sidroe bandeng rupa

Cahya badan sang meuk uroe
Cahya gigoe sang purnama
Kulet aloh sangat licen

Sang ceureumen that meucahya

Taeu keuiengpih jroh leunteng
Hana bandeng dalam donya
Phaneu dua jroh that sabe
Hana mise ngon tapeusa

Sapai dua sang geuurot

Lom ngon paleuet scudeurhana
Idongpih jroh panyang bacut
Lipeh ngon pruet that seumpurna
Ok di ulee patah manyang
Miseue bintang cahya mata

Cahya muka lang geumilang
Hireun mandang taeu rupa

Kulet puteh sang keululu
Meucahya hu hana tara
Bulee keuneng sangat hibat
Nyang indah that bulee mata

Hana sapatpih na cacat
Rabbul’lzat nyang karonya
Miengneu dua ngo lon seubut
Itam bacut di antara

Ulah bagoe tahi lalat

Nyang jeuet jroh that cahya muka
Antara nyan bacut puteh
Peureuseh sang bintang kala

Taeu cahya that meubloi-bloi
Jiplueng hu peuet reutoh deupa
Peuet reutoh deupa hu meukilat
Dumnankeu that indah rupa

Hana bandeng ngon teuladan
Karonya Tuhan Po nyang Esa
Oh neujeb ie pajoh makanan
Cit meubayang taeu rupa

Deuh meubayang nibak reukueng
Cahya jiplueng troh u dada
Leumah taeu cahya jiplueng
Phon bak reukueng hingga dada

Soe nyang kalon hireuen mandang
Tan teuladan dalam donya
Barangkasoe ngieng rupa Yusup
Sang ka lheueh bu meunan rasa

Sang-sang ka lheueh tapajoh bu
Dumnan teungku lazat mata
Watee neujak taloe jurong
Cahya jiplueng siseun lingka

Dum bak pageue jibeudoh hu
Dumnan teungku cahya muka
Timu barat that meusyuehu
Beurangsoe eu laloe mata

Lang geumilang hana sakri
Han ek akhi lon calitra

Dum teuseubut dalam kitab
Yusuf nyang that indah rupa

Karonya Allah Po nyang Ahad
Cit indah that neubri rupa
Hana sapatpih na cacat
Rabbul ’Izat nyang karonya

Nabi Ya’kub lon hareutoe
| Gaseh han soe keu aneukda
Neupeutimang dum sinaroe
Jroh han bagoe neu usaha

Nyang leubeh that Yusuf sidroe
Neugaseh nyoe le ayahanda
Nibak laen dum sinaroe

Yusuf sidroe nyang that aula

Sang bek jarak meung sipade

Na nyum bek cre meung sideupa
Dumnankeuh that gaseh ate
Hana sabe laen nyang na

Oh neueh neupeueh sajan

Gaseh sayang hana tara |
Hingga rayek aneuk nyang siploh i
Aduen Yusuf nyang jroh rupa |

Kayee zaitun yoh saboh roe
Geupula nyoe dilee masa

Masa Ibrahim Khalilul Rahman
Bak masa nyan dilee mula

Bak Ibrahim tren Jibrai
Suroh Rabbi Po nyang Esa
Oh sare troh saleuem neubri
Jaweueb Nabi laju sigra

Ya Nabiullah kheun Jibrai
Karonya Rabbi keu Saidina
Kheundak Allah keu gata jinoe
Aneuk sidroe neukaronya

Rupa indah that samlakoe
Deungon putroe Siti Sara

Nabi Ishak geurasi nan

Meunan peureuman Allah Taala

Aneuk Ishak teuma Ya’kub
Fireuman makbud ubak hamba
Aneuk Ya’kub teuma Yusuf
Nyang ka makruf indah rupa

Ibrahim deungo Fireuman Rabbi
Hana sakri suka cita

Masa neupeugah le Jibrai
Neudeungo le putroe Sara

Hireuen ate tuan putroe
Neudeungo nyoe meunan haba
Pakri ek na aneuk kamoe
Ulonteu nyoe umu tuha

Putroe Sara meunan pike
Sabab han le teuka masa
Teuma marit putroe siti

Ngon Jibrai neumeuhaba

Ya Rasulallah lon that ajeb
Lon ngo narit keunoe neuba
Umu lanjut ka dikamoe

{.om ngon lakoe pi ka tuha

Teuma neukheun le Jibrai
Pakon siti ajab gata

Kuasa Tuhan Mahasuci
Dumpeue hase neukaronya

Ban nyang kheundak nibak Rabbi
Meusti jadi han jeuet hana
Beukit meunan ya Jibrai
Peuekeuh dali deungon tanda

Kheun Jibrai teuma laju

Ranteng nyang tho jeuet keu tanda

Jibrai wiet ranteng zaitun
Nyang na di leuen rumoh tangga

Neuwiet sikrak ranteng nyang tho
Neujok laju bak putroe Sara
Kheun Jibrai ubak putroe

Cok ranteng nyoe tajak pula

Mangat taeu pakri bagoe
Tuhan sidroe that kuasa
Putroe cok le ranteng zaitun
Sinan di leuen neujak pula

Kudrat Allah that meusyeuhu
Timoh laju deungon sigra
Putroe kalon hireuen tahe
Azizul Gafur that kuasa

Hingga rayek bacut-bacut

Troh bak Ya’kub teuma raya
Jimeucabeueng siploh cabeueng
Kayee zaitun putroe pula

Oh ka rayek aneuk Ya’kub
Aduen Yusuf nyang jroh rupa
Neukoh teuma kayee leugat
Peugot tungkat keu aneukda

Siploh cabeueng siploh tungkat
Rupa jroh that hana tara
Neubri teuma sikrak sapo

Ban siploh droe nyan aneukda

Padum lawet teuma dudoe
Deungo jinoe lon calitra

Nabi Yusuf ho siuroe

Rayek keudroe Tuhan karonya

Hingga limong thon umu sampoe
Bak siuroe po jroh rupa

Neujak meuen po samlakoe
Ngon aduen droe dum sineuna

Ate mangat hana bagoe
Ngon aduen droe meusesuka
Neueu aduen ban siploh droe
Nibak jaroe tungkat rata

Teuka galak po samlakoe
Neukheun meunoe bak seedara
Wahe ¢ut bang dum sinaroe
Bri keu kamoe tungkat gata

Neubri keu lon sikrak tungkat
Galak lon that hana tara
Seuot aduen teuma leugat
Hana tungkat nibak hamba

Dumna kamoe ayah nyang bri
Jinoe pakri bri keu gata

Tajak lakee ubak abi

Teuntee neubri laen sigra

Yusuf deungo aduen peugah
Neujak pantah bak ayahanda
Neubri tungkat wahe ayah
Galak leupah lon eu rupa

Di cut bang lon ban siploh droe
Nibak jaroe tungkat rata

Di lon hana teuma sidroe
Neubri jinoe hai ayahanda

Teuma seuot Nabi Ya’kub

Hai aneuk cut nyang jroh rupa
Piyoh dilee hai bungong crot
Preh lon peugot nyang keu gata

Preh lon mita kayee nyang got
Nak lon peugot hai aneukda
Teungoh marit Ya’kub Nabi
Tron Jibrai keunan sigra

Troh le keunan tren Jibrai
Ubak Nabi nyang mulia
Seureuta neume sikrak tungkat
Rupa jroh that kayee syeuruga

Kayee nibak zabarjad

Ijo meuhat taeu rupa

Wareuna ijo sangat indah
Neukheun pantah meunoe hada

Kheun Jibrai ya Nabiullah
Karonya Allah keu aneuk gata
Nabi Ya’kub sambot tungkat
Neujok leugat keu aneukda

Yusuf neucok laju tungkat
Ate mangat hana tara

Neucok tungkat neupeumeuen
Ate ingen neueu rupa

Kheun Jibrai teuma meunoe
Glong bak bumoe tungkat gata
Cuba pula nibak bumoe

Pakri bagoe taeu rupa

Yusuf deungo haba meunan

Tungkat yoh nyan le neupula
Nibak bumoe neuglong rijang
Ngon grak Tuhan timoh sigra

Karonya Allah timoh rijang
Peuet boh cabeueng le keulua
Lom jimeuboh rata cabeueng
Saboh geukheun boh bidara

Dua anjir nama geukheun
Keulhee cabeueng boh deulima
Cabeueng keupeuet wahe teelan
Teubiet sinan boh kuruma

Peuet boh cabeueng peuet boh macam
Karonya Tuhan Po nyang Esa

Yoh nyan Yusuf pot le rijang

Dum buahan lazat rasa

Neupajoh le dum buahan

That sukaan hana tara

’Oh ka troe pruet pajoh buahan
Tungkat yoh nyan neucok sigra

Sare neumat deungon tangan
Ka meuriwang miseue nyang ka
Meuriwang lom jadi tungkat
’Ajaeb that hana tara

Jibrai woe gaeb leugat

Yusuf sangat suka cita

Padum lawet teuma lheueh nyan
Deungo teelan lon calitra

Bak siuroe neujak meuen

~ Ate ingen tungkat ka na
Deungon aduen ban siploh droe
Dum sinaroe tungkat rata




Ate manyoh hana bagoe
Ngon aduen droe meuseusuka
Maklum teelan aneuk miet cut
Yoh ubeut-beut meuen gura

Hana guna ulon seubut
Maklum po cut dum sineuna
’Oh ka jula rasa deuek pruet
Yoh nyan Yusuf ingat teuma

Tatkala nyan po samlakoe
Tungkat di jaroe le neupula
Ubak bumoe neuglong rijang
Peuet boh cabeueng le keulua

Miseue dilee lom meuriwang
Jeueb5jeueb cabeueng boh dum rata
Yoh nyan Yusuf pot buahan
Meuhei cut bang makeuen sama

Wahe cut bang peurab keunoe
Jak pajoh nyoe boh kuruma
Boh bidarpih na sinoe

Lom deungon nyoe boh deulima

Lom boh anjir lazat han soe
Cok aduen droe ri nyang suka
Ri nyang suka neupot laju

Toh nyang napsu makeuen sigra

Aduen kalon meunan laku
Hireuen tahe hana tara
Hireuen mandang dum sinaroe
Teupike nyoe dalam dada

Bit neugaseh Yusuf sidroe
Ngon geutanyoe le ayahanda
Meututo sabe keudroe-droe
Dum geumuproe ngon syeedara

Padahai bandum-bandum geutanyoe
Aneukneunyoe di ayahanda
Pakon Yusuf neugaseh that
Neubri tungkat ajeb raya

Keu geutanyoe jeuet barangri
Tungkat neubri le ayahanda
Akan Yusuf neubri got that
Timoh leugat ’oh jipula

Bit nyo ayah hana ade
Dum neupike keu aneukda
Meunan ingat dalam ate
Masa nyan le beunci teuka

Masa nyan phon wahe akhi
Teuka deungki dum syeedara
Bandum teuma ka troh dam
Keu Yusuf nyang indah rupa

Nabi Yusuf neutupeue tan
Dum ka jidam le syeedara
Padum lawet teuma dudoe
Leumah lumpoe Yusuf muda

1. YUSUF MEULUMPOE

Yusuf neueh di rumoh droe
Sapat sinoe ngon ayahnda
Hingga watee teungoh malam
Leumah burhan Allah peunyata

Na nyum Yusuf bak masa nyan
Teungoh meuen ngon syeedara
Deungon aduen ban siploh droe
Nibak jaroe tungkat rata

Teuma geuglong nibak bumoe
Ban siploh nyoe tungkat syeedara
Yusuf kalon dum aduen droe

Ban sinaroe tungkat geupula

Yoh nyan Yusufpih glong tungkat
Timoh leugat miseue nyang ka
Timoh laju ngon sikeujab
-Manyangpih that hana tara

Ka jimeuon jimeucabeueng

Lom ngon boh dum jai lagoena
Lagee nyang ka peuet boh cabeueng
Nyoepih meunan miséue nyang ka

Na sikeujab teungoh meuen
Teuka angen sangat raya
Teuka angen puteng beuliung
Ka jiusong tungkat sycedara

Ban siploh krak ka jiusong
Angen tupeun sangat raya

Abeh bandum angen bapot
Dalam laot srot le sigra

Bandum jipo srot lam laot
Anget ribot that guranta
Tungkat Yusuf sinan mantong
Nibak teuglong meugrak hana

Maken timoh laju manyang
Troh lam awan pucokjih ka
Hingga sampoe troh u langet
Sangat ajab taeu rupa

Yoh nyan Yusuf ka teukeujot
Leungo atot miseue geumpa
Sabab neueu angen ribot
That teumakot pucat muka

Leungo badan yo ngon atot
Nabi Ya’kub tanyong lanja

Pakon aneuk that teumakot
Leungo atot jeueb anggeeta

Yoh nyan Yusuf le hareutoe

Bak ayah droe neucalitra

Ban nyang leumah dalam lumpoe
Ban sinaroe neupeuhaba

Ya’kub deungo haba lumpoe
Neukheun meunoe teuma sigra
Wahe aneuk po samlakoe
Nyang talumpoe that sibeuna

Bek tapeugah bak baranggasoe
Takot paloe hai aneukda
Nyankeuh tanda bri hadarat
Raya pangkat neukaronya

Bek tapeugah barangkapat

Takot meuhat jeuet mumara

Yoh nyan Yusuf umu limong thon
Meunan geukheun lam calitra

Masa Yusuf peugah lumpoe

Bak ayah droe neupeuhaba
Gundek Ya’kub dum geudeungo
Yusuf meututo ngon ayahanda

Gundek Ya’kub teuma dudoe
Geuhareutoe bak syeedara
Ubak aduen po samlakoe
Ban sinaroe geupeuhaba

Aduen deungo haba lumpoe

Ban siploh droe beungeh raya
Meurumpok Yusuf bak siuroe
Geukheun meunoe le syeedara

Wahe Yusuf nyang samlakoe
Gata sidroe nyang mulia
Bandum kamoe teuma dudoe
Peuhamba droe ubak gata

Bit that sulet gata sidroe

Hana bagoe that duseuta

Masa nyan lom meutamah deungki
Teuka beunci lom meuganda

Padum lawet lheueh nibaknyan
Deungo teelan lon calitra
Sampoe umu troh tujoh thon
Masa nyan lom leumah rahsia

Bak masa nyan leumah lumpoe
Buleuen ngon uroe tron u donya
Lom seureuta siblah bintang
Sujud rijang keupadanya

Bandum sujud ubak Yusuf
Neukalon deuh lam rahsia

Ban teukeujot bak meulumpoe
Neuhareutoe bak ayahanda

Wahe ayah deungo kamoe
Lon kalon nyoe lam rasia
Siblah bintang buleuen ngon uroe
Ubak lon nyoe sujud rata

Ya’kub deungo haba lumpoe
Neutanyong proe yoh nyan sigra
Kheun Mukatil meunoe bagoe
Yoh meulumpoe Yusuf muda

Wateepih jroh malam Jum’at
Neueh sapat ngon ayahanda
Blah rot uneun neueh Yusuf
Neukalon deuh lam rasia

Malam nyankeuh leumah lumpoe
Beungoh uroe teuma jaga

Ban teukeujot bak meulumpoe
Leungo asoe jeueb anggeeta

Ya’kub kalon meunan bagoe
Neudrob le nyoe neucom neuwa
Seureuta neukheun bak samlakoe
Pakon meunoe cahya mata

Peue na aneuk tameulumpoe
Nyang jeuet meunoe yo anggeeta
Yoh nyan Yusuf le hareutoe

Bak ayah droe neucalitra

Wahe ayah deungo kamoe
Lon kalon nyoe lam rasia
Pinto langet tujoh lapeh

Bandum abeh ka teubuka

Teubiet cahya nibak langet
Jeueb-jeueb buket meucuaca
Dum bak kayee hu mublet-blet
Nibak langet teubiet cahya

Ie di laot meugeulumbang

Miyub manyang hana tara
Jibeudoh bakat ngon geulumbang
Siulah ban bade raya

Meungucap tasbeh dumna eungkot
Dalam laot jeueb-jeueb basa

Su geumuroh sang langet sret
Bandum eungkot pujoe Esa

Masa nyan lon ngui peukayan
Hana lawan that meucahya
Peukayan jroh nibak badan
Nibak tangan gunci raya

Aneuk gunci dalam tangan
Keukayaan muka donya
Keukayaan muka bumoe
Sinaroe lam tangan hamba

Deuh lon kalon teuma dudoe
Buleuen ngon uroe tron u donya
Lom seureuta siblah bintang
Sujud rijang ubak hamba

Bandum sujud bak lon tuan
Deuh lon pandang lam rahsia
Teuma jaga ulonteu nyoe

Leungo asoe jeueb-jeueb anggeeta

Ya’kub deungo haba lumpoe
Neukheun meunoe bak aneukda
Wahe aneuk bungong geutoe
Nyang talumpoe that sibeuna

Bandum teuka nibak Tuhan
Gata intan mubahgia

Bek tapeugah bak baranggasoe
Bak aduen droe bek calitra

Meung jiteupeue le aduen droe
Gata sidroe jienanya

Daya syetan dum sinaroe
Jipeuwawoe manusia

Ibilih syetan hai aneuk beh
Nyankeuh musoh nyang that nyata
Nyankeuh musoh sigala insan
Phon bak Adam deungon Hawa

Gundek Ya’kub dum geudeungo
Yusuf meututo ngon ayahanda
Yusuf peugah haba lumpoe

Ban sinaroe geudeungo nyata

Nabi Ya’kub teuma marit
Ubak gundek neukheun sigra
Bek tapeugah bak baranggasoe
Haba lumpoe Yusuf muda

Barangkapat bek tapeungah
Nyan amanah lon bak gata
Akan teutapi dudoe nibak nyan
Silakian geucalitra

Bandum teuma geuhareutoe

Bak aduen droe Yusuf muda
Nyankeuh geukheun intan bungong
Bak inong bek troh rahsia

Aduen deungo haba lumpoe
Ban siploh droe beungeh raya
Meutamah beunci hana bagoe
Keu samlakoe Yusuf muda

Geumarit le dum keudroe-droe

Haba lumpoe geuboh makna

Nyang geupeugah buleuen ngon uroe
Ayah geutanyoe deungon bunda

Siblah bintang nyang geukheun proe

Siblah geutanyoe nyang syeedara
Bandum sujud bakjih sidroe
Meunankeuh proe takbi makna

Geutanyoe dum teuma dudoe
Bakjih sidroe jadi hamba

Jadi namiet dum geutanyoe
Yusuf sidroe nyang mulia

Bak masa nyan ka teupike
Tapoh mate Yusuf muda
Bahle tapoh jih bu mate

Bah tapeucre ngon ayahanda

Meunyo mantong Yusuf sidroe
Dum geutanyoe han mulia
Nibak ayah dum geutanyoe
Ulah bagoe kon aneukda

Nyang neugaseh Yusuf sidroe
Lom ngon adoe teuma dua
Bani Amin teuma sidroe
Bandua nyoe gaseh raya

Bandua nyan gaseh han soe
Yusuf sidroe nyang numoi sa
Nyang leubeh that Yusuf sidroe
Nyang keu adoe numoi dua

Keu geutanyoe dum sinaroe
Sigeutu nyoe tan neukira
Bahle jinoe tapoh mate
Supaya cre ngon ayahanda

Meung kon meunan hana hase
Saket ateku hana tara

’Oh ka han le Yusuf sidroe
Dum geutanyoe cit mulia

Nibak ayah saban gaseh

Hana leubeh sidroe dua

’0Oh lheueh tapoh Yusuf mate
Ta teebat le laju sigra

Lakee ampon ubak Tuhan
Keubajikan takeurija

Amai saleh pubuet rijang

Lakee bak Tuhan ampon deesya

Meunan ladom geumeukheun-kheun
Seuot aduen teuma nyang tuha
Dudoe nibak nyan seuot aduen
Nama geukheun nyan Yahuda

Yusuf sidroe bek poh mate
Hana hase bak lon kira
Bekkeuh tapoh sampoe mate
Meung ka ek cre ngon ayahanda

Tapeujarak deungon ayah
Meunan ulah takeurija
Kheun Sam’un teuma pantah
Bek tapeugah meunan haba

Meung kon tapoh Yusuf sidroe
Meuhat dudoe lom meugisa
Sabab rupa that samlakoe
Baranggasoe galak suka

’Oh meuteumeung ngon baranggasoe
Lom jipuwoe bak ayahanda

’0Oh meuriwang ubak ayah
Geusumpah geutanyoe dumna

Lagi gob nyan Nabiullah

’Oh geusumpah neuteurima
Neuteurimong uleh Tuhan
Pakri ban nyang meusempeuna

Kheun Yahuda meunyo meunan
Di ulon han kuseureuta
Meunyo Yusuf tapoh mate
hana kubri kumeudawa

Bahle ngon lon tamupake

- Cit han kubri taenanya
Sikada meung ’oh tapeucre
Meunan kubri takeurija

Meukon meunan hana kubri
Baranggakri kumeudawa
Walee jeuet prangpi kulawan
Nyang meunan han kuseureuta

Sam’un ngo narit meunan
Seungab yoh nyan han le haba
Lheueh nyan Lawi lom meukalam
Bah tasimpan lam teulaga

U dalam mon jih takeubah
Kheun bak ayah ka binasa
Ka mate takheun bak ayah
Jireupah le rimueng bangka

Ka jicok le rimueng buloh
Meunan beu troh tacalitra
Tasie kameng darah taboh
Tasampoh laju bak ija

Ija bajee talhab darah
Ubak ayah puwoe sigra
’0Oh troh tamoe ubak ayah
Tapeugah ka rimueng hila

Abeh pakat dum geumuproe
Teuma geuwoe maseng tangga
Maseng-maseng woe rumoh droe
Beungoh uroe jak geumbala

Geubeue kameng didalam gle
Nyankeuh sabe geukeurija
’Oh troh keudeh lom geupike
Yusuf pakri ban tadaya

Deungon ayah hana tom cre
Pakri pike tabicara
Maseng-maseng dum meupike
Dalam ate kira-kira

Teutap aduen teungoh pike
Ya’kub Nabi lon calitra
Nabi Ya’kub bak simalam
Deuh neupandang lam rahsia

Bak simalam leumah lumpoe
Yusuf sidroe neueu rupa
Teungoh jak-jak taloe jalan
Teuka keunan seurigala

Na siploh boh saboh kawan
Jilet yoh nyan Yusuf muda
Laju jilet ka jipagap
Jikeumeung kab po jroh rupa

Tatkala nyan tanoh beukah
Ka keuh teuhah sang teulaga
Teuka keunan saboh rimueng
Cok jibaplueng Yusuf muda

Yusuf jicok uleh rimueng
Ka jibaplueng bak teulaga
Ubak tanoh bunoe beukah
Jijak keubah Yusuf muda

Teuma teukeujot Nabiallah
Yusuf pantah le neuraba

Sang-sang bit-bit ban nyang leumah

Ate gundah nyang mulia

Yoh nyan neukheun ubak Yusuf
Nyang ka makruh indah rupa
Wahe aneuk bungong meurak
Bek sitapak cre ditangga

Barangkaho bek tajak-jak

Bek jarak-jarak ngon ayahanda
Nabi Ya’kub leumah lumpoe
Lom geuteupeue le syeedara

Yusuf jicok uleh rimueng
Tan geubaplueng le syeedara
Padum lawet teuma dudoe
Deungo jinoe lon calitra

Aduen Yusuf ban siploh droe
Bak siuroe meuseusuka

Meuen-meuen ngon adoe droe
Nyang samlakoe Yusuf muda

Di keue ayah meuen galak
Meukhem-meukhak ngon syeedara
‘Oh lheueh meuen duek meusapat
Peugah riwayat buet geumbala

Marit aduen yoh nyan sidroe
Meunoe bagoe geucalitra
Kamoe meujak geubeue kameng
Sideh meuen leupah gura

’Oh troh keudeh dalam padang
Lumba-lumbaan pasang guda
Lheueh meuek ateueh buket
Ie jiteubiet jroh lagoena

Jiteubiet ie that jeureungeh
Miseue dadek taeu rupa
Ateueh buket dum ile ie
Sangat leupie hana tara

12




Watee tajeb sijuek kon le
Troh lam ateteuh meurasa
Seuot laen meunoe lagee
Di boh kayee jai lagoena

Macam-macam dum boh kayee
Ladom jambee ngon peungata

Nyang boh rambot meukarang-karang
Dum boh mamplam ngon deulima

Le that bagoe dum buahan
Macam-macam kayee rimba
Boh jambee klengpi le han ban
Nyang boh pisang han peue kira

Yusuf deungo keusukaan

Wahe cut bang ulon neuba
Neuba ulon dalam padang
Lon meukalon dum sigala

Pakri kuba gata adoe

Han neubri nyoe le ayahanda
Gata ubeut umu baroe
Takot paloe dalam rimba

Meung na izin uleh ayah
Lon ba pantah adoe gata
Meunyo taeu galak leupah
Le that ulah kayee rimba

Meung na hajat tajak meuen
Lakee idin bak ayahanda
Yusuf deungo aduen peugah
Neujak pantah bak ayahanda

Wahe ayah neubri idin

Lon jak meuen ngon syeedara
Sajan cut bang geubeue kameng
Lon jak meuen kalon rupa

43




Nabi Ya’kub seuot rijang
Wahe intan deungo hamba
Bek hai aneuk jak lam padang
Gata seudang cut goh raya

Binatang bueh le that sinan
Dalam padang mahajana
Takot jicok uleh rimueng
Jibaplueng u dalam rimba

Laloe teungoh meuen aduen
Gata buleuen ka rimueng ba
Yusuf deungo haba meunan
Neumoe yoh nyan ro ie mata

Sabab han jeuet neujak meuen
Ate ingen hana tara

Aduen kalon meunan ulah
Peurab pantah bak ayahanda

*Oh sare troh ubak ayah
Beuot bagah jaroe dua
Wahe ayah neubri idin
Jijak meuen Yusuf muda

Sajan kamoe geubeue kameng
Jijak meuen kalon rupa

Bah le jijak dalam padang
Kamoe sajan na soe jaga

Mangat jieu dumna macam
Pot buahan kayee rimba
Kamoe jaga po samlakoe
Siploh kamoe jih meujaga

Meunyo gadoh Yusuf sidroe
Teuntee rugoe kamoe dumna
Sabab han le adoe kamoe
Nyankeuh rugoe tan syeedara

Han neupateh hai ayah droe
Bandum kamoe sangat teuga

’Oh kudeumpek su meuhuet-huet
Aneuk lam pruet dum keulua

Soe nyang deungo pangsan le jeuet
Sinan teucruep le teuhanta

Dum binatang didalam gle

Hanco ate ngo suara

Bandum putoh tangke ate

Dum meugule dalam rimba
Nabi Ya’kub neukheun meunoe
Deungo kamoe hai aneukda

Meunyo taba Yusuf sidroe
Ulonteu nyoe duka cita

Lon takot that jeuet mupaloe
Sangat rugoe hai aneukda

Laloe gata meuen keudroe

Po samlakoe ka rimueng ba
Ban geudeungo meunan bagoe
Ban sinaroe han le haba

Lheueh nibak nyan ban siploh droe
Laju geuwoe maseng tangga
Tinggai Yusuf sajan ayah

Ile limpah ro ie mata

Sabab han jeuet neujak meuen
Han neu idin le ayahanda

Bak masa nyan ate rangoe
Dawok neumoe ro ie mata

Hana neujak le barangho
Miseue puroe dilee nyang ka
Meung u lua han le teubiet
Sabe aneuk miet meuen gura

Padum lawet lheueh nibak nyan
Troh lom keunan dum syeedara
Yusuf kalon that sukaan

Neukheun yoh nyan bak ayahanda

Wahe ayah neubri idin

Lon jak meuen ngon kakanda
Sajan cut bang geubeue kameng
Lon jak meuen kalon rupa

Bek neutakot hai ayah droe
Ulonteu nyoe na soe jaga
Cut bang ulon dum sinaroe
Hana bagoe that peurkasa

Lom meututo yoh nyan aduen
Meunoe geukheun bak ayahanda
Bahle jijak Yusuf siseun

Kamoe bandum jih meujaga

Bek neutakot wahe ayah
Poteu Allah nyang peulara
Meunyo gadoh Yusuf indah
Kamoe nyoe sah rugoe raya

Bak masa nyan Nabi Ya’kub
Teuka leumbot ate lam dada
Lom neupike uleh Ya’kub

Aduen Yusuf bandum teuga

Ban siploh droe that pahlawan
Bah kuidin kaman jiba
Meunan pike Alaihissalam
Neukheun yoh nyan meunoe haba

Wahe aneukku sinaroe
Nyan adoe beugot tajaga
Jih aneuk miet umu baro
Goh jitupeue reusam rimba



Bek takeubah barangkapat
Cit beugot that jih tajaga
Jinoe aneuk jak woe leugat
Singoh meuhat beutroh teuka

Yoh nyan teuma ban siploh droe
Laju geuwoe maseng tangga

Ate mangat hana bagoe

Jinoe sampoe ban nyang pinta

Saboh riwayat meunoe geukheun
Nama aduen Yusuf muda
Bukon lagee nyang ka teupeugah
Bacut ubah nan meutuka

Deungo jinoe ulon bileueng
Adoe aduen ngo beu rata
Nyang phon Rubil dua Sam’un
Keulhee geukheun nama Lawi

Peuet Yahuda limong Lakim
Keunam polem neukheun Nakba
Tujoh Sajid lapan Rilon

Meunan muphom lam calitra

Sikureueng Maad siploh Asan
Meunan teelan pham beu rata
Nabi Ya’kub lon hareutoe
’Oh leupah woe nyan neukda

Neucok yoh nyan saboh talam
Nyang peunulang bak ayahanda
Peunulang nibak Nabi Ishak

Du syik Yusuf nyang jroh rupa

Neucok sikrak ikat pinggang
Dalam talam neusrah sigra

’Oh lheueh neusrah adee leugat
Neutueng beureukat keupadanya

Hingga teuma singoh uroe
Troh le sampoe keunan teuka
Aduen Yusuf ban siploh droe
Keunan sampoe bak ayahanda

Nabi Yusuf tatkala nyan

Sinan sajan ngon ayahanda
Teungoh peungui dum peukayan
Keu Yusuf nyang indah rupa

Boh minyeuk ok nibak ulee
Peusok bajee khamis di lua
Peusok didalam bajee haloh
That seumeulhoh limpah cahya

Taloe keuieng lom neuikat

Kupiah meuhat di keupala

Lheueh neupeungui dumpeue leungkap
Ya’kub lihat tilek rupa

’Oh ban meungieng laju neumoe
Yusuf sidroe neucom neuwa
Neungieng rupa that samlakoe
Nyang jeuet neumoe ro ie mata

Nyum bek jarak meung sipade
Rasa bek cre meung sideupa
Dumnankeuh that gaseh ate
Neumoe sabe nyang mulia

Yoh nyan Ya'kub neukheun meunoe
Bak aduen droe Yusuf muda

Wahe aneukku sinaroe

Nyan adoe beugot tajaga

Jih aneuk miet umu baro
Goh jiteupeue reusam rimba
Watee deuek tabri makanan
Bri minoman watee dahga

Nyoepat ka na dum makanan
Ngon minoman lon seudia

Yoh nyan Ya’kub neujok rijang
Saboh eumpang jroh that rupa

Lumpang kulet got that ragam
Dum makanan didalamnya
Aduen Yusuf sambot rijang
Lom meukalam nyang mulia

Jinoe gata tameujanji

Puwoe keumbali Yusuf muda
Puwoe beu troh lom bak abi
Tameujanji bandum gata

Teuma seuot dum sinaroe
Kamoe puwoe bak ayahanda
’Oh ka hase dum seuleusoe
Beudoh jinoe le geuhala

., Peurab Sam’un laju keunan
Geucok yoh nyan Yusuf muda
Geucok Yusuf ka geugulam
Siulah sang gaseh raya

Ateueh baho peuduek rijang
Geubeujalan lheueh nyan sigra
Nabi Ya’kub bak mata nyan
Neujak sajan ngon aneukda

Neujak intat taloe jalan

Seureuta ngon ro ie mata

Yoh nyan Ya’kub that syugolan
Nyum berk leukang ngon aneukda

Sret ie mata meugeulumbang
Bukon sayang nyang mulia
Hingga troh bak saboh teumpat
Istirahat dumgeu rata

Diyub kayee duek meusapat
Piyoh siat dum sineuna

Nabi Ya’kub tatkala nyan
Yusuf seudang neucom neuwa

Neucom le ban saboh badan
Gaseh sayang hana tara
Wahe aneuk tangke ate
Tajak lam gle jinoe gata

’Oh kuingat hai boh ate

Adat jeuet bek cre lon ngon gata
Wahe aneuk nyang meutuah
Bak Allah lon peujok gata

Beutroh tawoe lom bak ayah
Hai meutuah cahya mata

’Oh lheueh piyoh sikalian
Beudoh yoh nyan lom geuhala

Geucok Yusuf lom geugulam
Seupeurti ban miseue nyang ka
Nabi Ya'kub bak masanyan
Neudong sinan ngieng aneukda

Neungieng aneuk dum beurangkat
Neiintat ngon aneuk mata

Sret ie mata dum meutrap-trap
Ban ujeuen brat meuleulumba

Tamse meutia putoh keunarang
Bukon sayang nyang mulia
Tatkala nyan Nabiullah
Meunyum teulah hana tara

IV. JITIEK LAM MON

Meunyum teulah neubri idin
Neujak meuen Yusuf muda
Teutapi peue lom neupeugah
Buet ka leupah hai syeedara

Barangpeue buet nyang ka leupah
Tapeugajah han meugisa

’Oh han le deuh neueu leumah
Riwang pantah nyang mulia

Sret ie mata han peue peugah
Ile leupah troh u dada

Tamse ie laot meugeulumbang
Hana macam beukah rasa

Leupah Ya’kub ka neuriwang
Lon peugah ban dum syeedara
Aduen Yusuf sikalian

Leupah riwang nyan avahanda

’0Oh ka han le deuh geupandang
Bak masa nyan laen keunira
Yusufpi han le geugulam
Peudong sinan geujak lanja

Laju geujak pantah tajam
Yusuf seudang seutot sigra
Yusuf tinggai di beulakang
Bukon sayang taeu rupa

’Oh ka jeuoh deungon aduen

Yoh nyan neukheun meunoe haba
Wahe cut bang neupreh kamoe
Ulonteu nyoe payah raya

Neubri ngon ie bacut keunoe
Ulonteu nyoe sangat dahga
Seuot aduen dum sinaroe
Peue buet keunoe tajak gata

Keupeue tajak sajan kamoe
Peue buet keunoe aneuk Rahila
Maken geujak laju pantah

Ate gundah Yusuf muda

Makanan nyang neubri le ayah
Geuboh pantah le syeedara

Keu eumpeuen asee geutiek bagah
Meunan ulah geukeurija

Hingga troh bak saboh teumpat
Istirahat bandum rata

Yusufpi troh keunan leugat

Ka meusapat ngon syeedara

Yusuf marit teuma rijang
Wahe cut bang deungo hamba
Sang neumeupoh ulon tuan
Meunoe macam neukeurija

Ie lon lakee neubripi han

Ulon tuan sangat dahga

Aduen deungo haba meunan
Yusuf yoh nyan keunong tampa

’Oh lheueh po jeh peurab po nyoe
Yusuf sidroe lom geutampa
Seureuta geukheun bak samlakoe
Pubuet keunoe aneuk Rahila

Lakee tulong laju jinoe

Bak uroe sujud bak gata
Bak buleuen ngon matauroe
Keunan jinoe lakee sigra

Sinan jinoe lakee tulong

Meunan geukheun dum syeedara
Yoh nyan Yusuf ka teujunun
Sret le meubrum ngon ie mata

Bak masa nyan ka teupike
Lon geubeunci le syeedara
Yusuf marit ngon weueh ate
Neudeungo he aduen hamba

Meuseuki ulon neupoh mate
Dilee neubri ie lon pinta
Ulonteu nyoe grah han sakri
Cut bang neubri ie keu hamba

Yusuf peurab ulee ili
Neulakee ie bak syeedara

Ho nyang neujak ie han geubri
Yusufpi le keunong tampa

Bukon sayang karang boh salak
Sret u yup bak tuha muda
Bukon sayang taeu layak

Ho nyang geujak keunong tampa

Bukon sayang panyot kande
Han got hu le padum cahya
Meungsidroe han inseueh ate
Bandum banci Yusuf muda

Peue talakee ie bak kamoe
Buleuen ngon uroe tulong gata
Lagi lom na siblaih bintang
That jisayang akan gata

Nyang sujud bak gata sidroe
Keunan jinoe ie tapinta
Keunan jinoe jak lakee ie
Meuhat jibri laju sigra

Yoh nyan Yusuf lom neuseuot
Ie mata sret meulumba-lumba
Ngon suara leumah-leumbot
Hai dalem cut deungo hamba

Pakri jinoe deungon ayah
Pakon ubah janji gata

Dilee neukheun nibak ayah
Ulon nyoe sah gata jaga

Seureuta lom tameungaku

Ie deungo bu bri keu hamba
Ulonteu nyoe gata nyang eu
Tameungaku ngon ayahanda

Teuma jinoe peue tapubuet
Han teumakot darohaka

Yoh nyan aduen laju jaweueb
Wahe Yusuf bek le haba

Jinoe gata kupoh mate
Kumeung peucre ngon ayahanda
Meunyo udep gata sabe

Kamoe han le neumulia

Nibak ayah bandum kamoe
Ulah bagoe kon aneukda

Nyang neugaseh gata sidroe
Kamoe dum nyoe han geuniet na

Dalam kawan aduen siploh

Sidroe geuboh nan Yahuda

Nyankeuh nyang na sayang keu Yusuf
Nyang na inseueh dalam dada

Seureuta lom lam kawan nyan
Nyankeuh gob nyan aduen tuha
Di Yahuda tatkala nyan

Ngieng peurbuatan dum syeedara

Teuma geukheun laju yoh nyan
Pakon meunan dum buet gata
Peue kameung poh Yusuf sidroe
Meunan bagoe takeurija

Meunyo tapoh po samlakoe
Ulon jinoe lawan gata

Bahle ngon kamoe tameulakee
Jih han kubri tainanya

Dilee ka lheueh putoh janji
Jih tabuni lam teulaga
Teuma jinoe laen macam
Ulon pandang dum buet gata

Ban geudeungo haba meunan
Seungab yoh nyan bandum rata
Beudoh laju teuma sinan
Dalam padang geujak sigra

’Oh sare troh dalam padang
Troh le rakan keunan teuka
Ngon geumubeue dalam padang
Jingieng yoh nyan Yusuf muda

Jieu Yusuf teungoh neumoe

Sang geumanoe ro ie mata

Teuka inseueh dum ureueng nyoe
Jikheun meunoe bak syeedara

Pakon meunan dum peurbuatan
Hana sayang keu syeedara
Hana sayang akan adoe

Meunan bagoe lon eu rupa

Teuma seuot dum sinaroe
Jih nyan sidroe that duseuta
Jikheun kamoe ban sinaroe
Bakjih.sidroe jadi hamba

Jikheun namiet bandum kamoe
Nyang jeuet meunoe nak jirasa
Meunan haba geuhareutoe
Seungab le nyoe rakan geumbala

Lheueh nyan teuma lom geumuproe

Yusuf sidroe geubicara
Dum geupike pakri bagoe
Keumeung pasoe lam teulaga

Rubil geukheun meunoe pike
Tapoh mate Yusuf muda
Meunyo udep Yusuf sabe
Dudoe akhe lom meugisa

Watee jiwoe ubak ayah
Geusumpah geutanyoe dumna
Seuot laen teuma pantah
Meunoe ulah tabicara

Taikat bak takue lumo
Nyang pungo lumo tamita
Talet lmmo dalam uteuen

Bah jibaplueng rimueng seuba

Adat han mate dalam uteuen
Bah jigidong meuhat fana
Seuot laen teuma bagah
Meunan ulah hana tanda

Peuekeuh tanda jok keu ayah
Hana darah lhab bak ija
Nyang got tacang laju bagah
Ta lhab darah nibak ija

Jok ija puwoe bak ayah
Tapeugah ka rimueng seuba
Meung kon meunan nyan tailah
Geusumpah geutanyoe dumna

Yahuda deungo that amarah
Geukheun pantah bak syeedara
Le that macam dum tapike

Di lon han le kuseureuta

Yusuf han kubri tapoh mate

Bah jeuet pake lon ngon gata

Kon mangat that tatueng nyawong
Sidroe ureueng tan.meudeesya

Han tadeungo riwayat Kabil
Nyang poh Habil dilee masa
Pakri ban seksa nibak Tuhan
Keu Kabil nyang poh syeedara

Meukon lagee nyang ka janji
Jih tabuni lam teulaga

Meung kon meunan hana kubri
Barangkari kumeudawa

Walee jeuet prangpih kulawan
Nyang meunan han kuseureuta
Ban geudeungo haba meunan
Seungab yoh nyan bandum rata

Putoh pakat teuma lheueh nyan
Bah tasimpan lam teulaga

Hana jadeh geupoh yoh nyan
Sabab geutham le Yahuda

Yusuf deungo dum haba nyan
Han muban-ban ro ie mata
Sret ie mata basah badan
Bukon sayang Yusuf muda

Yusuf neumoe kon bubarang
Sampoe keumong bruek-bruek mata
Yahuda ngieng teuka sayang
Keu Yusuf nyang indah rupa

Geupeurab le ubak Yusuf
Geupeugah troh meunoe haba
Bek teumakot hai adoe jroh
Han kubri poh adoe gata

Lheueh nyan teuma wahe sahbat
Beudoh leugat dum sineuna
Beudoh aduen yoh nyan leugat
Jak mita pat na teulaga

Abeh geujak jeueb-jeueb uteuen
Meuteumeung saboh teulaga
Rab ngon buket teulaga nyan
Nyan geupeunan Jubbul Akhba

Jubbul Akhba geurasi nan
Masa Sam dilee mula

Sam ibnu Nuh alaihissalam
Bak masa nyan dilee geupuga

Sam peugot dilee mon nyan
Luah dalam ubit lua

Babah ubit luah dalam
Lhok hai teelan silagoena

Han deuh kalon ie didalam

Han deuh pandang deungon mata
Rab bineh mon han that jeuoh
Saboh rot ueh nyang that raya

Jalan jak woe nanggroe Meuse
Ureueng musafe rot nan geuhala
Ban meuteumeung teulaga nyan
Geuba keunan Yusuf muda

’Oh troh Yusuf bak bineh mon
Yoh nyan neukheun meunoe haba
Ngon ie mata sret meureun-reun
Meunoe geukheun bak Yahuda

Tamse ie laot meugeulumbang
Bukon sayang Yusuf muda
Han neutakot wahe cut bang
Keu Tuhan ’Azza wa Jalla

Han teumakot nyan keusumpah
Uleh ayah nyang mulia

Uloh neupoh tan beursalah

Lon neukeubah lam teulaga

’Oh neuteupeue uleh ayah
Sayang susah ureueng tuha
Meunan neukheun uleh Yusuf
Seureuta peunoh ngon ie mata

Yahuda ngo narit Yusuf

Sangat inseueh dalam dada

Sret ie mata han ek sampoh

Ban ujeuen toh meulumba-lumba

Han jeuet taeu ie mata sret
Sampoe janggot basah rata
Abeh basah bandum janggot
Ie mata sret limpah dada

Na tamse ban teuka ujeuen
Teuma geukheun bak syeedara
Ngon ie mata ro meugrum-rum
Meunoe geukheun le Yahuda

Wahe adekku sinaroe

Bek hai adoe poh syeedara
Hana sayang akan Yusuf
Hana inseueh bandum gata

Teuma seuot le Sam’um

Bek le peue kheuen hai Yahuda
Dilee ka lheueh putoh janji

Jih tabuni lam teulaga

Jinoe peue lom le that cakri
Hana rasi janji nyang ka
Peue tapuwoe lom bak abi
Cuba kheun kri uleh gata

Yahuda deungo meunan rawi
Hana jeuet le peugot dawa
Sabab ka lheueh putoh pakat
Yoh nyan han jeuet le meudawa

Janji ka lheueh deungon pakat
Meunyeusai that di Yahuda
Lheueh nyan teuma Yusuf indah
Bajee pantah le geubuka

Geusuet bajee cok kupiah
Geubeureukah jaroe dua
Ikat jaroe ban dua blah
Sayang leupah Yusuf muda

Lom keumeung suet bajee aloh
Nibak tuboh po jroh rupa
Yusuf marit neupeugah troh
Hai cut bang boh deungo hamba

Bek neuikat jaroe ulon

Nak jeuet minom ie teulaga
Mangat jeuet cok ie dalam mon
Jeuet lon minom watee dahga

Beukit jikab lon le nyamok
Jeuet ulon cok bak anggeeta
Lom bek neusuet bajee aloh
Nibak tuboh adoe gata

Beukit mate lon dalam mon
Nyankeuh kafan hai kakanda
Yahuda ngo dum haba nyan
Han muban-ban ro ie mata

Teuma geutham laju leugat

Bek taikat jaroe dua

Sabet beuna lagee jikheun
Troh dalam mon that seungsara

Tatkala nyan geupeulheueh rijang
Sabab geutham le Yahuda

Lom sapeue treuk wahe:. teelan
Nibak badan Yusuf muda

Bak takue na saboh ajimat
Nyang geuikat le ayahanda
Hamail nama teuseubot

Lom keumeung suet le syeedara

Hana jadeh geucok yoh nyan
Sabab geutham le Yahuda
Hamail nyan lon peugah ban
Deungo teelan asai mula

Masa Ibrahim Khalilullah
Karonya Allah keu Saidina
Masa Ibrahim dilee jitet
Uleh Namrud dilee masa

Dalam apui jitet Ibrahim
Troh geupeutron keunan sigra
Bajee aloh sangat licen
Jeuneh kaen lam syeuruga

Ngon sabab nyan Tuhan tulong
Hana tutong nyang mulia

Lheueh bak bahya donya akherat
Dumnan beureukat Tuhan karonya

Hingga troh bak Nabi Ya’kub
(Ka neulipat jroh lagoena

Ka neupeugot ban ajimat
Neutueng beureukat keupadanya

Neuikat bak takue Yusuf
Nyang ka ma’ruf indah rupa
Sinan asai Hamail nyan
Meunan teelan lam calitra

Lheueh nyan teuma hai teungku droe

Geuboh taloe Yusuf muda
Nibak keuieng ikat taloe
Geutiek dudoe lam teulaga

Bukon sayang cicem subang
Po meulinggang dalam hawa
Dalam jubbi geutiek rijang

Han geusayang Yusuf muda

Bukon sayang mirahpati

Nibak gaki gleueng suasa
Pihak sangat ate deungki
Dalam jubbi geutiek sigra

Bukon sayang bungong pade
Seuntok sabe angen tampa
Hana teuka inseueh ate
That geubanci Yusuf muda

Masa Yusuf teungoh geusurung
Neubri saleuem keu ayahanda
Yahuda pantah seuot saleuem
Ate sang nyum beukah rasa

Sret ie mata tan beureunti
Troh u gaki ile rata

’Oh lheueh geutiek dalam jubbi
Geuriwang le jak geumbala

Dalam padang jak mupiyoh
Geupajoh peue nyang na geuba
Teuduek siat aduen siploh
Jinoe Yusuf lon calitra

Masa Yusuf sret lam jubbi
Troh Jibrai keunan sigra
Suroh Tuhan Mahasuci
Yusuf Nabi neuyue peulara

’Oh ban sare troh Jibrai
Neusambot le Yusuf muda
Neucok saboh batee puteh
Peuduek Yusuf di ateuehnya

Batee jitron dalam jubbi

*Oh troh bak ie teudong teuma
Kheun Jibrai ubak Yusuf
Nyang ka ma’ruf indah rupa

Bek teumakot wahe Nabi
Lon Jibrai yue Rabbana
Tuhan peulara gata sinoe
Tuhan sidroe that kuasa

Yusuf deungo kheun Jibrai

Mangat ate hana tara

Neungieng lam mon pih sangat trang
Han ubah ban sang dilua

Neucok le ie laju yoh nyan
Minom rijang puleh dahga

Troh lom keunan Malek Ridwan
Me peukayan lam sureuga

Neuba saboh bajee aloh

Ubak Yusuf peusok sigra

Lheueh nyan Jibrai keumeung riwang
Yusuf yoh nyan ate duka

Sabab han le ngon didalam
Ngon sabab nyan duka cita
Uleh Jibrai teuma dudoe
Neupeurunoe saboh do’a

Neuyue baca le Jibrai
Ubak Nabi Yusuf muda
Lafal do’a hai teungku droe
Hana sinoe ulon rika

Yusuf baca le do’a nyan

Poku Tuhan nyang karonya
Teubiet cahya nibak langet
Hu mublet-blet lam teulaga

Lam teulaga ka sangat trang
Han ubah nyan ateueh donya
Troh lom keunan Malaikat
Ramepih that keunan teuka

Yoh nyan Yusuf ate mangat
Ngon rame that peugah haba
Hana sapeuepi susah le

Rabbul Kade nyang karonya

Masa nyankeuh wahe akhi
Jeuet keu Nabi nyang mulia
Bak masa nyan tron nubuwwat
Keu Nabiallah Yusuf muda

Yoh nyan Yusuf umu tujoh blah
Meunan peuneugah lam calitra

Saboh riwayat kheun peuet blah thon
Meunan muphom saboh kata

Teutap Yusuf didalam mon
Laen bangon lon calitra
Jinoe kisah lom ulon kheun
Ubak aduen Yusuf muda

’Oh lheueh geutiek Yusuf lam mon
Lheueh geusumpom lam teulaga
Lheueh nibaknyan jak mupiyoch
Geupajoh peue nyang na geuba

’Oh ka troe pruet lheueh seumajoh
Peugah ratoh peue bicara

Pakri jinoe rot tapeugah

Ubak ayah peue calitra

Seuot sidroe teuma bagah
Meunoe ilah tabicara

Tasie kameung jinoe pantah
Talhab darah nibak ija

Puwoe ija ubak ayah
Tapeugah ka rimueng hila
Sabab dilee yoh saboh roe
Na neulumpoe le ayahanda

Deuh neukalon dalam lumpoe
Yusuf sidroe rimueng bawa
Nyankeuh jinoe tahareutoe
Meunan bagoe tacalitra

Meung kon meunan han hase roe
Pike lon nyoe hai syeedara
Meunan teuma putoh pakat
Geusie leugat kameng dara

Bajee Yusuf laju geulhab

Puwoe leugat bak ayahanda

Bak masa nyan hai teungku droe
Troh geuwoe bak watee asa

’Oh ka rab troh bak rumoh droe
Yoh nyan geumoe pura-pura
Abeh jalan tamong jurong

Moe geurangong bandum rata

Na miseue trieng plah rot ujong
Su meunong-ong that meutaga
Nabi Ya’kub neudeungo su
Leupah karu jurong raya

Bani Amin neuhei laju
Cuba taeu peue that subra
Bani Amin geujak langsong
Ateueh bubong geuek lanja

Sinan geudong nibak bubong
Ngieng u jurong peue that subra
Geudeungo su lam kawan nyan
Su Sam’un nyan that raya

Ubak ayah geukheun laju

Lon deungo su dum syeedara

Lon deungo dum geumeumoe-moe
Saleh peue nyoe teuka bala

Ya’kub deungo meunan bagoe
Meusoe: gumoe dalam dada
Susah ate hana lawan

Sret le mubram ngon ie mata

Hingga troh le bandum keunan

U hadapan nyang mulia

Seureuta deungon geumeumoe-moe
Dum geutanyoe rugoe raya

Allah-Allah wahe adoe

Gata sidroe ka rimueng ba
Bukon sayang dumna kamoe
Sangat ragoe tan syeedara

Nabi Ya’kub kalon jinoe

Lam kawan nyoe Yusuf hana
Neutanyong le bak aneuk droe
Ho ka adoe hai aneukda

Allah-Allah hai ayah droe
Po samlakoe ka rimueng ba
Bacut silab kamoe laloe
Yusuf sidroe rimueng hila

Nabi Ya’kub deungo meunan
Laju pangsan nyang mulia

’0Oh ka puleh nibak pangsan
Teuma lheueh nyan lom pareksa

Ho ka adoe hai bangsawan
Pakon tan keunoe meugisa
Seuot Rubil laju bagah
Wahe ayah ka rimueng ba

‘Ya’kub deungo meunan ulah

Lom ka reubah pangsan pula

’Oh ka puleh nibak pangsan
Neukheun yoh nyan meunoe haba

Wahe aneuk sikalian

That mudahan dum buet gata
Sigala buet that mudahan
Yusuf seudang rimueng hila

Peue cit gata dum pahlawan
Adoeteu nyan ek rimueng ba
Hana patot sikali-kali

Aneuk Nabi ek rimueng ba

Han jipajoh aneuk Nabi

Jituri binatang rimba

Akan teutapi hai aneuk droe
Dum buetteuh nyoe bah kusaba

Tuhan peulara po samlakoe
Tuhan sidroe that kuasa
Bajee Yusuf ho ka jinoe
Taba keunoe lon eu rupa

Yahuda jok bajee rijang
Ya’kub pandang neupareksa
Neueu darah dum meuligan
Laen nibaknyan buleepih ba

Bajee hana beukah neungieng
Bulee kameng lom na tanda
Leumah neueu lhee on bulee
Nibak bajee Yusuf muda

’0Oh ban leumah neueu bulee
Neucok bajee neutob muka

Yoh nyan Ya’kub lom ka pangsan
Hana lawan duka cita

Langet bumoe rasa karam
Bukon sayang nyang mulia
’Oh ka puleh nibak pangsan
Ya’kub neukheun bah kusaba

Sret ie mata hana peue kheun
Tamse ujeuen hana reuda
Tamse laot meugeulumbang
Meunan keuh sang geuumpama

Bani Aminpih poh-poh droe
Nyankeuh adoe Yusuf muda
Sret ie mata dum meutaloe
Hana bagoe beukah rasa

Haba bae hai teungku droe
Han ek hareutoe panyang raya
Maklum teelan dum sinaroe
Han peue adoe ulon rika

Hingga teuma singoh uroe

Troh lom keunoe dum aneukda
Aduen Yusuf ban siploh droe
Keunan sampoe bak ayahanda

Nabi Ya’kub yoh nyan neukheun
Ubak aduen Yusuf muda

Jinoe jak drob laju rimueng
Nyang ka baplueng adoe gata

Mayet Yusuf puwoe pantah
Bek kusumpah ban sineuna
Meuhan meunan ingat keudroe
Ban sinaroe kumeusempeuna

Ban geundeungo haba ayah
Beudoh pantah dum sineuna
Laju geujak keudeh u gle
Susah ate hana tara

Sira geujak geumupike

Pakri hase tabicara

Yoh nyan Rubil meunoe geukheun
Nyang rimueng mudah tamita

Mayet Yusuf pat meuteumeung
Meung kon tatueng nyawong sigra
Nyang got tapoh Yusuf indah
Mayet pantah tapeugisa

Kheun Yahuda teuma pantah
Bek tapeugah nyang kon haba
Nyang Yusuf bek tapoh mate
Laen pike tabicara

Tadrob rimueng saboh di gle
Tapuwoe le bak ayahanda
Bek ingat le Yusuf sidroe
Jih ka sampoe lam teulaga

Bah le sinan po samlakoe
Rimueng jinoe tajak mita
Meunan teuma putoh pakat
Geudrob leugat rimueng bangka

’0Oh lheueh geudrob ka geuikat
Puwoe leugat bak ayahanda
’Oh sare troh peuduek dileuen
Teuma geukheun meunoe haba

Ubak ayah yoh nyan geukheun

Nyankeuh rimueng nyang bueh raya

Le that kameng ka jipajoh
Rimueng biyoh that cilaka

Nyankeuh rimueng nyang that paleh

Kameng abeh dum jiseuba
Nabi Ya’kub neukheun meunoe
Buka taloe rimueng bangka

Meunyo jiplueng dikeue kamoe
Nyo rimueng nyoe cok aneukda
Sabet jih cok Yusuf sidroe
Peulheueh taloe laju sigra

Yoh nyan teuma geuploh taloe
Rimueng pindoe jiweh hana
Rimueng sujud ubak Nabi
Kanan kiri paleng muka

Teuma neukheun uleh Nabi
Mahasuci Allah Ta’ala

Ya Tuhanku Ilahul Ghani
Rimueng neubri meusuara

Lheueh meulakee Ya’kub Nabi
Jimarit le rimueng bangka
Rimueng peugah ban meukeusud
Ubak Ya’kub jikheun sigra

Hana di lon wahe Ya’kub

Lon cok Yusuf aneuk gata
Kamoe binatang dalam uteuen
Hareuem makeuen daging anbia

Hareuem pajoh bandum kamoe
Darah.asoe dum anbia

Di nanggroe Meuse keunoe lon tron

Lon jak kunjong dum syeedara

Lon jak saweue wareh kawom
Geudrob lon le aneuk gata

’0Oh lheueh geudrob lon geuikat
Keunoe leugat ulon geuba

Rimueng marit wahe teelan
Paseh lisan hana tara

Nabi Ya’kub deungo meunan
Neukheun yoh nyan bak aneukda

Nyan tadeungo dum binatang
That jisayang keu syeedara
Pakon gata dum sinaroe
Meung keu adoe sayang hana

Ban geudeungo meunan bagoe
Ban sinaroe malee raya
Teukui ulee ban siploh droe
Malee han soe ngon ayahanda

Kri cit narit Rubil sidroe
Geuhareutoe meunoe haba

Bah baranggapeue kamoe peugah
Nibak ayah han peucaya

Beuthat mupeugah meudeh meunoe
Bandum kamoe neukheun dusta
Nabi Ya’kub teuma paleng

Aneuk maseng woe u tangga

Maseng-maseng woe rumoh droe
Beungoh uroe jak geumbala
Nabi Ya’kub bak masa nyan
Hana lawan duka cita

Ingat Yusuf nyang analan

Uroe malam ro ie mata

Ya’kub neumoe kon bubarang
Nyum meuguncang langet donya

Sret ie mata dum meukarang
Hana lawan beukah rasa
Rasa mate siblah badan
Rasa karam hilang nyawa

Sabe neumoe uroe malam
That neusayang Yusuf muda
Dawok neumoe hana teudoh
Bu neupajoh han meurasa

Sret ie mata seun-seun siploh

Ban ujeuen toh meulumba-lumba

Uroe malam neumoe sabe
Rasa mate nyang mulia

Hana macam reuloh ate

Sang ka reule alam donya
Padum lawet sabe neumoe
Hingga paloe seupot mata

Buta mata teuma dudoe
Dawok neumoe hana reuda
Puteh mata sikalian

Bukon sayang nyang mulia

V. JIBA U NANGGROE MEUSE

Teutap Ya’kub lam dukaan

Laen karangan ulon mula

Bungong rom ngon bungong peukan
Meucampuran minyeuk ata

Hana that jeuet lon keumarang
Han got reumbang pakhok rika
Koh iboh gle laya eumpang
Koh iboh blang manyum tika

Beukit meunan han got reumbang
Keu lon tuan bek seurapa

Sabab ulon tan ceureudek

Hana lisek bak meurika

Le nyang salah harah ngon titek
Payah lagoe ek pakhok lon mita
Uroe malam laloe ceumulek
Pihak hai adek kureueng beulanja

Aneuk mata rab-rab mubalek

Ka meutron-meuek tuleueng bak dada
Sabab meukeusud keu pruet beu tarek
Payah lagoe ek nibak usaha

Ka Tuhan kada jeumba meubalek
Paban hai adek ka troh bak masa
Bak bineh paya peulara itek
Dicong rubek uleue meukeumba

Buhu lon ubah ayat lon balek
Mangat meunarek nibak tabaca
Amma bakdu lom lon mula
Ngo beurata aduen adoe




Deungo beugot bek meutuka
Keu syeedaga lon hareutoe
Saboh kafilah nanggroe Madyan
Peurdagangan jak bloe publoe

Beurangkat di nanggroe Madyan
Tujuan u Meuse nanggroe
Geujak meukat maniaga

Barang geuba le han bagoe

[bnu Da’a nyang keupala

Nyang that kaya dalam nanggroe
Laju geujak sikalian

Deungon kandran dum sinaroe

Ateueh unta geumeukandran
Jroh meurumpan taeu bagoe
Padum lawet geubeurjalan

Troh le yoh nyan bak saboh roe

Troh le ubak saboh teumpat
Istirahat dum sinaroe

Dalam padang duek meusapat
Piyoh siat puleh asoe

Bandum sinan geumupiyoh
Dang tho reuoh nibak asoe
Na sikeujab duek mupiyoh
Teuma beudoh rakan sidroe

Jak mita ie bak teulaga

Me ngon tima mat di jaroe
*Oh sare troh bak teulaga

Surung tima mat bak taloe

Nabi Yusuf dalam jubbi
Neukalon le tima ka toe
Bak masa nyan nyang mulia
Ubak tima neusawak droe

Jitarek le teuma leugat
Troh u darat po samlakoe
Ban jikalon manusia
Hireuen raya hana bagoe

Jipeugah le bak keupala
Ibnu Da’a nyang seureuloe
Wahe Malek Ibnu Da’a
Aneuk gata nyoe pat sidroe

Malek kalon ate suka

Neungieng rupa that samlakoe

Beudoh rakan yoh nyan sigra

Bak teulaga dum jipeutoe | :
|

——

Ka meusapat bak teulaga
Jak eu rupa Yusuf sidroe
Tatkala nyan hai syeedara |
Troh Yahuda keunan sampoe

Aduen Yusuf nyang seutia iI _
Troh le teuka keunan sidroe !
Ka troh geujak laju keunan
Ngon makanan mat bak jaroe

Keumeung jak jok keu adekda
That seutia hana bagoe
Tiep-tiep uroe makanan geubri
Geusurung le deungon taloe

Meunan sabe jeueb kutika
Keunan geuba saban uroe
Nyankeuh sidroe nyang seutia
Laen hana hai teungku droe

Hingga teuma bak uroe nyan
Geungieng sinan rame han soe
Ban geukalon rame raya
Riwang lanja gob nyan sidroe

Geujak peugah bak syeedara
Meunoe haba geuhareutoe
Rame leupah bak teulaga
Ureueng teuka rame han soe

Ban geudeungo meunan haba
Geujak lanja ban siploh droe
’Oh troh keunan sikalian

Deuh geupandang po samlakoe

Nabi Yusuf yoh nyan geungieng
Di geunireng Malek sidroe
Rubil marit geukheun nyoe ban
Si agam nyan namiet kamoe

Kamoe teuboh dilee masa

Po hareutajih nyang publoe
Teuma jinoe meungna suka
Bloe keu gata keudeh jinoe

Lom geumarit laen basa
Ngon adekda Yusuf sidroe
Bek geutupeue le syeedaga
Laen basa geuhareutoe

Geumarit basa Ibrani
Deungon nabi Yusuf sidroe
Ubak Yusuf geukheun laju
Ka meungaku namiet kamoe

Meunyo hana ka meungaku
Kupoh laju gata sidroe
Kupoh mate jinoe rijang
Han kusayang gata sidroe

Nabi Yusuf neujaweueb tan
Seungab diam po samlakoe
Teuma marit lom Sam’un

Meunoe geukheun hai teungku droe

Namiet kamoe nyankeuh Yusuf
Kamoe teuboh yoh saboh roe
Lheueh nyan teuma jiplueng leugat
Jeuheut sangat jih nyan sidroe

Teuma jinoe meung na suka

Bah keugata kamoe publoe

Dua ploh deureuham bayeue sigra
Cok keu gata keudeh jinoe

Malek deungo ate suka
Murah raya hana bagoe

Ibnu Da’a tanyong khusus
Ubak Yusuf neutanyong proe

Sabet beuna gata hamba
Peugah sigra hai samlakoe
Nabi Yusuf jaweueb pantah
Hamba Allah ulon sidroe

Seureuta neumoe Nabiullah
Ate beukah hana bagoe
Tamse ujeuen ro ie mata
Neungo haba dum aduen droe

Yoh nyan Malek Ibnu Da’a
Jok hareuga laju geubloe

Ate mangat hana tara
Neungieng rupa that samlakoe

Dua ploh deureuham bayeue sigra
Ate suka hana bagoe

Geucok laju le syeedara

Bagi teuma dum keudroe-droe

Geubagi le sama rata
Deureuham dua teuma sidroe
Ate seunang hana nyang sa
Jinoepi ka hajat sampoe

Saboh haba wahe teelan

Lapan blaih deureuham yum geupubloe
Lapan blaih deureuham nyan hareuga
Yahuda hana tueng sidroe

Di Yahuda hana geutueng

Geupulang lom hai teungku droe
Nyankeuh sabab lapan blaih deureuham
Sabab gob nyan han tueng sidroe

Lheueh nyan Malek Ibnu Da’a
Geukheun teuma haba meunoe
Jinoe peugot surat saboh
Tanda Yusuf ka geupubloe

Peugot surat laju bagah

Keu tanda sah bak bloe publoe
Geupeugot le teuma surat
Geuboh ngon cap tanda jaroe

Geutiken sama sikali

Tiken saksi dua lhee droe
’Oh lheueh hase peugot surat
Lom amanat geuhareutoe

Nyoe amanat lon bak gata

Beu got tajaga Yusuf sidroe
Kawai beu got nak bek jiplueng
Han meuteumeung teuma dudoe

Sabab jih that jeuheut bagi
Lom pancuri hana bagoe
Jaga beu got nak bek jarak
Bek tabri jak keudeh keunoe

Nyankeuh dum buet wahe sahbat
Lantaran that banci han soe

Di Yahuda saboh macam
Seungap diam sinan sidroe

Hana sapeue teubiet kalam

Geukalon nyan dum buet adoe
Lheueh nyan Malek Ibnu Da’a
Lom seureuta dum rakan droe

Beurangkat le bandum sigra
Sajan geuba po samlakoe
Yusuf neuduek ateueh unta
Laju bungka ban sinaroe
Laju geujak sikalian

Tujuan u Meuse nanggroe
Ateueh unta geumeukandran
Jroh meurumpan taeu bagoe

Padum na treb geubeujalan

Rab kuburan troh le sampoe
Teuntang kubu bunda Yusuf
Nyang ka makruh that samlakoe

’0Oh troh keunan Yusuf muda
Sret ie mata dum meutaloe
Ka teuringat akan bunda
Neutren lanja po samlakoe

Ateueh unta neugrop laju

U bak kubu jak gule droe
Neubalek-balek ateueh kubu
Wahe ibu ma di kamoe

Buka hai ma tutop muka

Ngieng aneukdateuh nyoe sidroe
Beuot hai ma laju ulee

Kalon lagee aneukteuh nyoe

Neukalon lon hai ma badan
Lam sukaran hana bagoe

Dalam susah hana macam
Neungieng rijang hai ma keunoe

Bak masa nyan neudeungo su
Dalam kubu sang meubunyoe
Saba gata wahe intan
Kheundak Tuhan Poteu sidroe

Ureueng saba hai meutuah
Tuhan balah teuma dudoe
Tuhan nyang bri keubajikan
Raya han ban hai samlakoe

Bek le gata ate gundah
Tuhan balah teuma dudoe
Yoh nyan Malek Ibnu Da’a
Neungieng hana Yusuf sidroe

Yusuf hana le ateueh unta
Tanyong sigra ho samlakoe
Beudoh rakan le jak mita
Meuteumeung ka teuma dudoe

Ka meuteumeung nibak kubu
Moe meu’u-"u po samlakoe
Ban meuteumeung jidrob laju
Bak panghulu le jipuwoe

Seureuta jikheun ubak Yusuf
Nyangka makruh indah han soe
Peue keumeung plueng jinoe gata
Meunoe rupa lon eu bagoe

Bak pike lon takeumeung plueng
Meunan jikheun bak samlakoe
Jaweueb Yusuf meunoe neukheun
Han ulon plueng bak gata nyoe

Sabab ulon ngieng kuburan
Bunda laman yoh saboh roe

Ate ulon han ek tahan

Nyang jeuet keunan ulon peutoe

Tatkala nyan hai syeedara
Ka jitampa po samlakoe
Ateueh unta peuek laju
Boh beuleunggu gaki jaroe

Lheueh nyan teuma lom beurangkat
Geujak leugat dum sinaroe

Laju geujak sikalian

Jroh meurumpan taeu bagoe

Yoh nyan Yusuf Alaihissalam
Ubak Tuhan neungadu droe

Ya Tuhanku khalikul alam

Droe nyan tuban dumpeue bagoe

Droeneu sidroe nyang ta tuban
Keusukaran lon masa nyoe
Kalampih lheueh nibak badan
Teukeudi Allah Poteu sidroe

Jeuet le reudok ribot leupah
Nyum sang beukah langet bumoe
Teuka ujeuen sangat leubat
Sikleb-siklab seupot nanggroe

Angen tupeuen jipot kreueh that
Lom ngon kilat hana padoe
Ngon geulanteue su meutaga
Haro-hara hana bagoe

Seupot-seupeuet glap-gulita
Siulah ka kiamat nanggroe
Han le leumah laot darat
Seupotpih that buta tuloe

Yoh nyan bandum teumakot that
Leungo urat jeueb-jeueb asoe

Bak masa nyan Ibnu Da’a
Tanyong sigra bak rakan droe

Saleh soe na nyang meudeesya
Bandum gata lam kawan nyoe
Nyang jeuet meunoe teuka bala
Haro-hara hana bagoe

Seuot sidroe teuma sigra
Ureueng tampa Yusuf bunoe
Hai panghulee lon meudeesya
Ulon tampa po samlakoe

Yoh meuteumeung nibak kubu
Lom beuleunggu boh bak jaroe
Meunyo gata nyang meudeesya
Lakee sigra meuah jinoe

Lakee meu’ah laju sigra

Ube nyang ka meunan bagoe
Jibeudoh le teuma sigra
Meu’ah deesya ngon samlakoe

Lakee ampon dum sigala

Ube nyang ka leupah jaroe
Seureuta jiploh ngon beuleunggu
Bri Tuhanku teuma dudoe

Deungon beureukat do’a Yusuf
Laju peungeuh le ngon uroe

Gadoh reudok han le ujeuen
Gadoh tupeuen peungeuh nanggroe

Tuhan neubri gadoh bala

Ngon mulia Yusuf sidroe
Ateueh unta lheueh nyan geuek
Dikeue Malek po samlakoe

Lheueh nyan teuma lom beurangkat
Geujak leugat hana padoe

Laju geujak sikalian

That sukaan dum sinaroe

82




Ateueh unta geumeukandran
That analan taeu bagoe
Yusuf neujak di hadapan
Malek sajan di sinan toe

Ibnu Da’a tatkala nyan
Ngieng lakuan po samlakoe
Neueu rupa that analan

Tan na lawan lam donya nyoe

Saboh awan lom neukalon
Jipeupayong po samlakoe

Ho nyang neujak jipeupayong
Hana tutong jak lam uroe

Lom bak kayee ngon binatang
Sikalian dum tiep-tiep syoe
Beungoh seupot barangkajan
Jibri saleuem keu samlakoe

Ka teupike Ibnu Da’a
That mulia Yusuf sidroe
Masa nyan phon Ibnu Da’a
Peumulia po samlakoe

Kon le lagee miseue nyang ka
Jinoepi ka sang aneuk droe
Hingga teuma hai syeedara
Geujak lanja dum sinaroe

Laju sigra geubeujalan
Tujuan u Meuse nanggroe
Ateueh unta geumeukandran
Jroh meurumpan taeu bagoe

Sabe geujak hana teudoh
Geupiyoh oh malam uroe
Uroe geujak malam piyoh
Hingga troh u Meuse nanggroe




Nanggroe Meuse yoh nyan ka troh
Teuma piyoh dum sinaroe
Pyleh payah tho ngon reuoh
Teuma beudoh dum jak manoe

Bak sungoe Ne dum geuhala
Keubah ija tron jak manoe
Yoh nyan Malek Ibnu Da’a
Meubhei sigra po samlakoe

Wahe Yusuf nyang jroh rupa
Keunoe sigra tajak manoe
Yusuf neutron keunan sigra
Keubah ija nibak asoe-

Geumanoe le dum sineuna
Ate suka hana bagoe
Meukhem-meukhak sabe rakan
That sukaan dum sinaroe

’Oh lheueh manoe sikalaian
Cok peukayan ngui u asoe
Ibnu Da’a bak masa nyan
Salen rijang po samlakoe

Ka geusalen dum peukayan
Nyang analan taeu bagoe
Jeuneh nibak ija sutra

Nyang jroh rupa dum sinaroe

Han tatuban boh hareuga
Jeuneh ija nyang got ragoe

Ka geusalen bandum yoh nyan
Meulaenkan hai teungku droe

Bajee aloh ngon ikat pinggang
Nyang peunulang bak ayah droe
Nyan nyang hana wahe teelan
Sabab geutham le samlakoe

Laen dumpeue ka geusalen
Rupa canden hana bagoe

Ilok pareh puteh licen

Hana bandeng lam donya nyoe

’Oh Iheueh meungui seuleungkapan
Jak lam peukan dum sinaroe

Lam kuta Meuse geubeurjalan

Soe nyang pandang hireuen laloe

Dumna ureueng dalam peukan
Hireuen mandang tahe keudroe
Han tom jieu sibagoe nyan
Tamse buleuen peuet blaih uroe

Bandum tahe dum teuceungang
Ladom na nyang teusie jaroe
Hana jithee biet ka dumnan
Mata keunan dum jipubloe

Dumna ureueng gasien kaya
Keunan mata dum sinaroe

Dan lagi dumna syeedaga
Ureueng kaya dum lam nanggroe

Abeh keunan bandum teuka
Jak eu rupa Yusuf sidroe

Han tom jieu dilee nyang ka
Hana nyang sa lam donya nyoe

Hireuen tahe teukab jungka
Jieu rupa po samlakoe
Tatkala nyan dum syeedaga
Jipareksa jitanyong soe

Ubak rakan Ibnu Da’a

Jipareksa po samlakoe

Pane ureueng jroh that rupa

Han tom nyang ka meunan bagoe

Yoh nyan rakan le calitra
Jikheun hamba ka lheueh geubloe
Ibnu Da’a po hareuta

Nyan keupala bandum kamoe

Lom jitanyong jipareksa

Ho keumeung ba keumeung publoe
Jaweueb rakan teuma sigra

Bek pareksa ubak kamoe

Ubak Malek Ibnu Da’a
Tapareksa keunan bak droe
Tatkala nyan dum syeedaga
Jipareksa hai teungku droe

Han jeuet jieu got that rupa
Galak suka po samlakoe

Ibnu Da’a peugah sigra

Keunan lon ba keumeung publoe

Meung na hajat bandum gata
Jeuet tateuka singoh uroe-
Ubak teumpat Malek Rayyan
Nyang sulotan raja nanggroe

Bahle sideh putoh hareuga
Nibak raja nyang po nanggroe
Meung na hajat tameuhawa
Beutroh gata singoh uroe

Teuduek *oh noe dilee siat
Lon riwayat laen jinoe
Muwoe kisah raja Meuse
Ngo boh ate barangkasoe

Nama geukheun Malek Rayyan
Nyan sulotan raja nanggroe

Mat keurajeuen nanggroe Meuse
Hukom ade hana bagoe

Salah bacut hai boh ate
Mantong kafe dum sinaroe
Gohlom na nyang masok iseulam
Bak masa nyan wahe adoe

Jinoe Kitfir lon calitra

Ngo syeedara barangkasoe
Nyankeuh gob nyan badai raja
Nyang kuasa dalam nanggroe

Gob nyan nyang mat dum sigala
Hukom neugara dum tiep-tiep syoe
Gob nyan nyang mat beundahara
Dan sigala dum sinaroe

Aziz Meuse geumeuhei geular
Nyang kuasa dalam nanggroe
Aziz Meuse nyang kuasa
Nyang di raja geuduek keudroe

Hareuta le that hana tara
Sangat kaya hana bagoe

Kitfir sidroe nyang that kaya
Ube nyang na dalam nanggroe

Nama judo Ti Zalikha
Nyanpi rupa that sambinoe
Lagi aneuk ureueng kaya
Indah rupa hana bagoe

Ilok pareh kon sigeutu

Cit meusyeuhu dalam nanggroe
Na tamse ban bintang timu
Meung na taeu hireuen laloe

Teuduek 'oh noe seumeuntara
Lon peugisa lom bak bunoe
Nabi Yusuf nyang jroh rupa
Troh le geuba singoh uroe

Ka troh geuba Alaihissalam

Ubak midan raja nanggroe

Lheueh geupeungui dum peukayan
Nyang analan dum sinaroe

Jeuneh ija nyang got ragam
Seuleungkapan dum bak asoe
Troh le sigra geuba keunan
Ubak midan raja nanggroe

Yusuf neuduek bak keurusi
Hana sakri that samlakoe
Jitron rakyat dum jiili
Hana sakri rame tuloe

Timu barat baroh tunong
Agam inong keunan sampoe
Rame rakyat han peue tanyong
Peunoh mideuen raja nanggroe

Peunoh sarat mideuen raja
Rakyat teuka jeuoh ngon toe
Bandum ka troh keunan teuka
Dum syeedagapi ka sampoe

Aziz Meusepi seureuta

Lom sigala wazi meuntroe
Jak eu Yusuf nyang jroh rupa
Gasien kaya keunan sampoe

Ka meuhimpon manusia
Rame raya hana bagoe
Hingga teuma hai syeedara
Boh hareuga Yusuf sidroe

Siulah sang bagoe lelang
Meunan macam hai teungku droe
Meuek-ek yum meulumba-lumba
Le syeedaga dum sinaroe

Han jeuet jieu got that rupa
Galak suka barangkasoe
Hingga teuma jatoh hareuga
Ngo syeedara lon hareutoe

Seunimbang brat ngon keusturi
Deungon diri Yusuf sidroe
Seunimbang brat deungon pirak
Laen hai nyak deungo jinoe

Seunimbang brat lom deungon meuh
Nabi Yusuf nyang samlakoe
Seunimbang brat intan peurmata
Peuet peurkara ka hai adoe

Seunimbang brat ija sutra
Limong peurkara ka seuleusoe
Aziz Meuse boh hareuga

Nyang that kaya dalam nanggroe

Hana sidroe ek leubeh le
Aziz Meuse teuma nyang bloe
Jiteuboh le laju sigra

Dum syeedaga tahe keudroe

Ibnu deungo cok hareuga

Lheueh nyan teuma hai teungku droe
’Oh lheueh geucok intan ngon meuh
Ubak Yusuf le geupeutoe

’Oh troh keunan neupareksa
Hai aneukda nyang samlakoe
’Ajeb that lon hana tara
Lon eu rupa gata sidroe

Han tom nyang ka meunan rupa
Lom suara mameh han soe

Lom hai aneuk lon eu gata
Seuntok masa sabe tamoe

Peugah bak lon hai aneukda
Siri bangsa gata sidroe

Siri nanggroe soe ayahnda
Sabet hamba hai samlakoe

Atawa ureueng nyang meurdeka
Jinoe sigra tahareutoe

’Oh lon tanyong nibak gata
Nantiasa sabe tamoe

Han tapeugah nyang seubeuna
Jinoe teuma tahareutoe
Jaweueb Yusuf Alaihissalam
Neupeugah trang dum sinaroe

Ulon aneuk Nabi Ya’kub
Phon neuseubot neuhareutoe
Aneuk Ishak aneuk Ibrahim
Nabi karim hana bagoe

Ulonteu nyoe bukon hamba
Dum syeedara lon nyang publoe
Aduen lon tiek lam teulaga
Beunci raya keu lon sidroe

Sabab neugaseh le ayahanda
Dum syeedara beunci han soe
Ban geudeungo le Ibnu Da’a
Moe meua-a geupoh-poh droe

Wahe aneuk tan kusangka
Saboh bangsa deungon kamoe
Pakri cit nyoe hai aneukda
Sabab gata ka kupubloe

Han lon tupeue meunan ulah
Han tapeugah nibak lon nyoe
Seuot Yusuf teuma pantah
Bek le susah hai abi droe

Sigala buet nyang ka leupah

Ubak Allah pulang jinoe

Bandum pulang ubak Tuhan

Nyang peujeuet alam dum tiep-tiep syoe

Tuhan sidroe nyang na tuban
Neudeungaran dumpeue bagoe
Bandum kheundak nibak Tuhan
Bek susahan hai abi droe

Ibnu Da’a tatkala nyan
Com bak tangan po samlakoe
Tapeuidin hai aneukda
Dum hareuga tueng le kamoe

Sabab gata ureueng meurdeka
Lagi anbia hai aneuk droe
Idin bak Allah hai ayahanda
Ube nyangka dum sinaroe

Ulon harap ubak gata

Bek calitra bangsa kamoe
Lagi ulon deungon gata
Saboh bangsa hai abi droe

Lom pih patot nibak layak
Tatueng hak kafe sinaroe
Lom meututo Ibnu Da’a
Tameudo’a keu lon sidroe

Beuna aneuk neubri le Tuhan
Soe peutimang hareuta kamoe
Lom hareuta neubri beureukat
Uleh hadarat poteu sidroe

Yoh nyan Yusuf lakee do’a
Ibnu Da’a nyang seureuloe
Deungon beureukat do’a nabi
Tuhan neubri teuma dudoe

Dua ploh peuet aneuk agam
Sikalian jroh samlakoe

Dua blaih go Poteu Allah bri
Sigo lahe nyan dua droe

Lom hareuta that bahrullah
Kaya limpah hana bagoe
Dumnan beureukat Tuhan neubri
Do’a Nabiullah sidroe

Lheuehnyan Malek Ibnu Da’a
Geucom geuwa po samlakoe
Geucom Yusuf le bak muka
Lom seureuta riyoh geumoe

Geumeucom-com geumeuwa-wa
Sret ie mata ngon meulangoe
Rab-rab reubah bak meuwa-wa
Ureueng lingka rame han soe

Ureueng rame mantong sinan
Hireuen mandang jieu bagoe

Ka teupike dum ureueng nyan
Ka teulah sang lheueh geupubloe

Meunan pike dum ureueng nyan
Jitupeue han dum sinaroe

Ibnu Da’a teuma lheueh nyan
Mohon idin bak samlakoe

Lakee idin nibak Yusuf
Nyang ka makruh indah bagoe
Teuma geuwoe u Madyan
Deungon rakan dum sinaroe

Ateueh unta geumeukandran
Tinggai sinan po samlakoe
Aziz Meuse lheueh nyan teuma
Yusuf sigra le jipuwoe

Puwoe laju u astana

Bak Zalikha nyang judo droe
Ate mangat hana tara

Jieu rupa that samlakoe

’Oh sare troh u astana

Bak Zalikha jikheun meunoe
Wahe judo putroe muda
Peumulia Yusuf sidroe

Bahle tatueng keu aneukda
Lagi rupa indah han soe
Mudah-mudahan dudoe meuhat
Na mufeu’at keu geutanyoe

Lagi ulon aneuk hana
Peumulia Yusuf sidroe
Zalikha ngieng jroh that rupa
Ate suka po sambinoe

Lom Kitfir lon calitra

Ngo syeedara barangkasoe
Meung situboh cit han tom na
Ngon Zalikha nyang judo droe

Han tom jimak ngon isteuri
Gadoh beureuhi oh jipeutoe
Dalam tuboh na peunyaket
Meunan sabet geuhareutoe

Ngon sabab nyan bungong ruseb
Han tom siblet rab ngon lakoe
Mantong peurawan troh ngon raya
Putroe muda nyang sambinoe

Lom Kitfir wahe sahbat
Ileumee peurasat utoh han soe
Dum jitupeue ileumee peurasat
Cit utoh that hana bagoe

Lazem jikheun ubak Yusuf
Nyang ka ma’ruf that samlakoe
Wahe Yusuf nyang jroh rupa
Patot raya lon tagantoe

Badai ulon meuhat gata

Jeuet keu raja dalam nanggroe
Meuhat jeuet keu Aziz Meuse
Kayem sabe na jikheun proe

Gata meuhat akhe masa

Mat neuraca lam nanggroe nyoe
Meunan Kitfir jicalitra
Jipeuhaba bak samlakoe

Nyoe lon peugah Ti Zalikha
Jieu rupa Yusuf sidroe

Ban jikalon jroh that rupa
Peumulia hana bagoe

Cit indah that peumulia

Gaseh teuka po sambinoe
Gaseh sayang hana lawan

Keu Yusuf nyang indah han soe

Ho siuroe wahe teelan
Meukheundakan gaseh putroe
Nyum bek jarak meung sideupa
Gaseh meusra hana bagoe

Hingga teuma padum masa
Gaseh cinta ka meugantoe
Ka teuka cinta beureuhi
Hana sakri hai teungku droe

Ho siuroe maken beureuhi
Dalam ate meusoe geumoe
Gaseh cinta hana sakri

Kheun putroe ti bak siuroe

Wahe Yusuf nyang jroh rupa
Lon eu gata hai samlakoe

Han tom lon eu dilee nyang ka
Hana nyang sa lam donya nyoe

Ho siuroe ho meulaen

Sang aneuk jen gata sidroe

Han tom lon eu meunan canden
Maken laen ho siuroe

Saleh aneuk bangsa pari
Hana sakri jroh samlakoe
Elok pareh that juhari
That beureuhi lon eu bagoe

Bak ragam lon kalon rupa
Aneuk raja gata sidroe
Sang nyo aneuk raja-raja
Nibak rupa lon eu bagoe

Meunan jikheun Ti Zalikha
Dalam dada meusoe geumoe
Yoh nyan Yusuf teukui ulee
Meunyum malee po samlakoe

Yusuf neukheun meunoe lagee

Tuhan nyang thee dum peue bagoe

Mahasuci poku Tuhan

Nyang gantoe nan hambateu nyoe

Tuhan nyang bri dum peukara
Hina mulia dum sinaroe

Lom jimarit Ti Zalikha

Dalam dada meusoe geumoe

’Oh lon deungo suara gata
Mameh raya hana bagoe
Leubeh nibak suara bangsi
That beureuhi lon ngo bunyoe

Bak masa nyan cut putroe ti
Deungo akhi lon hareutoe

Jiyue peugot saboh teumpat
Bak meusapat ureueng binoe

Teumpat inong duek meusapat
’Oh meuhadap tuan putroe
Jipeugot le teuma leugat

Uleh rakyat dum sinaroe

Jikeurijapi sunggoh that
Suroh deelat tuan putroe
Nyang ladom tak ladom tarah
Poh beurakah saboh sagoe

Ladom pubuet ladom peugah
Saboh ulah nyang wa jaroe
Padum lawet peugot teumpat
Hingga siap dum seuleusoe

Teuduek haba peugot teumpat
Lon sambat keu tuan putroe
Ti Zalikha hei deundayang
Hai da rijang tajak keunoe

Wahe poda keunoe rijang

Cok peukayan dalam peutoe
Taba keunoe dum peukayan
Tapileh nyang got-got bagoe

Teuma beudoh le deundayang
Buka rijang laju peutoe

Jicok ija dum didalam

Jiba keunan ubak putroe

Ti Zalikha cok peukayan
Jipileh nyang got-got ragoe
Jeuneh peukayan nyang mulia
Pileh sigra dum sinaroe

Teuma jihei Yusuf muda
Peungui teuma dum u asoe

Ka jipeungui dum peukayan
Keu Yusuf nyang indah han soe

Marit Yusuf Alaihissalam

Bak cut intan neukheun meunoe
Jinoe dumpeue ulon ikot

Ban meukeusud gata sidroe

Nyang bek tasuet bajee aloh
Nibak tuboh ulonteu nyoe

Lom sapeue treuk ikat pinggang
Dumpeue nyan bek tagantoe

Nyang laen ban napsu gata
Hana dawa nibak lon nyoe
Tuhan peusok bajee lon tuan
Barangkajan meunan bagoe

Brokjih hana kutopih tan
Karonya Tuhan keu lon sidroe
Rayek,badan rayek bajee
Meunan teuntee bajee lon nyoe

Ti Zalikha seuot yoh nyan
Sabe Tuhan kheun bak kamoe
Sabe takheun Tuhan gata
That kuasa hana bagoe

Meunyo Tuhanteu that kaya
Pakon gata ek gob publoe
Sabe takheun Tuhan gata
Cuba sigra tahareutoe

Jaweueb Yusuf Alaihissalam

Poku Tuhan nyang peujeuet alam nyoe

Tuhan peujeuet sigala alam
Jen ngon insan langet bumoe

Sigala na dum lat batat
Rabbul’lbad peujeuet dum nyoe
Asoe laot asoe darat

Hana sisat dumpeue bagoe

Beukit meunan wahe Yusuf
’0Oh lon eu deuh gata sidroe
Ate lon nyoe sangat inseueh
Wahe Yusuf bahle jinoe

Ulon khideumat nibak gata
Ate suka ulonteu nyoe

Han jeuet lon eu rupa gata
Bahle hamba khideumat jinoe

Nabi Yusuf laju seuot

Hana patot meunan bagoe
Ulonteu nyoe nyang patot that
Ulon khideumat tuan putroe

V1. ZALIKHA GALAK KEU YUSUF

Bak masa nyan Ti Zalikha
Jipareksa bak samlakoe

Wahe Yusuf nyang jroh rupa
Pat di gata gampong nanggroe

Siri ibu soe ayahanda
Cuba sigra tahareutoe
Seuot Yusuf Alaihissalam
Di Kan’an gampang kamoe

Bunda Rahil nan teuseubot
Teuma Ya’kub ayah lon nyoe
Mate bunda tinggai laman
Lam pangkuan ayah sidroe

Ban jideungo haba Yusuf

Sangat inseueh dum sinaroe
Dum deundayang bak masa nyan
Sikalian abeh jimoe

Ro ie mata han muban-ban
Jingo kalam mangat bunyoe
Ti Zalikhapi moe sangat
’Oh jiingat keu samlakoe

Sret ie mata dum meutrab-trab
Ban ujeuen brat dum teupipoe
Jideungo su mameh raya

Sang biula meunan keu proe

Teuma marit Ti Zalikha
Jikheun sigra bak samlakoe
’0Oh lon deungo suara gata
Sang ka gila ulonteu nyoe




Peue basar nyan tameututo
Lon deungo su mangat han soe
Jaweueb Yusuf pantah sigra
Nyankeu basa ayah kamoe

Adat meung kon gata kafe
Cit jinoe le lon peurunoe
Ileumee tauhid lon peugah le
Nak taturi pakri bagoe

Teuma jinoe hai putroe ti
Hareuem kon le phon peurunoe
Sabab gata mantong kafe
Han jeuet lon bri ileamee nyoe

Lheueh nyan putroe Ti Zalikha
Peungui sigra po samlakoe

Ka jipeungui Yusuf muda
Jeuneh ija nyang got ragoe

Peukayan nyang that mulia
Peungui sigra dum bak asoe
Lheueh jipeungui dum sigala
Jingieng rupa teuma dudoe

’Oh jitelek ateueh rupa
Sang ka gila tuan putroe

Lang geumilang hana peue kheun

Peungeuh mideuen dum sinaroe

Tiwah uroe deungon buleuen
Tahe hireuen jieu bagoe

’Oh jikalon ateueh rupa
Nyum beu jiwa po samlakoe

Tuan putroe sang ka gila
Dalam dada meusoe geumoe
Dalam ate that beureuhi
Han tatukri peugah bagoe

Sang kira jeuet keu makanan
Ji’uet rijang hai teungku droe
Jiyue duek le sinan sajan

Di beulakang tuan putroe

Teuduek siat dilee oh nan
Jinoe taman lon hareutoe
Saboh keubon dum tanaman
Nyankeuh taman tuan putroe

Taman bunga Ti Zalikha

Bak meuseusuka po sambinoe
Le that kayee dum jipula
Bagoe rupa dum sinaroe

Buah-buahan le hana tara
Zabet kuruma dan sibagoe
Boh anggo ngon boh deulima
Boh peungata limong bagoe

Dan lagi bunga-bungaan

Le that sinan ulah bagoe

Han ek abeh lon peugah nama
Indah rupa hana bagoe

Dalam taman saboh geuta
Indah rupa hana bagoe
Jeuneh nibak meuh peurmata
Pirak suasa intan pudoe

Tameh nibak ceundana gahru
Soe nyang na eu hireuen laloe
Miseue lampu bangon taeu
Meucahya hu hana bagoe

Nyan teumpat duek Ti Zalikha
’0Oh meusuka lam taman nyoe
Bak masa nyan putroe muda
Jipeuhaba bak samlakoe

Wahe Yusuf nyang jroh rupa
Jak peulara taman kamoe
Nyankeuh jinoe buet di gata
Meunan haba tuan putroe

Yusuf neujak yoh nyan sigra
“Hana dawa bak samlakoe
Neujaga le Yusuf muda
Taman bunga tuan putroe

Neusek naleueng dan sigala
Neupeulara jroh han bagoe
Lam-lam uroe neukeureuja
Piyoh teuma ’oh cot uroe

Teukeudi Allah nyang kuasa
Ngon mulia Yusuf sidroe
Jimuboh le dum buah-buahan
Sikalian makmu han soe

Abeh muboh dumna kayee

Boh jambee sigala bagoe

Buet neupubuet neubagi lhee
Saboh watee nyang phon neumoe

Saboh bagi neuseumbahyang
Laen nibaknyan deungo jinoe
Neupeulara dum tanaman
Nyankeuh meunan tipe-tiep uroe

Ti Zalikha kalon taman

That sukaan po sambinoe
Jroh peureuseh jieu taman
Lom buahan makmu han soe

Lom ’oh jieu Yusuf muda
Sang ka gila tuan putroe
Meutamah lom indah rupa

Ngon sabab ka keunong uroe

That meuganda rupa ilok

Ate mabok jieu bagoe
Meutamah lom lang geumilang
’Oh ka keunong cahya uroe

Nyum bek jarak meung sipade
Dalam ate meusoe geumoe
Maken leubeh cinta beureuhi
Han tatukri peugah bagoe

Lam jiingat barangkajan

Keu Yusuf nyang indah han soe
Uroe malam lam pikiran
Keuhausan tuan putroe

Lam jiingat beungoh seupot
Akan Yusuf nyang samlakoe
Hingga teuma sampoe pijuet
Maguen lam pruet geunap uroe

Bit ka meunan wahe sahbat
Hana sapat jihareutoe

Han jipeugah barangkapat
Walee beu that meunan bagoe

Han tatukri peugah macam

Ate deundam keu samlakoe

Bak masa nyan dum deundayang
Ngieng lakuan tuan putroe

Kon le lagee miseue nyang ka
Jinoepi ka pijuet han soe

Sangat ubah jieu rupa

Tanyong sigra yoh nyan meunoe

Wahe pocut Ti Zalikha

Hai meutia nyang sambinoe
’Oh lon kalon pacut gata
Ubah raya hana bagoe

Peue na tatroh dalam dada
Lon eu rupa ubah han soe
Peue peunyaket na dalam pruet
Nyang jeuet pijuet hai sambinoe

Peue nyang han troh ban meukeusud
Peugah po cut ubak kamoe

Tuboh aloh lagi licen

Jinoe laen lon eu bagoe

Peue na neutroh dalam dihen
Nyang jeuet ngeuren hai sambinoe
Nyang baroekon bintang canden
Lam teukhem-khem geunap uroe

Jinoepi that lon eu ceuken
Kheun cut leunteng ubak kamoe
Peugah po cut bungong usen
Pakon ngeuren lon eu jinoe

Wahe po da lon that susah

Lam beulisah malam uroe

Han ek le som bah lon peugah
Da meutuah nyang jeuet meunoe

Lon eu Yusuf da boh ate
Miseue kande meunankeu proe
Han jeuet sagai da kupike
Dalam ate meusoe geumoe

Leubeh nibak panyot kande
That beureuhi ulonteu nyoe
Ate deundam that beureuhi
Han lon tukri peugah bagoe

Sampoe tuboh lon ka pijeuet
Didalam pruet jimeurawoe
Deundayang dum teuma seuot
Wahe po cut nyang sambinoe

Sidumnan ka e po cut jroh
Han tapeugah bak dateu nyoe
’0Oh lon kalon hai meuh mirah
Patot leupah hai sambinoe

Nyankeuh Yusuf judo tuan
That seupadan lon eu bagoe
Walee na judo gata intan

Kon miseue ban gob meulakoe

Di gob pocut geueh sajan

Di gata tan hai sambinoe
Pakon pocut cit baroekon

Ek tatem som bak deteu nyoe

Nyang jeuet lon som hai da ubat
Lon takot that jeuet meupaloe
Sabab gata wahe po da
Mantong muda dum sinaroe

Lon takot that jeuet cilaka
Tameuhawa Yusuf sidroe
Nyankeuh sabab da meutuah
Han lon peugah bak gata nyoe

Teuma seuot le deundayang
Seureuta ngon jipoh-poh droe
Hana patot hai intan jroh
Kamoe seunoh po samlakoe

Meunyo cit ka nibak gata

Pane lom na nibak kamoe
Teuntee Yusufpi han suka
Walee rila cudateu nyoe

Lagi nibak lon eu rupa

Sang lam duka po samlakoe
Ngon peurangui jroh raya
Hana nyang sa lon eu bagoe

105




Han tom taeu dilee nyang ka
Lom suara mangat han soe
Teuma marit Ti Zalikha
Ubak po da jihareutoe

Lon meung peugot saboh teumpat
Nyang indah that hana bagoe
Beudoh hai da laju siat

Meuhei leugat tukang keunoe

Teuma beudoh le deundayang
Meuhei tukang dum sinaroe
Hingga troh le keunan tukang
Peugot rijang suroh putroe

Jipeugot le saboh teumpat
Nyang indah that peuet boh sagoe
Jeuneh nibak batee meureujan
Mirah itam wareuna sroe-broe

Ijo kuneng puteh itam

Batee rukham le that bagoe
Tameh nibak ceundana gahru
Jroh that laku taeu bagoe

Hireuen laloe soe nyang na eu
Meucahya hu ban peuet bagoe
Binteh jeuneh nibak kaca

Lom seureuta meuh ngon pudoe

Ngon ceureumen jroh that ragam
Pirak upam indah han soe

Dalam bilek saboh geuta

-Hu meucahya hana bagoe

Sangat indah hana tara
Galak suka barangkasoe
Ateueh geuta saboh kubah
Meuh meutatah intan pudoe

Jeuneh nibak meuh nyang mirah
Cahya limpah hana bagoe

Pinto bilek dum nibak meuh
Cahya peungeuh tamse uroe

Keudeh keunoe takalon deuh
Miyub ateueh indah han soe
Dalam bilek leueng hamparan
Ngon bee-beewan dum sinaroe

Bee meuhayak hana lawan

Meuhamboran lam meuligoe
Ateueh geuta tiree leulanget
Jroh mumet-met taeu bagoe

Lom jiikat ngon keuleumbu
Meung na taeu sinan laloe
Putroe utoh jiboh laku
Barat timu han sa ngon nyoe

’Oh ka hase seuleungkapan

Cok peukayan ngui u asoe

Yoh nyan meungui putroe intan
Indah han ban hai teungku droe

Jicok bajee nyang meujeuhang
Gleueng ngon subang intan pudoe
Han tatukri peugah ragam

Abeh macam ngui bak asoe

’Oh lheueh meungui seuleungkapan
That analan taeu bagoe

That seumeulhoh hana lawan

Ate deundam barangkasoe

Ulah bangon dara baro

Preh woe linto keunan sampoe
Soe nyang kalon hireuen tahe
Bungong kundo that sambinoe

Jipasang ngon panyot kande

Hu meuble-ble lam meuligoe
Meung roh taeu hai boh ate

Sang nyum bek cre ngon geutanyoe

Jiplueng cahya that muble-ble
Galak ate barangkasoe

’Oh lheueh meungui Ti Zalikha
Ateueh geuta jiduek sidroe

Deundayang jimeuhei sigra
Wahe po da tajak keunoe
Jak hei Yusuf he da siat

Keunoe leugat beu troh sampoe

Teuma jijak le deundayang
Meuhei rijang po samlakoe
Wahe Yusuf nyang analan
Tamong u dalam suroh putroe

Yusuf neujak keunan rijang
Dawa cit tan bak samlakoe
Yusuf tamong troh u dalam
Bak cut intan nyang sambinoe

Sare leupah Yusuf lalo

Jitob pinto dum sinaroe
Abeh jitob ngon jeundila
Ube nyang na pinto meuligoe

’Oh ka abeh jitob pinto
Dara baro jiduek dudoe
Putroe teuduek ateueh geuta
Hu meucahya hana bagoe

Jibeudoh hu that meucahya
Intan meutia dum bak asoe
Lom ngon keuneng cahya kande
Hu muble-ble sang meuk uroe

Meung roh taeu hai boh ate
Nyum keunan le beutapeutoe
Han tatuban peugah mise
Galak ate barangkasoe

Ti Zalikha jroh han sabe

Phon di gle sampoe u nanggroe
Nabi Yusuf tatkala nyan
Ngieng lakuan tuan putroe

Hireuen ate oh neukalon
Tan baroekon meunan bagoe
Teuma marit nyang mulia
Hai Zalikha nyang sambinoe

Hireuen that lon hana tara
Lon eu gata bak uroe nyoe
Lom ngon bilek ulon pandang
Dum peurasan indah han soe

Hana sinoe Aziz Meuse
Nyang suami gata sidroe
Ti Zalikha jiseuot le

Hai boh ate peurab keunoe

Peue takira Aziz Meuse

Peue jak pike gob nyan sidroe
Nyang patot that jinoe gata
Sajan hamba taduek keunoe

Geunaseh lon nyankeuh gata
Peurab sigra hai samlakoe
Keunoe taduek sajan hamba
That lon cinta gata sidroe

Peurab laju keunoe sigra
Meusuka-suka deungon kamoe
Hana patot hai Zalikha
Meunan haba tahareutoe

Deungon Aziz tameusuka

Kon ngon hamba hai sambinoe
Lagi ulon hai Zalikha

Sidroe hamba ka lheueh geubloe

Aziz Meuse dilee teuboh
Badan tuboh ulonteu nyoe
Teuma jinoe hana patot
Ulon pubuet meunan bagoe

Tatkala nyan nyang mulia
Miseue geumpa leungo asoe
Neungo’narit Ti Zalikha

Tan neusangka meunan bagoe

Meungucap 1e Nabiullah
Deungon Allah lon lindong droe
Lon beurlindong deungon Allah
Neubri leupah bak bahya nyoe

Teuma marit lom Zalikha
Ngon suara mameh han soe
Ngon suara leumah-leumbot
Wahe Yusuf nyang samlakoe

Peurab keunoe wahe Yusuf
Tapeutroh ban napsu kamoe
Ulonteu nyoe sangat meusyen
Kon soe laen gata sidroe

Ate ulon that beureuhi

Han lon tukri peugah bagoe
’Oh lon kalon mata gata
Dalam dada meusoe geumoe

’Oh lon pandang nibak keuneng
Ate meusyen hana bagoe

Nabi Yusuf jaweueb laju

Bit ka taeu mata lon nyoe

Jih nyangulee dilee hanco
Troh lam kubu teuma dudoe
Seuot putroe Ti Zalikha
Ngon suara mangat han soe

Han jeuet lon eu rupa gata
That binasa ate lon nyoe

’Oh lon pandang nibak tuboh
Ate manyoh hana bagoe

Sampoe badan lon ka pijuet
Makeuen lom pruet geunap uroe
Teuma jinoe wahe Yusuf

Beu tapeutroh napsu kamoe

Jaweueb Yusuf Alaihissalam
Daya syeetan gata sidroe

Ka jitipee uleh syeetan

Nyang jeuet meunan wahe putroe

Lom jiseuot Ti Zalikha
Peurab sigra hai samlakoe
Peurab keunoe tameuseunda
Ubat luka ate lon nyoe

Mangat puleh ate luka
Tameuseunda deungon kamoe
Walee jipoh ulon mate

Le Aziz Meuse raja nanggroe

Han kutakot hai boh ate
Rila ate ulonteu nyoe

Ulon sangat rindu ate

Rila mate nyawong sampoe

Keu gata lon that beureuhi
Han lon tukri peugah bagoe
Nabi Yusuf yoh nyan seuot
That lon takot Tuhan sidroe

Fahla akherat meuhat lupot
Meung lon pubuet meunan bagoe
Aziz Meuse nyang that patot

Ngon pocut meuseunda-guroe

Deungon Aziz tameusuka

Kon ngon hamba hai sambinoe
Lom jimarit Ti Zalikha

Dalam dada meusoe geumoe

Sabab Yusuf han neurila
Ate duka bungong uroe
Wahe Yusuf nyang jroh rupa
Mat bak dada ulon jinoe

Tamat ulon nibak tuboh
Mangat gadoh peunyaket nyoe
Wahe Yusuf peurab laju
Ate rindu lon han bagoe

Mangat gadoh cinta beureuhi
Dalam ate meusoe geumoe
Bek teumakot ngilu ngeri
Sangat sunyi ka disinoe

Cit geutanyoe nyang na dua
Laen hanapih meung sidroe
Meung tapeutroh napsu hawa
Peue nyang suka lon bri jinoe

Meuh ngon pirak intan meutia
Lon bri sigra dum sinaroe

Lon bri ngon peng ringget rupia
Keu beulanja gata sidroe

Lakee ampon bak Tuhan gata
Beulanja ka na bak jaroe
Jaweueb Yusuf pantah sigra
Hai Zalikha nyang sambinoe

Han lon turot napsu gata
Han lon hawa intan pudoe

Poku Tuhan sifeuet kaya

Ek neupeuna dum tiep-tiep syoe

That lon takot keu neuraka
Keunan teuma dum geupasoe
Dalam donya jeuet ban suka
Akherat teuma taseusai droe

Meunan narit nyang mulia

Lheueh nyan teuma hai teungku droe
Bak masa nyan Ti Zalikha

That meurasa ate seungkoe

Ka jipeugah meunoe meudeh
Han neupateh po samlakoe
Ate tunu jampu seudeh
Bungong puteh susah han soe

Masa nyan that putoh asa
Abeh daya jihareutoe

Han neupateh nyang mulia
Lheuehnyan teuma wahe adoe

Jibeudoh le putroe muda
Jimat lanja po samlakoe
Nibak jaroe le jihila
Ateueh-geuta peuduek dudoe

Puduek Yusuf di geunireng
Ka meujandreng bandua droe
Meung na taeu han tapaleng
Rupa canden hana bagoe

Bandua droe that seubandeng
Puteh licen sang meuk uroe

Retnoe indah retdeh leunteng
Ate meusyen taeu bagoe




Yoh nyan marit putroe intan
Hai Yusuf nyang jroh samlakoe
Pubuet laju jinoe rijang

Seupeurti ban lakoe binoe

Wahe Yusuf bek le dawa
Peutroh sigra napsu kamoe
Nabi Yusuf laju seuot

That lon takot Tuhan sidroe

Lon takot that azeub peudeh
’Oh troh keudeh teuma dudoe
’Oh troh keudeh lam neuraka
Azeueb siksa hana bagoe

Bek hai pocut neumeuhawa
Hana rila ulonteu nyoe
Zalikha ngo meunan haba
Jiboh ija nibak asoe

Jiboh ija yoh nyan leugat
Leumah aurat dum sinaroe
Leumah badan ban keululu
Meucahya hu jroh han bagoe

Leumah dada miseue lampu
Leumah susu indah han soe

Abeh leumah jeueb anggeeta
Sikrak ija tan bak asoe

Nabi Yusuf neungieng rupa
Ti Zalikha that sambinoe
Keu elokan Ti Zalikha
Neueu rupa le samlakoe

Bak masa nyan wahe akhi
Han tatukri peugah bagoe
Yusuf kalon nyum beureuhi
Teutapi oh teuma dudoe

Neupeulindong oleh Rabbi

Bak buet keuji bek troh sampoe
Neupeuleumah uleh Tuhan
Saboh burhan keu samlakoe

Sangkira kon meunan macam
Jadeh karam dalam ragoe

Sare leumah wahe teelan
Neupleung yoh nyan po samlakoe

Yusuf neuplueng ubak pinto
Jilet laju uleh putroe
Geumeulet-let le bandua
Leupah teuma po samlakoe

Leupah Yusuf u hadapan
Di beulakang tuan putroe
Jitarek le bajee pantah
Laju beukah nibak asoe

Beukah bajee Yusuf bak rueng
Sabab neuplueng po samlakoe
Yusuf neuplueng buka pinto
Putroe tajo meung top jinoe

Sidroe buka sidroe meung top

Ka meubalot le meuhue-hue \
Tatkala nyan hai boh ate

Aziz Meuse keunan sampoe

’Oh ban leumah Aziz Meuse
Jimarit le tuan putroe
Sabab napsu hana hase
Jingadu le ubak lakoe

Ti Zalika that weueh ate
Jipeugah le meunoe bagoe
Deelat tuanku Aziz Meuse
Pakri pike buet nyang meunoe

Peue balasan jinoe neubri

Nyang pubuet keuji lam rumoh nyoe
Ureueng pubuet darohaka

Pakri rupa balah jinoe

Patot neubri azeueb seksa
Lam peunjara jih neupasoe
Meunan narit Ti Zalikha
Ubak raja jiharéutoe

Jaweueb Yusuf pantah sigra

Tan di hamba buet nyang meunoe
Han lon pubuet darohaka

Tan biasa sibagoe nyoe

Tuan putroe nyang meuhawa

Geuyue teuka ulon keunoe

Nibak ulon geuyue pubuet

Buet nyang jeuheuet lam rumoh nyoe

Leubeh taeu uleh gata

Silama na lon disinoe

Peue uroe na ulon pubuet

Buet nyang jeuheut lam nanggroe nyoe

Han tom roh buet datohaka
Meunan haba po samlakoe
Bak masa nyan Aziz Meuse
Beungeh kon lé raja nanggroe

Lom ngon jieu bak masa nyan
Bandum teulhon tuan putroe
Sikrak ija tan bah tuboh

Ban seuluroh leumah asoe

Sidumnan hai 'oh tapike
Soepo ate nyang han seungkoe
That amarah Aziz Meuse

Ka jisuet le peudeueng jinoe

Jisuet peudeueng ka jireugam
Jikeumeung cang po samlakoe
Jitanyong le teuma yoh nyan
Peue beunaran gata sidroe

Toh keuh saksi tanda beuna
Cuba sigra tahareutoe
Jaweueb Yusuf laju neukheun
Saksi ulon lam rumoh nyoe

Aneuk manyak dalam ayon
Nyoe saksi lon tanyong keudroe
Budak nyan dalam calitra
Syeedara ngon tuan putroe

Aziz deungo meunan haba
Hireuen raya raja nanggroe
Jiyue me le keunan sigra
Troh le lanja keunan sampoe

’Oh troh budak keunan jiba
Aziz sigra tanyong meunoe
Jitanyong le jipareksa

Buet Zalikha ngon samlakoe

Wahe budak nyang juhari
Gata saksi nibak buet nyoe
Gata jinoe jadi saksi

Cuba kheun kri ubak kamoe

Soe nyang beuna ureueng dua
Yusuf muda deungon putroe
Cuba peugah laju sigra

Ubak hamba tahareutoe

Yoh nyan budak wahe teungku
Jipiep susu nibak ma droe

Ban jideungo raja meusu

Jisuet susu jihareutoe

Wahe raja kalon bagah

Pat beukah bajee bak asoe
Meunyo dikeue bajee beukah
Sabet salah Yusuf sidroe

Meunyo bak rueng taeu rupa
Nyankeuh tanda beuna han soe
Lheueh jikheun nyan teuma laju
Jipiep susu lom bak ma droe

Budak marit wahe teungku
Paseh that su hana bagoe

Aziz Meuse deungo meunan
Hireuen mandang raja nanggroe

Hana sapeue teubiet kalam
Nyang na mandang tahe keudroe
Aziz meuse ingat teuma

Sabet beuna Yusuf sidroe

Sampoe budak jiek saksi
Meunan pike raja nanggroe
Teuma sabda Aziz Meuse
Jipeugah le bak samlakoe

Wahe Yusuf nyang jroh rupa
Bek peuhaba bak baranggasoe
Barangkapat bek calitra

Ubak nyang ka meunoe bagoe

Malee ulon hana tara
Bek calitra barangkasoe
Lom jimarit bak Zalikha
Wahe nisa pakon meunoe

Kareuna deungon pie gata
Rab binasa Yusuf sidroe
Deungon sabab tipee daya
Nibak gata dum sinaroe

Inong han jeuet tapeucaya
Tipee daya le han bagoe
Beudoh pantah hai Zalikha

Meuah deesya deungon kamoe

Lakee ampon laju sigra

Ube nyang ka meunoe bagoe
Yoh nyan peurab Ti Zalikha
Meuah deesya com bak jaroe

Lakee ampon dum sigala

Ube nyang ka dum sinaroe
Lheueh nyan teuma Aziz Meuse
Jiteubiet le di meuligoe

Leupah teubiet Aziz Meuse
Laen pike lom di putroe

Lom jipeugah ubak Yusuf
Nyang ka ma’ruf indah han soe

Nyang got jinoe wahe Yusuf
Beuta peutroeh napsu kamoe
Meunyo napsu lon han hase
Yue poh mate gata jinoe

Lon yue poh bak Aziz Meuse
Meuhan hase napsu kamoe
Siribee kri mita pike

Yue poh mate gata sidroe

Nyang got jinoe bu meusampe
Tapeutroh le hai samlakoe
Peutroh laju napsu hamba
Bek le dawa jeuet meupaloe

Cuba pike po jroh rupa

Soe got laba deungon rugoe
Tuan putroe sangka gila
Abeh daya jihareutoe




Jaweueb Yusuf Alaihissalam
Poku Tuhan tulong kamoe
Mahasuci Poku Tuhan
Droeneu tuban dumpeue-bagoe

Tuhan peulheueh sigala bahya
Tuhan peulara dum sinaroe
Meung goh abeh langkah raseuki
Han Tuhan bri nyawong sampoe

Leubeh taeu hai putroe ti
Jiek saksi budak bunoe

Ek jeuet jidong jih keu saksi
Kheundak Rabbi Poku sidroe

Sinan taeu saboh dali

Meung goh janji han lom sampoe
Lheueh neukheun nyan nyang mulia
Teubiet sigra di meuligoe

Leugat ubak taman bunga
Jak keurija miseue puroe
Tinggai putroe Ti Zalikha
Dalam dada meusoe geumoe

Hana troh ban napsu hawa
Sret ie mata dum meulangoe
Bukon sayang bungong awe
Di dalam gle angen tampoe

Hanco rasa ’oh jipike

Dalam ate sangat seungkoe
Bukon sayang minyeuk seumplah
Dalam klah ka ro keudroe

Jiduek salah jieh salah

Lam beulisah hana bagoe
Bukon sayang aneuk puyoh
Abeh luroh bulee asoe

Ate susah badan Awoh
Bu jipajoh rasa duroe
Sabab napsujih hana troh
Puteh lusoh pike keudroe

Sret ie mata han ek sampoh
Ban ujeuen toh dum teupipoe
Padum uroe lheueh nibak nyan
Lom jipeusan po samlakoe

Troh le Yusuf keunan datang
Lom meukalam tuan putroe
Nyang got jinoe wahe Yusuf
Beu tapeutroh napsu kamoe

Beu tapateh wahe Yusuf

Beu na inseueh akan lon nyoe
Tapeutroh ban hajat hamba
That lon cinta gata sidroe

Meunyo han troh napsu hawa
Lam peunjara lon yue pasoe
Lon peutamong lam tutupan
Bahle sinan gata sidroe

Jaweueb Yusuf Alathissalam
Tutupan nyang leubeh tanggoe
Leubeh that got cit tutupan
Bahle keunan lon tapasoe

Nibak tayue keujahatan

Got that keunan ulon sidroe
Nyankeuh teumpat nyang that aman
Hai cut intan nyang sambinoe

Putroe deungo haba meunan
That syugulan hana bagoe
Abeh macam Kka jipike

Han cit hase hai teungku droe

Sabab ate that beureuhi
Han tatukri le hareutoe
Masa nyan Yusuf Alaihissalam
Ubak Tuhan neungadu droe

Neumeulakee ubak Tuhan
Seureutakan neukheun meunoe
Ya Tuhanku Khalikul alam
Droeneu tuban dumpeue bagoe

Droeneu sidroe nyang na tuban
Tadeungoran jeuoh ngon toe
Leubeh that got lam tutupan
Bahle keunan hambaneu nyoe

Nibak jiyue keujahatan.
Bahle keunan ulon sidroe
Leubeh that got lon disinan
Leubeh aman ngon disinoe

Meunan pinta Alaihissalam

Poku Tuhan nyang peusampoe
Bungong roh ngon bungong riwat
Meusapat ngon bungong panjoe

Insya Allah wahe sahbat

Ujong ayat ulon gantoe

Meunyo sot-sot ujong ayat
Kureueng mangat neungo bunyoe

Soe nyang baca rakan sahbat
Bek neuupat malee kamoe
Lon seumurat han that lazim
Hana jitem bri le jaroe

Beuket han got bek takhem-khem
Lon teungku lem dungoe tuloe
Riyeuek di laot meualon-alon
Angen jitron timu jatoe

Teuduek 'oh noe saboh suson
Ulon puphon laen jinoe
Amma bakdu hai syeedara
Ngo beurata sikalian

Kaom ibu lon calitra

Ube nyang na dalam makam
Lam dairah nanggroe Meuse
Kaom Kubti le disinan

Lagi kaom Amalakah

Rupa indah sikalian
Nyankeuh kaom Ti Zalikha
Judo raja nyang analan

Dum jitupeue hai syeedara
Buet Zalikha meunan macam
Jimeugalak Yusuf Muda
Nyang jroh rupa hana lawan

Sampoe rumanjih ka cupa
Pijuet raya ka ngon badan
Hingga teuma hai syeedara
Meuthee sigra ban saboh nyan

Dari babah keu si babah

Abeh meugah jeueb-jeueb simpang
Pat nyang jiduek nyan jipeugah
Meung beurakah sabe rakan

Hingga teuma padum masa
Bak Zalikha meuthee rijang
Ban jitupeue le Zalikha
Malee raya putroe intan

Bak masa nyan putroe muda
Jimita saboh pikeran

Hai deundayang keunoe sigra
Wahe po da keunoe rijang




Jinoe tajak wahe po da
Taseuranta sikalian

Ube nyang na kaom ibu
Keunoe laju beutroh datang

Bu meusapat keunoe laju
Takheun aku kirem salam
Takheun hajat lon khanduri
Cit beutroh le keunoe rijang

Meunan suroh cut putroe ti
Jibeudoh le dum deundayang
Dum’deundayang sigra beudoh
Jiuroh ban sikalian

Hingga teuma haba nyang rab
Ka meusapat bandum keunan
Abeh keunan dum meusapat
Ubak teumpat peujamuan

Kaom Kubti Amalakah
Bandum sudah keunan. datang
Yoh nyan putroe Ti Zalikha
Yusuf muda jihei rijang

Troh le Yusuf keunan teuka
Peungui sigra dum peukayan
Jipeungui le Yusuf muda
Jeuneh ija nyang got ragam

Lheueh jipeungui nyang mulia
Jihei teuma lom deundayang
Jiyue angkat le khanduri
Jiyue bagi laju rijang

Limo manis nyang phon geubri
Bak khanduri peujamuan

Lom ngon sikin saboh sidroe
Dalam nanggroe meunan reusam

’0Oh ka hase dum suleusoe
Angkat jaroe laju rijang
Dumna jamee nyang ka hade
Pajoh khanduri sikalian

Mat sikin dum bak jaroe

Sek le jinoe dum buahan
Teungoh jamee pajoh khanduri
Cut putroe ti bak masa nyan

Deungon Yusuf putroe marit
Jiyue teubiet keunan rijang
Yoh nyan Yusuf neujak leugat
Ubak teumpat peujamuan

’0Oh troh keunan teusinyom teukhem

Rupa canden hana lawan
Ilok pareh puteh licen
Hana bandeng ngon teuladan

Dumna jamee hai syeedara
Keunan mata sikalian

Jingieng Yusuf nyang jroh rupa
Hana bangsa meunan macam

Han tom jieu meunan mupa
Ube nyang ka dalam alam
Hingga teuma hai teungku droe
Ban sinaroe hireuen mandang

Bandum jamee hireuen laloe
Ulah bagoe rasa pangsan
Tatkala nyan teusie jaroe
Hireuen laloe hana macam

Bandum rata teusie jaroe
Mata jipubloe sek buahan
Bit ka meunan wahesampee
Hana jithee sikalian




Meung sidroepih hana jithee
Sampoe bajee dum meuligan
Ti Zalikha marit leugat
Jipeudapat dum sibarang

Jinoe bandum ka tarasa
Pakri rupa taeu macam

Bek mangat that peugah haba
Taceureuca ulon tuan

Jinoe pakon meunan bagoe
Sampoe jaroe dum tareupang
Keupeue tasie aneuk jaroe
Mantong lagoe dum buahan

Bak masa nyan dumna jamee
Sangat malee hana lawan
Jibeudoh le yoh nyan pantah
Lakee meu’ah sikalian

Ampon po cut dumna hamba
Ube nyang ka leupah kalam
Sabet po cut ban kheun gata
Hana nyang sa lon eu macam

Han tom lon eu meunan rupa
Ube nyang ka dalam alam
Patot po cut tameuhawa
Meunyo rupa meunan macam

Gadoh akai ngon bicara
Hana nyang sa ngon teuladan
Barangkasoe gadoh pike
Jantong ate rasa karam

Tatkala nyan keunan troh le
Aziz Meuse nyang sulotan
Ban jikalon meunan bagoe
Raja nanggroe le meukalam

Meunyo mantong Yusuf sinoe
Meuhat paloe akhe datang
Meuhat le that jeuet peukara
Bak rupa lon ka lon ragam

Nyang got jinoe Yusuf sidroe
Lon yue pasoe lam tutupan
Meungkon meunan meuhat rugoe
Akhe dudoe jeuet keu lawan

Meunan sabda raja nanggroe
Po samlakoe deungo kalam
Yusuf deungo meunan haba
Mohon sigra ubak Tuhan

Ya Tuhanku Po di hamba
Sidroe gata dum nyang tuban
Neubri keu lon jinoe sigra
Lam peunjara beutroh rijang

Nibak meunoe dum meukeusud
Jiyue pubuet keujahatan
Meunan pinta Nabi Yusuf
Tuhan Ma’bud bri sampoekan

Padum uroe lheueh nyan teuma
Ngo syeedara sikalian

Lom jimeuhei Yusuf muda

Le Zalikha keunan rijang

Troh le Yusuf keunan teuka
Marit sigra putroe intan

Soe got jinoe peugah sigra

Dua peukara lon kheun macam

Nyang got peutroh napsu kamoe
Bek jipasoe lam tutupan

Meunyo han troh napsu lon nyoe
Gata sidroe keuhinaan

Nyang got jinoe po jroh rupa
Napsu hamba peutroh rijang
Peutroh laju hajat hamba
Bek jeuet gata keususahan

Meunyo talob lam peunjara
Sangat gata keuhinaan

Meunan narit bungong keumbee
Abeh lagee jiboh padan

Yusuf deungo meunan lagee
Teukui ulee Alaihissalam
Na sikeujab meunan teuntee
Angkat ulee marit rijang

Hai Zalikha deungo hamba
Bahle taba lam tutupan

Han lon ikot napsu gata
Nyang kon haba tameukalam

Tameuhei lon lam neuraka
Ulah gata putroe intan
Zalikha ngo meunan narit
Ate saket hana lawan

Sabab han troh ban nyang hawa
Abeh daya ka jipadan

Han cit sampoe ban nyang napsu
Ate tunu pirak hupam

Saket ate kon sigeutu
Meujampu ngon rindu deundam
Hingga teuma bak siuroe

Ubak lakoe jikheun rijang

Deelat tuanku raja nanggroe
Pike kamoe hai junjongan
Hana guna Yusuf sinoe

Got tapasoe lam tutupan

Peue nyang lon yue hana suka
Lon yue jaga dum tanaman
Hana jitem jimeudawa

Malah raya hana lawan

Rugoe leupah jih tajak bloe

Keu geutanyoe manfaat tan
Nyang na di jih geunap uroe
Dawok jimoe ngon seumbahyang

’Oh tabri bu han jipajoh

Sampoe kuroh ka ngon badan
Han tom taeu tuanku beh

Nyang na gadoh bak seumbahyang

Meunan narit Ti Zalikha
Ubak raja jiboh padan

Aziz Meuse deungo haba
Jiyue teuma yoh nyan rijang

Troh le keunan sidroe hamba
Laju jiba Alaihissalam
Jipeutamong lam peunjara
Suroh raja nyang sulotan

’Oh troh Yusuf lam peunjara
Ti Zalikha troh lom keunan

Ban troh keunan jipeugah le
Bak sife jaga tutupan

Nyoe lon peugah tuan sife
Taboh rante gaki tangan
Beule macam seksa tabri
Jaroe gaki ikat rijang

Lam siuroe makeuen tabri
Saboh ruti tajok keunan
Tapeuduek bak teumpat seumpit
Bek tamarit sikrak kalam

Barangkasoe bek bri marit
Bahle meugriet jih disinan
’Oh ka abeh pipeuhada
Jiwoe lanja putroe intan

Sabab han troh ban nyang hawa
Beungeh raya pirak hupam

Yoh nyan teuma hai syeedara
Jikeurija meunan macam

Ban nyang suroh Ti Zalikha
Pubuet sigra sikalian
Padum uroe meunan sabe
Ka meuthee le bak sulotan

Jitupeue le Aziz Meuse

Ubak sife jijak rijang

Beungeh sangat Aziz Meuse
Buet putroe ti meunan macam

Aziz peugah ubak sife

Yue peulheueh rante laju rijang
Seureuta jiyue peumulia

Bri ngon tika leueng hamparan

Ngon makananpi jiyue bri
Sama sikali beujroh han ban
Sang kira kon fie putroe
Han kupasoe lam tutupan

Bek jeuoh ate tuan putroe

Nyang jeuet keunoe kuyue simpan
Meunan sabda Aziz Meuse

Ubak sife jipeugah trang

Hingga teuma hai boh ate
Jipubuet le ban surohan

Bri makanan leueung ngon tika
Peumulia Alaihissalam

Ban nyang titah nibak raja
Jikeurija sikalian

Hingga teuma wahe akhi
Han sapeue le keukurangan

Tatkala nyan tron jibrai
Ubak Nabi keunan datang
Suroh Tuhan Mahasuci
Ubak Nabi lam tutupan

Yusuf kalon ka neuturi
Ngon Jibrai neumeukalam
Wahe teelan lon Jibrai
Pubuet mari lam tutupan

Teumpat ureueng pubuet salah
Keupeue neulangkah wahe teelan
Teumpat si bangsat ngon pancuri
Kheun Jibrai teuma rijang

Wahe aneuk ureueng suci
Poku Rabbi kirem saleuem
Neuyue jak bak gata keunoe
Yue peurunoe uleh Tuhan

Hikeumat ngon takbi lumpoe
Neuyue peurunoe sikalian
Lom tasaba uleh gata

Ban nyang kada Khalikul alam

Gata aneuk urueng nyang beuna
Meunan bak hamba fireuman Tuhan
Yoh nyan Jibrai le peurunoe

Takbi lumpoe sikalian

Hikeumat ngon takbi lumpoe
Neupeurunoe laju yoh nyan
’Oh ka abeh neupeurunoe
Jibrai woe gaeb rijang

Tinggai sinan po samlakoe
Ngon sinaroe dumna rakan
Troh makanan geunap uroe
Keunan sampoe lam tutupan

Suroh nibak Aziz Meuse

Keunan sabe troh u dalam
Deungon kheundak Rabbul Kade
Han sapeue le keukurangan

Hingga teuma nyang mulia
Rame raya le ngon rakan
Dumna ureueng lam peunjara
Keunan teuka sikalian

Deungon Yusuf peugah haba
Jieu rupa that analan

Ngon peuranguipih jroh raya
Hana nyang sa jieu macam

Suara mangat hana tara
Sangat suka ‘bandum rakan
Jigaseh that nyang mulia
Le sigala asoe tutupan

Bungong rom ngon bungong meulu
Meujampu ngon bungong peukan
Lom muhon tulong bak Tuhanku
Beutroh napsu lon keumarang

Neubri ate trang ngon teupat
Neubri sihat lom ngon badan
Beuek hase ulon surat

Beuek tamat nyoe habaran

Nyang le eungkot krueng Peudada
Nyang le buya krueng Beuracan
Teuduek 'oh noe saboh leua

Ulon mula laen ragam

Bitpi laen lon peugah proe

Teumon ngon nyoe hai buleuen trang

Amma bakdu laen ulah
Nyoe lon peugah sahya raja

Sahya raja Malek Rayyan

Sidroe Khabazan geukheun nama
Teuma sidroe nan Sakiyan
Bandua nyan sahaya raja

Dua gob nyan lam urusan
Mita makanan rumoh raja
Bak siuroe wahe sahbat
Mupakat le bandua

Keumeung racon Malek Rayyan
Meunan padan ureueng dua
Boh le racon bak makanan
Beuot yoh nyan ukeue raja

Ol sare troh u hadapan

Sakiyan laen keunira

Yoh nyan raja kheundak makeuen
Sakiyan kheun pantah sigra

Deelat ampon syahi alam
Deungo laman sikrak haba
Bek tuanku pajoh makanan
Didalam ka jiboh tuba

Jiboh racon le Khabazan

Sakiyan peugah bak raja

Raja deungo haba meunan
Neukheun yoh nyan that duseuta

Sulet raya gata sidroe

Pat tatupeue meunan rupa
Seuot Sakian teuma laju

Sabet tuanku ban kheun hamba




Cuba taunku bri keu asee
Pakri lagee neueu rupa
Teurtha keu asee yoh nyan jibri
Jipajoh le laju sigra

Lheueh jipajoh laju mate
Jikalon le po teuraja

Raja kalon beungeh kon le
Yue boh rante le bandua

Lheueh nyan teuma bandua droe
Jiyue pasoe lam peunjara

Oh troh jiba keunan sampoe
Jiploh taloe laju sigra

Hingga teuma malam uroe
Leumah lumpoe le bandua
Bak simalam leumah lumpoe
Beungoh uroe laju jaga

Ban teukeujot bak meulumpoe
Jipeugah proe yoh nyan sigra
Jipeugah le yoh nyan rijang
Sabe rakan lam peunjara

Ban jideungo uleh rakan
Keudeh kaman jak pareksa
Ubak Yusuf nyang samlakoe
Muphom lumpoe geuboh makna

Cit utoh that hana bagoe
Keunan jinoe tapareksa
Ban jideungo haba meunan
Jijak yoh nyan le bandua

Teuma marit le Sakiyan

Hai budiman ureueng muda

Di lon beuklam leumah lumpoe
Cuba jinoe taboh makna

Yoh nyan tanyong po samlakoe
Pakri bagoe lumpoe gata

Teuma jikheun le Sakiyan
Meunoe macam nyang phon nyata

Rasa ulon jak lam taman

Anggo sinan le geupula

*Oh nan mantong nyang teuringat
Tuwo lon that nyang laen ka

Yoh nyan Yusuf laju peugah
Tapot pantah anggo dumna
’Oh lheueh tapot teuma taprah
Ie jih taboh lam piala

Teuma tajok keu khalifah
Minom bagah ate suka

Raja minom yoh nyan pantah
Khem meuhah-hah suka cita

Sabet meunan yoh talumpoe
Cuba jinoe tacalitra

Teuma seuot le Sakiyan
Sabet meunan ban kheun gata

Sabet beuna ban takheun nyan
Meung bacut tan na meuriba
Sangat hireuen di Sakiyan
Jipeugah tan geutupeue ka

Bit utoh that hana lawan

Sigeutu tan na meutuka

Lheueh nyan marit lom Khabazan
Di lon tuanpih na rahsia

Nabi Yusuf laju tanyong
Pakri bangon lumpoe gata
Kheun Khabazag rasa ulon
Teungoh makeuen nibak raja

Peugot ruti akan deelat
Lhee boh teumpat sang-sang rupa
Saboh teumpat wareuna mirah
Meunan leumah lam rasia

Saboh teumpat wareuna itam
Saboh macam kuneng teuma
Ulon pasoe dalam tabak

Lon keumeung jak me keu raja

Teuka cicem saboh keunan
Jicok yoh nyan di keupala
Seureuta jikheun le cicem nyan
Hai Khabazan deungo hamba

Nyoekeuh ulon saboh cicem
Ban lon tron di langet teuka
Lom masa nyan ulon kalon
Rame ureueng hana tara

Meunan leumah dalam lumpoe
Cuba jinoe taboh makna

Yoh nyan Yusuf le hareutoe
Takbi lumpoe ureueng dua

Hai Sakiyan deungo jinoe

Lon hareutoe lumpoe gata
Nyang deuh taeu dum tanaman
Peurbeundaharaan po teuraja

Beundahara raja deelat

Lom jiyue mat ubak gata
Teuma anggo nyang gata prah
Tajak pantah akan raja

Meuriwang lom bak jabatan
Mato makanan rumoh raja
Lom raja bri peusalenan
Peukayan nyang that mulia

Seureuta gata meutamah pangkat
Nibak deelat poteu raja

Lhee uroe treuk gata sinoe
Teuma jipuwoe lom bak raja

Teuma gata hai Khabazan
Lagi akan keunong bala
Lhee uroe treuk gata sinoe
Jikoh takue teuma gata

’Oh lheueh jikoh hai Khabazan
Peuek rijang ateueh sula
Teuka cicem teuma keunan
Jicoh yoh nyan ulee gata

Ureueng rame bak masa nyan
Jijak keunan kalon rupa
Khabajan ngo haba meunan
Jikheun yoh nyan lon duseuta

Hana sapeue ulon lumpoe

Nyang lon kheun nyoe bandum hana
Bek tapeugah meunan bagoe

Bek keu kamoe meusempeuna

Jaweueb Yusuf Alaihissalam

Ban lon kheun nyan han meutuka
Beuthat takheun laen macam
Nibak Tuhan meunan kada

Meunan kheundak nibak Tuhan

Cit han jeuet tan meusti ada

Bukon duseuta ban nyang lon kheun
Bukon ulon meusempeuna

Khabazan ngo meunan kalam
Seungab yoh nyan han le haba
Teuma marit lom Sakiyan

Hai Yusuf nyang indah rupa

Meunyo gata hai samlakoe
Muphom lumpoe taboh makna
Pakon keunoe cit jipasoe

Saleh peue nyoe na peukara

Jaweueb Yusuf Alaihissalam
Hai Sakiyan deungo hamba
Nyang jeuet keunoe lon jipasoe
i Ulon sidroe jienanya

Aziz Meuse keunoe pasoe
Suroh putroe Ti Zalikha
Sabab hana troh ban napsu
Lon jingadu ubak raja

Teuma jinoe hai Sakiyan
Meung na sayang nibak gata
Tapeugah bak Malek Rayyan
’0Oh meuriwang keudeh gata

Kheun Sakiyan laju pantah
Jeuet lon peugah ubak raja
Keu hai ihwai gata sidroe
Lon peusampoe bak meukuta

| Hingga teuma hai teungku droe
Troh lhee uroe ‘oh lheueh nyan ka
’0Oh ban sare troh lhee uroe
Keunan sampoe peusuroh raja

Cok Sakiyan laju sidroe
Jipuwoe laju bak raja

. Cok Khabazan teuma dudoe
‘ Jikoh takue laju sigra

’Oh lheueh jikoh hai teungku droe
Peuek jinoe ateueh sula

Ban geupeugah takbi lumpoe

| Meung bacut nyoe tan meutuka

Tatkala nyan wahe akhi
Tron Jibrai keunan sigra
Suroh Tuhan Mahasuci

Ubak Nabi lam peunjara

’Oh troh keunan ubak Nabi
Neutanyong le meunoe haba
Wahe sadek ulon tanyong
Jaweueb beu keunong uleh gata

Soe nyang peujeuet gata sidroe
Cuba jinoe tacalitra

Jaweueb Yusuf pantah rijang
Poku Tuhan peujeuet hamba

Soe bri rupa jroh samlakoe
Tuhan sidroe jaweueb sigra
Soe peuleupah dalam jubbi
Jaweueb Nabi Allah Ta’ala

Soe peuglah bak keujahatan
Yoh jipadan le Zalikha
Jaweueb Yusuf Alaihissalam
Poku Tuhan nyang peulara

Soe yue dong budak keu saksi
Masa Kitfir meung poh gata
Lom neujaweueb uleh Nabi
Poku Rabbi tulong hamba

Meunyo meunan wahe sadek
Pakon cit ek meunan rupa
Lakee tulong bak Sakiyan
Yue sampaikan ubak raja

Han tatupeue masa Ibrahim
Nabi karim nenek gata
Dalam apui Namrud lambong
Walee tutongpi neurila




Hana sapat lakee tulong
Ban nyang hukom Allah Ta’ala
Geuseurah droe ubak Tuhan
Kon bak insan miseue gata

Lakee tulong bak Sakiyan

Yue sampaikan ubak raja

Han tatupeue jih nyan kafe
Nyang meuungki keu Rabbana

Sang kira kon tilek Tuhan
Keuturunan bangsa gata

Yakni Ibrahim Khalilul Rahman
Teuma lheueh nyan Nabi Ishaka

Nabi Ya’kub lheueh nibak nyan
Sikalian pangkat anbia

Gugur gata pangkat nubuwwat
Fireuman hadarat Po nyang Esa

Yusuf deungo dum peuneugah
Harap bak Allah laju sigra
Masa nyan le reubah pangsan
Dumna rakan teukeujot raya

Dumna ureueng lam tutupan
Abeh keunan bandum teuka
Jieu Yusuf reubah pangsan
Bandum rakan duka cita

’Oh ban puleh nibak pangsan
Neumoe yoh nyan nyang mulia
Yusuf neumoe kon bubarang
Nyum meuguncang langet donya

Muhon ampon nibak Tuhan
Keusalahan ube nyang ka
Hana teudoh neumoe sabe
Rasa mate nyang mulia

Makeuen minompi hana le
Neumoe sabe hana reuda
Dumna ureueng lam tutupan
Jimoe yoh nyan bandum rata

Abeh jimoe bandum rakan
Han muban-ban ro ie mata
Sabab jieu Yusuf neumoe
Ban sinaroe jimoe rata

Pada hai bandum ureueng nyoe
Tan jitupeue dum sineuna
Peuekeuh sabab Yusuf neumoe
Meung sidroe jitupeue hana

Hingga sampoe siploh uroe

Sabe neumoe hana reuda

Makeuenpi han minompi han s
Uroe malam neumoe rugha

Muhon ampon nibak Tuhan
Keusalahan ube nyang ka
Tatkala nyan tren Jibrai
Ubak Nabi nyang mulia

’Oh sare troh saleuem neubri
Jaweueb Nabi pantah sigra
Wahe sadek kheun jibrai
Saleuem Rabbi keunoe lon ba

Fireuman Tuhan nibak ulon

Ka neuampon dumna deesya
Sigala deesya neupeuvampon

Lom meuteumeung ngon syeedara

Meurumpok gata deungon aduen
Lom meuteumeung ngon ayahanda
Umu tujoh thon gata sinoe

Teuma dudoe neukeulua

Neupeuteubiet lam tutopan
Meunan fireuman Allah Ta’ala
Yusuf deungo fireuman Tuhan
That sukaan hana tara

Sujud syuko pujoe Tuhan
Ate seunang dalam dada
Dumna ureueng lam tutupan
Ngieng lakuan Yusuf muda

Jieu Yusuf lam sukaan

Bandum rakan suka cita

Padum lawet teuma lheueh nyan
Deungo teelan lon calitra

Troh limong thon lam tutupan
Bak masa nyan mate raja

Yoh nyan mate Aziz Meuse
Saumi putroe Zalikha

’0Oh ka mate Aziz Meuse
Hana soe le badai raja

Bak masa nyan tuan putroe
Nyang sambinoe Ti Zalikha

Teuringat keu Yusuf sidroe
Nyang samlakoe lam peunjara
Ban teuringat meunan macam
Meuhei bujang keunan sigra

Troh le keunan sidroe bujang
Marit yoh nyan putroe muda
Na tadeungo wahe abang
Tajak rijang lam peunjara

Ubak Yusuf nyang analan
Takheun saleuem nibak hamba
Meung na suka po samlakoe
Teubit jinoe lam peunjara

Lon lakee bak raja nanggroe
Tanyong jinoe uleh gata
Bujang beudoh jijak tajam
Lam tutupan troh le sigra

*Oh sare troh lam tutupan
Peugah salam putroe muda
Wahe Yusuf nyang samlakoe
Saleuem putroe Ti Zalikha

Meung na suka gata sidroe
Teubiet jinoe lam peunjara
Bek le sinoe lam tutupan
Meunan salam putroe muda

Jaweueb Yusuf Alaihissalam
Wahe bujang deungo hamba
Bahle sinoe lam tutupan
Meunan takheun bak Zalikha

Tuhan peulheueh ulon tuan
Lam tutupan ’oh troh masa
Bujang deungo haba meunan
Jiwoe yoh nyan bak Zalikha

’Oh troh jiwoe bak putroe ti
Jiipeugah le laju sigra
Ban nyang sabda nibak Nabi
Meunan akhi jicalitra

Putroe deungo haba meunan

Seungab yoh nyan han le haba

Meunyum malee putroe intan

Teuduek ’oh nan putroe muda

Hingga teuma wahe teelan
Teutap sinan nyang mulia

Teutap Yusuf lam tutupan
Sapeuepi tan dukacita




Dalam seunang hana lawan
Sabe rakan lam peunjara
That jigaseh hana peue kheun
Bandum ureueng peumulia

Hingga sampoe troh tujoh thon
’Oh nan jameun lam peunjara
Hana sapeuepi na susah

Gaseh Allah Po nyang Esa

Uroe malam pujoe Allah

Ate dasyah dalam dada

Bungong rom ngon bungong rihan
Meucampuran minyeuk ata

Teutap Yusuf lam tutupan
Lon karangan laen pula

Meung na mantong ujeuen di gle
Nakeuh sabe troh ie raya

Meung na mantong dalam ate
Na peue sabe tacalitra

Gura lampoh ’oh na pageue
Gura siluweue ija sutra

VII. TAKBI LUMPOE RAJA

Amma bakdu masen tabeue
Maken ukeue maken gura

Nyoe lon peugah Malek Rayyan
Nyang sulotan poteu raja

Nyankeu raja nanggroe Meuse
Hukom ade hana tara

Salah bacut hai boh ate
Mantong kafe raja raya

Goh lom na nyang tamong iseulam
Bak masa nyan rakyat ngon raja
Bak simalam raja nanggroe

Neueh keudroe ateueh geuta

Raja teueh lam meuligoe
Deungon putroe nyang jroh rupa
Hingga watee teungoh malam
Leumah burhan Allah peunyata

Bak malam nyan leumah lumpoe
Beungoh uroe lalu jaga

Ban teukeujot bak meulumpoe
Teuduek sidroe wet ngon sila

Teuka susah raja nanggroe
Bujang jinoe meuhei sigra
Troh le keunan sidroe bujang
Angkat tangan di jeunala

Deelat ampon syahi alam

Di yub kadam nyang mulia
Keu neue tuanku pangge laman
Tren le yoh nyan sabda raja

Na tadeungo wahe bujang
Nvjum rijang taseuranta

Ube nyang na ahli nujum
Keunoe bandum beu troh teuka

Bujang beudoh laju jiplueng
Ahli nujum jikrah sigra

Hingga troh le keunan bandum
Ubak mideuen poteu raja

Meuhimpon le ahli nujum
Nyang ka tudum urat donya
Bandum keunan ka meusapat
Peunoh sarat mideuen raja

Beuot jaroe le jiangkat

Ampon deelat po meukuta

Keu peue tuanku pangge kamoe
Peugah jinoe wahe raja

Han tom nyang ka dilee puroe
Bak uroe nyoe peue bu sabda,
Saleh peue na nyang meuseuke
Jeuet neupangge kamoe dumna

Turon sabda raja Meuse
Tadeungo he nujum dumna

Di lon beuklam leumah lumpoe
Cuba jinoe taboh makna

Peue tuanku neumeulumpoe
Kheun bak kamoe po meukuta
Teuma sabda raja nanggroe
Meunoe bagoe nyang phon nyata

Tujoh lumo tumbon han soe

Lon kalon nyoe lam rasia

Lheueh nyan troh lom lumo pijuet
Tujoh boh treuk keunan teuka

146




Ban troh keunan lumo pijuet
Laju jiuet lumo raya

Ban tujoh boh ka jipajoh
Lumo kuroh that guranta

Lheueh nyan lon eu tujoh gandom
That ijo on hana tara

Jipalet le gandom nyang tho
Hingga talo gandom muda

Tatkala nyan ahli nujum
Nyang ka tudum urat donya
Peuhah kitab dum sinaroe
Kalon jinoe lumpoe raja

Bandum nujum buka kitab
Jikalon bab pupoh angka
Abeh jingieng sigala bab
Hana sapat leumah nyata

Abeh jingieng keunoe keudeh
Jeueb-jeueb bareh jipareksa
Hana leumah nyang lumpoe jeh
Keunoe keudeh jieu rata

Yoh nyan nujum dum sinaroe
Angkat jaroe ubak raja

Deelat ampon payong nanggroe
Ka lheueh kamoe dum pareksa

Abeh meungieng dum sigala bab
Kamoe lihat jeueb-jeueb banja
Hana leumahpi meung sapat
Wahe deelat takbi makna

Saleh tuanku jen puwawoe
Nyang neulumpoe sia-sia
Meunan nujum dum hareutoe
Raja nanggroe beungeh raya

Peue cit gata ahli nujum

Nyang ka tudum urat donya
Meunyan lumpoe han ek maklum
Keu peue cit dum ileumee gata
Sia-sia kubri gaji

Keu kami meufeu’at hana
Nujum deungo sabda duli
Bandum sare malee raya

Bandum yoh nyan teukui ulee
Sangat malee hana tara

Han Tuhan bri troh ileumee
Han ek jithee lumpoe raja

Bak masa nyan wahe teelan
Sakiyanpi na seureuta

Ban jideungo le Sakiyan
Sulotan peugah rasia

Ka teuringat bak masa nyan
Keu Yusuf nyang indah rupa
Masa dilee yoh saboh roe

Jih meulumpoe lam peunjara

Yusuf peugah takbi lumpoe
Utoh han soe neuboh makna
Ban teuringat meunan bagoe
Angkat jaroe ubak raja

Deelat ampon syahi alam
Deungo laman sikrak haba
Sidroe ureueng lam tutupan
‘Hana lawan indah rupa

Sangat utoh tuanku droe
Muphom lumpoe geuboh makna
Nama Yusuf aneuk Ya'kub
Meunan teuseubut lon ngo nyata

Ban raja ngo meunan hareutoe
Tanyong meunoe neupareksa
Peue na salah gob nyan sidroe
Jeuet jipasoe lam peunjara

Sakiyan kheun laju meunoe
Gob nyan sidroe jienanya
Aziz Meuse dilee pasoe
Suroh putroe Ti Zalikha

Yusuf peugah yoh saboh roe
Yue peusampoe bak meukuta
Geuyue peugah nibak lon nyoe
Gob nyan sidroe jienanya

Lheueh nyan teuma wahe deelat
Lupot sangat lon peuhaba
Beukit meunan hai Sakiyan
Jakleh kaman tapareksa

Ubak Yusuf lam tutupan
Tanyong rijang lampoe hamba
Sakiyan jak pantah tajam
Lam tutupan troh le sigra

’Oh sare troh lam tutupan
Bak Yusuf nyang indah rupa
Jipeugah le bak samlakoe
Raja nanggore leumah rasia

Abeh jikheun awai akhe
Neudeungo le Yusuf muda
Yoh nyan Yusuf le hareutoe
Takbi lumpoe raja raya

Hai Sakiyan deungo jinoe
Nyang geulumpoe uleh raja
Tujoh lumo nyang tumbon that
Nyan alamat makmu teuka

Tujoh thon nyang makmu nanggroe
Dumpeue bagoe mudah raya
Dumna kayee got jimuboh

Ujeuen sunggoh tron u donya

Teuma tujoh lumo pijuet
Nyang laju ’uet lumo raya
Nyan alamat hai Sakiyan
Keusukaran hana nyang sa

Tujoh thon nyan hana ujeuen
Kayee bandum mate rata
Hana udep dum tanaman
Sabab ujeuen hana teuka

Teuma tujoh gandom ijo
Ngon gandom tho tujoh pula
Nyan alamat hai Sakiyan
Saban-saban takbi makna

Jak tapeugah bak sulotan
Nyankeuh meunan teuma teuka
Yoh nyan Sakiyan lakee meu’ah
Ubak Yusuf nyang mulia

Wahe Yusuf tapeumeu’ah
Lon that salah deungon gata
Masa dilee taamanah

Tayue peugah ubak raja

Tayue bri thee bak khalifah
Gata sudah jienanya

Tuwo lon that bak lon peugah
Harap meuah nibak gata

Seuot Yusuf laju pantah
Nibak Allah meunan kada
Neupeulupot uleh Tuhan
Hai Sakiyan ubak gata

Lheueh nyan teuma di Sakiyan
Jiwoe rijang ubak raja

’Oh troh jiwoe bak sulotan
Peugah yoh nyan laju sigra

Lheueh jipeugah sikalian
Teuma lheueh nyan sabda raja
Beukit meunan hai Sakiyan
Jakleh kaman lom tagisa

Ubak Yusuf nyang analan
Keunoe rijang beutroh teuka
Lon meukeusud lakee idin
Meunan takheun saleuem hamba

Sakiyan jak laju tajam

Bak Yusuf nyang indah rupa
’Oh sare troh lam tutupan
Peugah rijang saleuem raja

Wahe Yusuf deungo kamoe
Gata jinoe suroh raja
Suroh nibak raja nanggroe
Keudeh jinoe suroh raja

Bek le sinoe lam tutupan

Udeh rijang dalam kuta
Meukeusud raja lakee idin
Meunan neukheun saleuem raja

Jaweueb Yusuf Alihissalam
Hai Sakiyan deungo hamba
Han lon teubit lam tutupan
Meung goh sulotan neupareksa

Pasai inong teusie jaroe

Yoh saboh roe ngon Zalikha
Soe nyang salah dua kamoe
Cuba jinoe yue pareksa

Atawa ulon nyang beursalah
Cuba peugah ubak raja
Sakiyan jak laju pantah
Jijak peugah haba nyang ka

Raja deungo haba meunan
Bujang yoh nyan yue hei sigra
Troh le teuka laju keunan
Tron di manyang sabda raja

Wahe bujang deungo aku
Kaom ibu taseuranta

Ube nyang na kaom ibu
Keunoe laju beu troh teuka

Dumna inong teusie jaroe

Seureuta putroe Ti Zalikha
Keunoe laju beu troh sampoe

Bek meung sidroe tinggai nyang na

Bujang beudoh 1aju jiplueng
Inong bandum jikrah sigra
Hingga troh le keunan bandum
Ubak mideuen poteu raja

Dumna inong teusie jaroe

Ka troh sampoe keunan teuka
Ka meuhimpon dum sinaroe
Lom ngon putroe Ti Zalikha

’Oh ka abeh keuman sampoe
Raja nanggroe le pareksa
Peuekeuh sabab teusie jaroe
Cuba jinoe tacalitra

Kaom ibu dum sinaroe

Angkat jaroe di jeumala

Deelat ampon payong nanggroe
Nyang jeuet kamoe teusie rata

Meungieng Yusuf tuanku droe
Hana bagoe indah rupa

Masa dilee yoh saboh roe
Suroh putroe Ti Zalikha

Geupeuleumah ubak kamoe
Yusuf sidroe nyang jroh rupa
Ban meukalon indah han soe
Hireuen laloe kamoe dumna

Bak masa nyan teusie jaroe
Bandum kamoe keunan mata
Bandum rata teusie jaroe
Hireuen laloe hana nyang sa

Abeh jikheun jihareutoe
Raja nanggroe neumeusabda
Hai Zalikha nibak buet nyoe
Gata sidroe salah raya

Cit that salah gata putroe
Beuna han soe Yusuf muda
Pakon ureueng hana salah
Tayue keubah lam peunjara

Hana patot hai cut indah
Meunan ulah takeurija
Meunan sabda raja nanggroe
Yo that putroe Ti Zalikha

Peuek seumbah tuan putroe
Ampon kamoe po meukuta
Sangat salah ulonteu nyoe
Po samlakoe lon enanya

Sabab rupa that samlakoe
Yusuf sidroe lon meuhawa
Lon meugalak po samldkoe
Hingga sampoe meunan rupa

Sabab han troh napsu kamoe
Yusuf sidroe lon enanya
Teuma jinoe tuanku droe
Harap kamoe bak meukuta

Neupeuampon payong nanggroe
Dum buet kamoe ube nyang ka
Raja deungo haba meunan
Teuka sayang keu Zalikha

Sabab meungaku keusalahan
Nyang jeuet sayang poteu raja
Teuma sabda raja nanggroe
Ubak putroe Ti Zalikha

Ka ku ampon dum sinaroe
Bek le meunoe singoh lusa
Raja tanyong teuma dudoe
Ubak putroe Ti Zalikha

Hai Zalikha puteh licen

Lon peukawen jinoe gata
Deungon Yusuf lon peukawen
Sabe canden gata dua

Tuan putroe yoh nyan teukhem
Kon han lon tem po meukuta
Teuntee Yusufpi han geutem
Geumeukawen deungon hamba

Seudang dilee tuanku droe
Masa kamoe mantong muda
Han cit suka po samlakoe
Peue lom jinoe lon ka tuha

Hana galak po samlakoe
Keu lon sidroe han geuhawa
Lom jipeugah teuma dudoe
Uleh putroe abak raja

Deelat ampon payong nanggroe
Bak kamoe na saboh geuta

Lon yue peugot yoh saboh roe

Teumpat kamoe meusuka-suka

Jeuneh nibak meuh ngon pudoe
Lom sinaroe intan peurmata
Tameh nibak ceundana gahru
Indah laku hana tara

Miseue lumo bangon taeu
Cok tuanku jinoe sigra
Neuyue jak cok hai junjongan
Peuduek keunan Yusuf muda

’0Oh keulua lam tutupan
Peuduek sinan ateueh geuta
Raja deungo haba meunan
Neuyue yoh nyan jak cok sigra

Seureutoh ureueng nyang jak keunan
Ubak taman Ti Zalikha

Jicok geuta dalam taman

Jiba keunan ubak raja

Raja kalon that sukaan

Indah han ban neueu rupa
Jeuneh nibak meuh pudoe intan
Malek Rayyan ate suka

Teuma sabda raja deelat
Neuyue intat lam peunjara
Laju jicok uleh rakyat
Keudeh leugat laju jiba

’Oh troh keunan bak tutupan
Peudeuk sinan Yusuf muda
Yusuf mohon lom masa nyan
Bak sulotan raja raya

Dumna ureueng lam tutupan
Sulotan peulheueh u lua

Neuyue peulheueh bak hukoman
Bek le sinan lam peunjara

Teuma jijak le Sakiyan
Peugah rijang ubak raja

Raja deungo haba meunan
Teuma yoh nyan le meusabda

Bek antara nyan jimohon
Nyoe nanggroe lon bah jih raja
Meunan sabda deelat ampon
Peulheueh bandum laju sigra

Hingga teuma hai teungku droe
Ban sinaroe jikeulua

Hana tinggaipi meung sidroe
Han le asoe lam peunjara

Mangat ate dum ureueng nyoe
Hana bagoe suka cita

Galak suka dum sinaroe

That jipujoe Yusuf muda

Lheueh nyan teuma wahe sahbat
Jicok leugat po jroh rupa
Ateueh geuta peuduek meuhat
Ubak deelat laju jiba

Ka jiusong uleh rakyat

Keudeh leugat dalam kuta
Rakyat ireng dum sinaroe
Yusuf sidroe ateueh geuta

Tatkala nyan po samlakoe
Hana padoe pujoe Esa
Ucap syuko po samlakoe
Tuhan sidroe that kuasa

Hingga teuma hai teungku droe
Troh le sampoe dalam kuta
Ban meuhadap deungon duli
Saleuem neubri peumulia

Didalam basa Ibrani

Saleum neubri akan raja
Malek Rayyan seuot salam
Lam basa nyan jaweueb sigra

Lheueh nyan tanyong Malek Rayyan
Hai budiman nyan peue basa
Nyankeuh basa ayah ulon

Meunan neukheun nyang mulia

Neubeuet do’a Iheueh nyan leugat
Basa Arab do’a keu raja

Lom neutamnyong uleh deelat
Peugah leugat nyan peue basa

Nyankeuh basa du syik ulon
Nama geukheun Ismaila
Nabi Ismail nama geukheun
Arab gampong nama banda

Hingga teuma wahe teelan
Marit rijang deungon raja
Sampoe troh tujoh ploh macam
Neumeukalam deungon raja

Tiep-tiep kali geumeututo
Laen laju marit basa

Kri nyang basa kheun sulotan
Jaweueb rijang Yusuf muda

Hingga sampoe troh tujoh ploh
Hai teungku boh macam basa
Malek Rayyanpi that utoh
Basa seuluroh jeuet beurkata

Bak masa nyan Malek Rayyan
Ajab sukaan hana tara

Neue rupa that analan

Lom hai teelan utoh raya

Umu baro sang aneuk miet
Jeuet marit meureutoh basa
Dum ileumeepi utoh that
Raja lihat ate suka

Yoh nyan yusuf umu geukheun
Na lhee blaih thon lam calitra
Bak masa nyan Malek Rayyan
That sukaan hana tara

Teuka gaseh deungon sayang

Keu Yusuf nyang indah rupa
Lheueh nyan teuma raja nanggroe
Takbi lumpoe tanyong sigra

Nyang phon tanyong raja nanggroe
Yusuf sidroe neupareksa

Patbu gampong siri nanggroe
Nyang troh keunoe peue keureuna

Hingga teuma wahe teelan
Malek Rayyan dum pareksa
Yusuf peugah yoh nyan rijang
Sikalian neucalitra

Meung sigeutu hana neusom
Abeh bandum neupeu haba
Dari awai hingga akhe

Abeh sare neucalitra

Geudeungo le raja Meuse

Inseueh ate hana tara

Lheueh nyan teuma raja nanggroe
Takbi lumpoe neupareksa

Wahe Yusuf nyang samlakoe
Cuba jinoe taboh makna
Haba lumpoe wahe teelan
Beursalahan bacut haba

Saboh riwayat meunoe geukheun
Adoe aduen ngo beurata

Raja tanyong ubak Yusuf

Nyang ka makruh indah rupa

Wahe Yusuf nyang analan
Deuh lon pandang lam rasia
Rasa ulon bak masa nyan
Lon meukandran ateueh guda

Lheueh nyan teuma leumah lon eu
Tujoh lumo tumbon raya

Lumo inong tumbon sangat
Tanduk le that di keupala

Teuma jijak saboh keunan
Jipok ulon ngon tandoknya
Ulon ka troh ateueh tandok
Jiantok ho laen teuma

Dari tandok keu si tandok
Hingga troh ban tujoh rata

Troh lom teuma tujoh boh treuk
Leumo pijeuet keunan teuka

Jipok laju lumo tumbon
Jipeulambong dalam hawa
Lhee boh jipo pihak masyrik
Lhee u magrib jipareksa

Nyang saboh treuk sinan mantong
Nibak jidong jiweh hana

Lhee nibak nyan ka leumah lom
Tujoh gandom ijo raya

Jililet le gandom ka tho

Hingga talo gandom muda

Talo gandom nyang ijo on
Meunang gandom nyang tho raya

Meunan leumah dalam lumpoe
Cuba jinoe taboh makna
Lheueh meusabda raja nanggroe
Po samlakoe tanyong teuma

Hana raja leumah lom ngieng
Ie sungoe Nil tho lagoena
Malek Rayyan seuot bagah
Sibeuna sah ban kheun gata

Ie sungoe Nil cit tho leupah
Sampoe ka crah tanoh rata
Malek Rayan hireuen dasyah
Tan soe peugah geutupeue ka

Yoh nyan Yusuf le hareutoe
Takbi lumpoe poteu raja

Tujoh thon nyoe Tuhanku droe
Makmu nanggroe hana nyang sa

Sigala na dum tanaman
Sikalian makmu raya

Dumna kayee get jimuboh
Ujeuen sunggoh troh u donya

Tujoh thon nyang meunan macam
Dum tanaman makmu raya
Lheueh nyan teuma wahe deelat
Meuseuke that hana tara

Tujoh thon nyang sangat meuseuke
Han jeuet pade dalam donya

Dum tanaman abeh mate

Ujeuen han le khueng lagoena

Tujoh thon nyang meunan macam
Dum tanaman mate dumna

Hana udep tanaman dum

Sabab ujeuen hana teuka

Nyang neueu tho ie dalam krueng
Alamat kheueng silagoena

Bak masa nyan deuek that naggroe
Hana bagoe that seungsara

Nyankeuh makna tuanku droe
Meunan dudoe meuhat teuka

Raja deungo dum sinaroe

Lheueh nyan meunoe lom meusabda

Pakri cit ban dum geutanyoe
Peuekeuh jinoe takeurija

Peue tapeugot teuma jinoe
Bek jeuet dudoe that seungsara

Teuma seuot po samlakoe
Neuhareutoe ubak raja
Jinoe pangge dumna rakyat
Timu barat ube nyang na

Teuma tayue wahe deelat
Bandum rakyat yue seumula
Yue teumacah deungon meugoe
Ban sinaroe rakyat nyang na

Pula pade pula jagong

Pula gandom pula lada

Dumna jeuneh bahan makanan
Sikalian neuyue pula

Lheueh nyan teuma wahe deelat
Yue peusapat seumuanya
Neuyue simpan cit beugot that
Meunan deelat yue keurija

VIII. JEUET KEU AZIZ

Meunan sabda Alaihissalam
Malek Rayyan seuot sigra
Soekeuh jinoe mat urusan
Nibak buet nyan dum peukara

Nyang jeuet ato sikalian

Bri atoran rakyat dumna

Malek Rayyan nyum susah that
Seuot leugat Yusuf muda

Meung na suka nibak deelat
Jeuet ulon mat dum sigala
Jeuet lon ato dum sinaroe
Ulonteu nyoe muphom raya

Raja deungo meunan bagoe
Pike jinoe sikutika

Malek Rayyan ka teupike
Dalam ate kira-mira

Na sikeujab raja pike

Teuma neusuet le incien raja
Neusuet incien nibak jaroe
Bak samlakoe peusok sigra

Seureuta sabda raja nanggroe
Gata jinoe badai hamba

Aziz Meuse gata jinoe

Gantoe kamoe nyankeuh gata

Lheueh nyan raja pangge bujang
Yue krah rijang rakyat dumna
Sabda raja ubak bujang
Uleebalang taseuranta

Bujang beudoh pantah leugat
Jikrah rakyat dum sineuna
Tunong baroh timu barat
Jikrah leugat dum barang na

Hingga troh le dum meusapat
Bandum rakyat tuha muda
Wazi meuntroe uleebalang
Panglima prang ngon bentara

Tuanku ampon syah beudeelat
Peue na hajat neuhei hamba
Siri nanggroe na meusugang
Toh siri prang neuyue ngaza

Siri gampong nyang tan wase
Toh siri gle tan meusara
Tron le sabda raja Meuse
Tadeungo hai rakyat dumna

Hana nanggroe nyang meusugang
Lom hana prang lon yue ngaza
Nyang lon pangge dum sibarang
Ulon tuan angkat raja

Ulon angkat Aziz Meuse
Nyang juhari Yusuf muda
Nyankeuh jinoe Aziz Meuse
Taturot le bandum gata

Bandum gata beu taikot
Nyankeuh Yusuf raja muda
Nyankeuh jinoe raja nanggroe
Beu got jinoe peumulia

Yoh nyan rakyat sikalian
Sujud rijang junjong sabda
Seureuta deungon dum jiseuot
Kamoe ikot po meukuta

Lheueh nyan teuma rakyat Meuse
Geudeelat le Yusuf muda

Lheueh geudeelat meuhei sare
Geutet beude that meutaga

Tujoh seun tujoh geutet meuriam
Rasa nyum lham nanggroe raja
Hingga hase seuleungkapan

Ban nyang reusam adat donya

’Oh lheueh hase sikalian
Maseng riwang woe u tangga
Teuma geubri peursalenan
Keu Yusuf nyang indah rupa

Malek Rayyan bri peusalenan
Peukayan nyang that mulia
Masa nyankeuh wahe teelan
Malek Rayyan masok agama

Tamong bak agama Iseulam
Kuat iman dalam dada
Hingga teuma wahe teelan
Sikalian masuk agama

Abeh bandum masuk Iseulam
Inong agam tuha muda

Wazi meuntroe uleebalang
Panglima prang raja-raja

Geusyik waki dum sibarang
Jiiseulam bandum rata

Sigala rakyat nanggroe Meuse
Bandum sare Iseulam rata

Ka jiboh agama kafe
Masok le agama beuna
Ngon mulia Yusuf Nabi
Bandum sare masok agama

Subhanallah wabihamdihi
Tuhan nyang bri dum peukara
Aziz Meuse nyang samlakoe
Neuduek jinoe di astana

Sinan neudeuk di meuligoe
Peutimang nanggroe mat neuraca
Mat keurajeuen nanggroe Meuse
Hukom ade hana tara

Tangan murah hukum ade
Nanggroe Meuse makmu teuka
Dum boh kayee kong bak tangke
Sigala be nanggroe raja

Ngon mulia Aziz Meuse
Tuhan neubri makmu teuka
Aziz neuduek di meuligoe
Neupeurunoe rakyat dumna

Ileumee tauhid neupeurunoe
Lom sinaroe hukum agama
Rakyat teuka hana padoe

Jak meurunoe ileumee dumna

Sigala rakyat jigaseh that
Akan deelat Yusuf muda
Jieu rupa indah sangat
Suara mangat hana tara

Suara mangat leumah-leumbot
Han tom meudhot meusuara
Ngon peurangui that meusambot
Hana bacut cok droe raya

Han sigeutu pumeugah droe
Barangkasoepi mulia
Padum lawet teuma dudoe
Deungo jinoe lon calitra

Aziz Meuse nyang samlakoe
Rakyat nanggroe neuseuranta
Uleebalang wazi meuntroe
Troh le sampoe keunan teuka

Bri peurintah yoh nyan leugat
Bandum rakyat neuyue seumula
Pula pade pula jagong

Pula gandom pula lada

Sigala bahan makanan

Bak masa nyan neuyue pula
Meuntroe waki seuon titah
Bri peurintah yoh nyan sigra

Maseng-maseng rakyat jikrah
Bri peurintah yue seumula

Bak masa nyan rakyat nanggroe
Ban sinaroe jiseumula

Ngo peurintah raja nanggroe
Sunggoh han soe jikeurija
Nyang teumacah ladom meugoe
Ulah bagoe dum jipula

Pula kacang pula jagong

Pula gandom bakongpi na
Pula pade kacang kuneng

Lom campli kleng kunyet lada

Dumna jeuneh bahan makanan
Bak masa nyan dum jipula
Aziz Meuse raja nanggroe
Neujak keudroe dum pareksa

Jiireng le wazi meuntroe

Lom sinaroe geusyik bentara
Meunan sabe hana padoe
Jeueb-jeueb nanggroe neupareksa

Hingga teuma he teungku droe
Makmu nanggroe hana nyang sa
Bahan makanan le han bagoe
Teuma geubloe uleh raja

Jeuneh makanan nyang jeuet simpan
Sikalian geubloe sigra

Miseue pade gandum kacang

Dum sibarang kunyet lada

Nyang jeuet simpan badum geubloe
Rakyat nanggroe ate suka

Ubak rakyatpi geupeugah

Geuyue keubah dum seudia

Geuyue keubah pade kacang
Akan datang khueng lagoena
Akan datang that meuseuke
Hanco pade dalam donya

Ladom teuma jipeujach

Na nyang pateh na nyang hana
Nyang meutyah pateh rijang

Nyang bantahan meuteumeung rasa

Meunankeu dum dalam nanggroe
Le that bagoe manusia

Adat geuyue uleh teungku

Hai nyak bungsu tapuasa

Taseumbahyang taboh jakeuet
Tapubuet nyang Tuhan rila
Suroh Tuhan deungon Nabi
Hai puteh di takeurija

Meularat that page dudoe
°Oh tawoe u nanggroe baqa
Meutan amai masa jinoe
Azeueb dudoe lam neuraka

————— —

Nyang meutuah pateh laju
Ban yue teungku pubuet sigra
Teuma ladom jipeugah le
Peue jak pike keu neuraka

Nyang neuraka nyan buet dudoe
Nyang jinoe kutalak hawa

Peue nyang galak pubuet jinoe
Nyangkeu dudoe peue jak kira

Meunanpi na dum lam nanggroe
| Han thee keudroe agam dara
i Eh ho ka roh nyoe lon surat
I Bek taupat lon syeedara

. Roh meutajo bak lon surat

; Nyoe lon sambat haba nyang ka
Hingga sampoe troh tujoh thon
Pade jagong bloe le raja

Bandum geubloe kacang gandom
Jeueb-jeueb gudang peunoh rata
Meureutoh gudang dum geusimpan
Bahan makanan geuseudia

’Oh ka sampoe troh tujoh thon
Geutham bandum bek seumula
Bandum rakyat geutham abeh

Na nyang pateh na nyang hana

Nyang han pateh kakeuh payah
Tan faidah sia-sia

Masa nyan ka teuka khueng
Hana ujeuen tren u donya

Hana udep tanaman dum
Sabab ujeuen hana teuka
Dum tanaman abeh mate
Ujeuen han le khueng lagoena

Crah ngon bumoe sigala be

Kayee mate dum sineuna

Masa nyan phon deuk that nanggroe
Rakyat sinaroe susah teuka

Bak thon nyang phon han that susah
Na jikeubah dum seudia
Thon keudua ka susah that

. Dumna rakyat jak bak raja

Jijak ubak Malek Rayyan

Lakee makanan nibak raja

Malek Rayyan yoh nyan neukheun
Bek bak ulon tajak mita

Keudeh ubak Aziz Meuse
Gob nyan pike dum sigala
Yoh nyan rakyat ka jijak le
Bak Aziz Meuse dum jiteuka

Bak masa nyan Aziz Meuse
Neupubloe le laju sigra
Ladom jibloe ladom geubri
Jroh that budi hana tara

Thon nyang keulhee wahe teelan
Leubeh nibak nyan lom seungsara
Ka jipubloe meuh ngon pirak
Laen nibak ringet rupia

Thon nyang keupeuet wahe shabat
Ka leubeh that nibak nyang ka
Dalam thon nyan ka jimubloe
Dum sinaroe tuka muka

Keubeue lumo dum jipubloe

Lom hai adoe kibah unta

Teuma bak thon nyang keulimong
Ka leubeh lom nibak nyang ka

Ka jipubloe blang ngon gampong
Abeh geudong raya-raya

Ladom na nyang jipubloe droe
Ladom publoe hamba sahya

Thon nyang keunam wahe adoe
Hana bagoe that seungsara

Aneuk peurumoh dum jipubloe
Ladom droe-droe jeuet keu hamba

Dalam thon nyan hana peue kheun
Bandum ureueng abeh hareuta

Na sidroe-droe nyang na mantong
Laen bandum ka seureupha

Thon keutujoh ngo lon peugah
Jak theun tadah dum bak raja
Dalam thon nyan geubri catu
Geubri laju ban sikada

Beungoh seupot geubri catu
Bacut sapo bandum rata
Bak masa nyan raja nanggroe
Hana bagoe le hareuta

Meuploh gudang meuh ngon pirak
Laen nibak kibah unta

Meutia peurmata intan

Lom hai teelan hamba sahya

Jeueb-jeueb gudang peunoh sarat
Hareuta le that han teukira

Han peue panyang lon riwayat
Maklum sahbat dum sineuna

Plah bak peunoe papeuen peutoe
Plah bak panjoe papeuen para
Teuduek ‘oh noe saboh bagoe
Kisah muwoe Ti Zalikha

Amma bakdu teungku badan
Putroe intan lon hareutoe

Ti Zalikha haba lon ulang

Bak masa nyan susah nanggroe

Bak thon keupeuet Ti Zalikha
Abeh hareuta dum sinaroe
Meuh ngon pirak intan meutia
Lom sigala intan pudoe

Keubeue lumo kibah unta
Hamba sahya han le sidroe
Hana sapeue le hareuta

Ka seureupha ban sinaroe

Bak masa nyan Ti Zalikha

Di astana teuduek sidroe
Ngon ayah droe nyang ka tuha
Sayang raya hana bagoe

Bukon sayang bungong jeumpa
Abeh mala keunong uroe
Bukon sayang Ti Zalikha

Di astana tinggai sidroe

Bukon sayang bungong awe
Didalam gle angen tampoe
Masa nyan that susah ate
Bungong pade lam meuligoe

Teutap jiduek di astana

Hamba sahya tan le sidroe

Yoh nyan meukeusud Ti Zalikha
Deungon raja peurumpok droe

Meureumpok ngon Aziz Meuse
Meunan pike tuan putroe
Nyoe lon peugah Aziz Meuse
Ngo boh ate barangkasoe

Bak siuroe poteu raja

Jak pareksa jeueb-jeueb sagoe
Jiireng le dum lasyeuka

Lom seureuta wazi meuntroe

Lazem sabe poteu raja
Neupareksa rakyat nanggroe
Lam-lam gampong lam-lam kuta
Neupareksa hana padoe

Hingga teuma bak uroe nyan
Deuh jikalon uleh putroe
Raja neujak taloe jalan
Rakyat sajan dum sinaroe

Ban jikalon Aziz Meuse

Jimarit le meunoe bagoe
Baranggasoe bri keumuliaan

Keu hamba nyang beuna han soe

Seureuta neubri keuhinaan
Keu raja nyang jeuheut budoe
Mahasuci nyang meunjadi
Akan abdi raja nanggroe

Dan meunjadikan mulia
Raja-raja dum sinaroe

Tuan putroe meunan tuto
Neudeungo su angen tampoe

’Oh sare deuh neudeungo su
Neudong laju raja nanggroe

Aziz Meuse yoh nyan neudong
Neuteumanyong yoh nyan meunoe

Saleh peue su raja tanyong
Sang su inong lon ngo bunyoe
’Oh ban neudong Aziz Meuse
Jipeurab le tuan putroe

’Oh ka rab ngon Aziz Meuse

Jimarit le laju meunoe

Lailaha illallah wahdahu la syarikalah
Wa asyhadu anna Ibrahim Rasulullah

Wa annaka waladun Nabi ibni Ya’kub
Ibni Ishak ibni Ibrahim khalilullah
Aziz deungo meunan jikheun

Tahe hireuen raja nanggroe

Hireuen ate that teuceungong
Wahe inong han lon tusoe
Han lon turi pane datang
Peugah rijang ubak kamoe

Meunan sabda alaihissalam
Jaweueb yoh nyan tuan putroe
Han neuturi wahe raja

Sapat dua yoh saboh roe

Masa Kitfir Aziz Meuse
Lon isteuri raja nanggroe
Tatkala nyan raja doli
Ka neuturi tuan putroe

Sabab sangat ubah rupa
Lom ka tuha neueu jinoe
Han le meukri neueu rupa
Matapi ka seupot tuloe

Aziz Meuse le pareksa

Bak Zalikha tanyong meunoe
Pakri ban hal jinoe gata
Cuba sigra tahareutoe

Seuot putroe Ti Zalikha
Ngon ie mata sret meulangoe
Tamse ujeuen ka keunong sa
Basah dada tuan pujroe

Deelat tuanku Amirul Mukminin
Sangat gasien ulon jinoe
Jinoe ulgn that sukaran
Sapeuepi tan le di kamoe

Meuh ngon pirak intan meutia
Peurmata ngon intan pudoe
Keubeue lumo kibah unta
Hamba sahya han le sidroe

Hana sapeue le hareuta
Ka seureupha dum sinaroe
Tan le meuen peugah haba
Ka bak raja ban sinaroe

Aziz Meuse deungo meunan
Inseueh sayang hana bagoe
Teuma sabda Alaihissalam
Hai cut intan deungo kamoe

Buk le susah jinoe gata
Maha kaya Tuhan sidroe
Beudoh jak woe laju sigra
Dum hareuta lon yue puwoe

Laen-laen lom lon tamah

Bek le gundah tuan putroe
Putroe deungo raja peugah
Riwang pantah u meuligoe

Aziz Meuse tatkala nyan
Neuyue rijang laju puwoe
Dumna hareuta neuyue pulang
Keu cut intan tuan putroe

Laen-laen lom neutamah
Kaya limpah hana bagoe
Putroe kalon meunan ulah
Pujoe Allah hana padoe

Ucap syuko pujoe Tuhan

Nyang peujeuet alam dum tiep-tiep syoe
Ate seunang hana lawan

That sukaan tuan putroe

Aziz Meuse lon calitra

Dalam masa susah nanggroe
Kayem neujak poteu raja

Jak pareksa jeueb-jeueb sagoe

Dalam gampong dalam kuta
Neupareksa lajim han soe
Jiireng le dum lasyeuka

Lom seureuta wazi meuntroe

'Oh jieu le rakyat dumna
Indah rupa hana bagoe
Hana le deuek manusia
Jieu rupa po samlakoe

Ngon mukjizat Nabi Yusuf
Hana deuek pruet troh siuroe
Soe nyang kalon rupa Yusuf
Sang bu ka lheueh jipajoh troe

Dumnankeu that rupa indah
Karonya Allah Poteu sidroe
Tuhan nyang bri rupa indah
Ngo lon peugah bak siuroe

IX. MEUNIKAH NGON ZALIKHA
|
ﬁ

Lheueh meurumpok ngon Zalikha
Kira-kira lheueng lhee uroe
Tatkala nyan tren Jibrai

Ubak Nabi Yusuf sidroe

"Oh ban sare troh jibrai

Saleuem neubri keu samlakoe
Aziz Meuse seuot saleuem

Jibrai kheun lheueh nyan meunoe

| Wahe sadek deungo lon kheun
Beudoh jak tueng tuan putroe
| Jak tueng jinoe Ti Zalikha

i Puwoe sigra u meuligoe

Gata ka lheueh neupeunikah
Uleh Allah Poteu sidroe
Neupeukawen lam syureuga
Jak tueng sigra puwoe keunoe

Aziz deungo fireuman Tuhan
Kabui yoh nyan po samlakoe
Aziz Meuse junjong sabda
Hana dawa raja nanggroe

I Lheueh nyan teuma Aziz Meuse
I Bak Jibrai neupeugah proe
Salah bacut ya Jibrai

Cut putroe ti tuha han soe

Lom ka keunong ngon peunyaket
Salah bacut hai teelan droe
Teuma neukheun le Jibrai
Mahasuci Tuhan sidroe

Bek na gundah wahe nabi
Tuhan nyang bri jroh sambinoe
Tuhan nyang bri indah rupa
Mahakuasa Tuhan sidroe

Nyankeuh inong nyang beuriman
Jak tueng rijang puwoe keunoe
Aziz Meuse deungo meunan
That sukaan raja nanggroe

Mangat ate hana lawan

Pujoe Tuhan hana padoe

Aziz Meuse teuma lheueh nyan
Bak sulotan neujak sampoe

Neujak ubak Malek Rayyan
Fireuman Tuhan neuhareutoe
Malek Rayyan deungo meunan
That sukaan hana bagoe

Seuneuget-neuget peukeurjaan
Ka sampoe ban hajat kamoe
Tatkala nyan Malek Rayyan
Neuhei bujang laju jinoe

Sabda raja ubak bujang
Neuyue undang wazi meuntroe
Neuyue peuget peurjamuan

Bri makanan ureueng nanggroe

Raja-raja uleebalang

Dum sibarang jeuoh ngon toe
Alem faki tuha muda

Gasien kaya dum sinaroe

Malek Rayyan meukeurija
Ate suka hana bagoe
Lheueh peurintah nibak raja
Bujang sigra beudoh jinoe

Jikrah rakyat dum sineuna
Panglima ngon wazi meuntroe
Padumna treb dudoe hingga
Dalam kuta rakyat ka dhoe

Ngon bantayan peuget sigra
Maseng jeumba ka na buet droe
Sie ngon keubeue dua lhee ploh
Keupeunajoh dum sinaroe

’Oh abeh nyan laen ka troh
Tango kiroh kiyam bunyoe

Sie ngon lumo dum nyang suka
Kibah unta dum sinaroe

Yoh nyan bandum talak hawa
Raja-raja wazi meuntroe

Alem faki tuha muda
Meuseusuka dum sinaroe

Tren le sidroe di astana
Panglima nyang raya han soe
Yue peuget lom ngon peurasan
Ban lakuan meuduek adoe

Maseng-maseng ban aturan
Peurasan meuribee bagoe
Saboh bangon mubangsawan
Saboh macam nyang gule droe

Saboh sagoe nyang peh geundrang
Jimeudeundang panton nyanyoe
Ta-ti ’a’i tango ca-ci

Suleng bangsi meuploh bagoe
Beudoh linggang dum jinari
Jikab bibi jihing gigoe

Si nyak Sabon nyang meunyanyi
Si nyak Pari nyang peuget droe

Aneuk dagang aneuk cati
Hana sakri jigule droe
Jimeucukeh jimuwayang
Dara agam han thee keudroe

Meuploh bagoe ribee macam
Ngon peukayan peunoh asoe
’Oh tadeungo roh bak tajak
Teuka galak barangkasoe

Agam dara keunan jijak

Ate galak hana bagoe

’0Oh troh keunan tulak hawa
Tuha muda dum sinaroe

Nyang di inong saboh jeumba
Han jikira le keu lakoe

’0Oh lakoe kheun tajak gisa
Peue nyang subra di agam nyoe

Mate geucang gajah sula
Waba puta rimueng seudoe
Maba woe kee jeueb kutika
Mabok gila bit agam nyoe

Buet peurasan le that ulah

Han ek peugah panyang rampoe
Han ek abeh ulon satoh

Babah keuboh kuweut jaroe

Bak siploh-ploh lon boh saboh
Meung bek gadoh punca taloe
Maklum teungku sikalian
Buet sulotan raja nanggroe

Hingga sampoe wahe teelan
Troh lhee malam dan lhee uroe
Malek Rayyan meukeurija
Meuseusuka dum sinaroe

Makeuen minom dum sigala
Rioh subra hana bagoe

Teuma suroh Malek Rayyan
Jak tueng rijang tuan putroe

Beudoh rakyat sikalian

Jijak yoh nyan dum sinaroe
Jak tueng putroe Ti Zalikha
Seureuta ngon po samlakoe

Bak masa nyan Ti Zalikha

Bak musalla, teudong keudroe
Putroe teungoh dong seumbahyang
Neukheun yoh nyan le samlakoe

Wahe putroe nyang meutuah
Gaseh Allah keu gata nyoe
Geutanyoe ka neupeunikah
Uleh Allah Poteu sidroe

Neupeukawen lam syeuruga
Lon ngon gata wahe putroe
Teuma jinoe ha Zalikha
Keunoe sigra nak tajak woe

Beudoh laju tajak gisa

Bek le gata taduek sinoe
Putroe deungo meunan haba
Jaweueb sigra meunoe bagoe

Hana lon tem po meukuta
Lon ka tuha umu sampoe
Ngon peunyaket bak anggeeta
Lom ngon mata seupot tuloe

Umu tuha mata seupot
Pat lom lagot tuanku droe
Bahle sinoe lon ibadat
Pujoe hadarat polon sidroe

Tatkala nyan wahe akhi
Troh Jibrai keunan sampoe
’Oh ban sare troh Jibrai
Neusampoh le muka putroe

Sampoh muka hingga ulee

Ngon on kayee hai teungku droe
Syajaratul muntaha nan bak kayee
Miseue dilee rupa meuwoe

Leubeh lom nyoe indah rupa
Karonya Po Tuhan sidroe
Muwoe muda lom keumbali
Han sakri that sambinoe

Ilok pareh that juhari

Budiadari umpama proe

Hu seumeuloh hana peue kheun
Miseue buleuen peuet blaih uroe

Soe nyang kalon tahe hireuen
Peungeuh mideuen dum sinaroe
Ti Zalikha tatkala nyan
Tunyum badan lom ka muwoe

Tunyum mata ka sangat trang
Beudoh rijang tuan putroe

Putroe beudoh lom seumbahyang
Pujoe Tuhan Poteu sidroe

Aziz Meuse bak masa nyan

Neuduek sinan likot putroe

Neupreh putroe lheueh seumbahyang
Di beulakang neuduek keudroe

Aziz Meuse tatkala nyan

Ngieng lakuan tuan putroe
Neungieng rupa lam geumilang
Ban buleuen trang meunan putroe

Ilok pareh hana lawan

Ate deundam hana bagoe

Lom ngon keuneng cahya tanglong
Cahya jiplueng jroh han bagoe

Jibeudoh hu hana peue kheun
Tiwah buleuen peuet blah uroe
Seumeulhoh hu that muble-ble
Galak ate neungieng bagoe

Bak masa nyan Aziz Meuse
Neubeudoh le raja nanggroe

Han ek le preh lheueh seum bahyang
Ate deundam po samlakoe

Neutarek le yoh nyan rijang
Teuduek yoh nyan tuan putroe
Aziz tarek yoh nyan bak rueng
Seureuta neukheun haba meunoe

Beudoh laju hai cut buleuen
Ubak mideuen keudeh tawoe
Bahle keudeh taibadat

Pujoe hadarat poteu sidroe

Yoh nyan neukheun le Jibrai
Ubak Nabi nyang samlakoe
Nyoekeu balah dilee masa
Jinoe gata tarek putroe

Dilee putroe tarek gata
Kakeuh sama bandua droe
Bandum ka sabe uko
Hana talo keudeh keunoe

Aziz Meuse deungo meunan
Teukhem yoh nyan raja nanggroe
Lheueh nyan teuma wahe teelan
Puwoe rijang u meuligoe

Aziz neuduek lam usongan
Bandua ngon tuan putroe
Jiusong le uleh rakyat

Jiba leugat u meuligoe

Hingga sampoe troh u teumpat
Sukaan that bandua droe

Ate manyoh that beureuhi
Hana sakri hai teungku droe

Bandua droe that beureuhi
Han neutukri peugah bagoe
Keudeh keunoe hana peugah
Kalam patah wahe adoe

Buet nyang geutob han mupeuhah
Maklum sudah dum geutanyoe
Hingga teuma hai syeedara

Kheun Zalikha bak siuroe

Mahasuci Poku Tuan

Nyang peujeuet alam dum tiep-tiep syoe
Hana sidroe teumeung seuntoh

Badan tuboh ulonteu nyoe

Walee Katfir nyang judo lon
Hana cit tom rab ngon kamoe
Han tom jimak deungon hamba
Gadoh hawa 'oh geupeutoe

Meunan narit Ti Zalikha
Seuot raja teuma meunoe
Gata putroe dilee masa
Tahei hamba ubak rugoe

Tahei ulon lam neuraka

Uleh gata hai sambinoe
Sangkira kon Tuhan tulong
Meuhat lansong roh lam rugoe

Uleh Tuhan neupeulindong
Neutarek lon bek meupaloe
Meunan Aziz yoh nyan neukheun
Khem teusinyom tuan putroe

Bek ingat le buet ka jameun
Bek le neukheun tuanku droe
Bek le ulon neuceureuca
Wahe raja tanglong nanggroe

Gadoh akai ngon bicara
Lon eu rupa gata sidroe
Hireuen laloe oh tapandang
Pike hilang barangkasoe

Lagi tuanku Nabiullah
Gaseh Allah Poteu sidroe
Kri cit narit putroe muda
Khem teutawa bandua droe

Ate seunang galak suka
Bandua dalam meuligoe
Tatkala nyan putroe intan
Pujoe Tuhan hana padoe

Maha suci Poku Tuhan

Nyang peujeuet alam dum tiep-tiep syoe
Deungon tulong Tuhan Ma’bud

Hana roh buet dalam rugoe

Seureuta ulon ka Iseulam
Agama nyang beuna han soe
Hingga teuma wahe teelan
That sukaan hana bagoe

Manyoh meusyen rindu deundam
Beursukaan lam meuligoe

Padum lawet akhe masa

Karonya Po Tuhan sidroe

Neubri aneuk lhee droe teuma
Inong dua agam sidroe
Ate seunang hana tara
Galak suka hana bagoe

Teuduek oh noe seumeuntara
Laen banja lon hareutoe
Jinoe kalam lon peugisa
Dalam masa susah nanggroe

Bak masa nyan hai syeedara
Ureueng teuka le han bagoe
Jeueb-jeueb nanggroe that seungsara
Keunan teuka jijak mubloe

U nanggroe Meuse dum meusapat
Timu barat jeueb-jeueb nanggroe
Tiep-tiep uroe teuka rakyat
Ramepi that hana bagoe

Ureueng jak bloe bahan makanan
U nanggroe nyan dum sinaroe
Nyang ladom jak ladom riwang
Meukawan-kawan keunan sampoe

Tiep-tiep uroe hana reuda
Ureueng teuka rame tuloe
’Oh troh keunan dum musafe
Aziz Meuse jieu bagoe

’Oh jikalon Aziz Meuse

’Ajab ate dum sinaroe
Jingieng rupa that analan

Tan teuladan lam donya nyoe

Lom peuranguipi jroh ban ban
Muliaan barangkasoe

Suara mangat leumah lembot
Hana bacut pumeugah droe

’Oh neumarit han tom meudhot
Jroh meusambot pie budhoe
Hireuen ate barangsoe eu
Neupajoh bu hana tom troe

Bandum hireuen jieu rupa
Neupuasa suntok uroe
Bukon miseue laen raja
That mulia barangkasoe

"Oh jitilek bak peurangui
Dum jitupeue ban sinaroe
Jitupeue nyan nyo anbia
Bak rupa jikalon bagoe

Sang peurangui Malaekat
Mulia that barangkasoe

Sang peurangui ureueng saleh
Nyang teuleubeh hana bagoe

’Ajab ate dum ureueng nyan
’Oh jipandang raja nanggroe
Bak siuroe Aziz Meuse

Troh teupangge po samlakoe

Ubak raja Malek Rayyan
Makeuen minom bak siuroe
Raja peugot peujamuan
Beusukaan dum sinaroe

Malek Rayyan kalon yoh nyan
Pajoh makanan po samlakoe
Tujoh boh suep neupajoh bu
Tanyong laju teuma meunoe

Pakon mit that neupajoh bu
Han tom lon eu meunan bagoe
Jaweueb Aziz Alaihissalam
Bak sulotan neuhareutoe

Neubri ingat Malek Rayyan
Neukheun yoh nyan haba meunoe
Hai tuanku raja deelat

Keupeue troe that tuanku droe

Di geutanyoe tasak-sak pruet
Rakyat dum deuk dalam nanggroe
Peue neupajoh ngon ngob ate
Rakyat sare susah han soe

Neungo narit Aziz Meuse
That teupike hana bagoe
Malek Rayyan yoh nyan ingat
Mulia that Yusuf sidroe

Hana bagoe that seutia
Lom mulia barangkasoe
Sangat patot jeuet keu raja
That mulia hana bagoe

’Oh neukalon jeueb-jeueb teumpat
Hana sapatpi na paloe

Barangpeue buet that meusampe
Na geupike jeuoh ngon toe

Abeh geupham rab ngon jecuoh

Kon ban nyang roh hai teungku droe
Meunan pike Malek Rayyan

That sukaan neueu bagoe

Meutamah gaseh deungon sayang
Keu Yusuf nyang indah han soe
Bak masa nyan Malek Rayyan
Ka neupulang dum sinaroe

Neupeusuon kulahkama

Ate suka hana bagoe

Lom mahkota keurajaan
Neujok yoh nyan keu samlakoe

Abeh dumpeue ka neupulang
Malek Rayyan seunang han soe
Kuasa peunoh ka neupulang
Keu Yusuf nyang jroh samlakoe

Bungong rom ngon bungong pade
Bungong awe bungong geutoe
Beu Tuhan bri peungeuh ate

Beu ek hase lon hareutoe

Bungong jeumpa puteh mirah
Nyang jroh indah bungong uroe
Teuduek 'oh noe saboh kisah
Laen ulah lom lon caphoe

X. SYEEDARA NABI YUSUF TROH U MEUSE

Amma bakdu hai teungku cut
Nabi Ya’kub lon calitra

Treb ka teuduek tan lon seubot
Nyoe hai po cut lom lon mula

Nabi Ya’kub bak siuroe
Neuhei jinoe dum aneukda
Troh le keunan ban siploh droe
Marit meunoe nyang mulia

Pakri pike dum geutanyoe
Hana bagoe that seungsara
Hana pat le bloe makanan
That susahan hana nyang sa

Ulon deungo hai boh ate
Nanggroe Meuse makmu raya
Raja muda nanggroe Meuse
Murah ate hana tara

Le that ureueng keunan sampoe
Jeueb-jeueb nanggroe rakyat teuka
Keunan bandum jijak mubloe
Raja nanggroe makmu raya

Aneuk Ismail abua lon

Na cit keunan troh geuhala
Cuba tajak hai boh ate
Nanggroe Meuse bandum gata

Tajak mita bloe makanan

U nanggroe nyan tajak sigra
Mudah-mudahan ek meuteumeung
Tajak bandum jinoe gata

. Aneuk deungo haba meunan

i. Beudoh yoh nyan bandum rata
| Peuhase droe sikalian

Geuba barang maniaga

Me ngon barang peurdagangan

__ Kulet yoh nyan nyang le geuba
' ’Oh ka hase seuleungkapan
Beudoh yoh nyan le geubungka

. Ban siploh droe geubeujalan
Deungon kandran geuduek unta
! Padum lawet geujak sabe
Nanggroe Meuse troh geuhala

’Oh ban troh u nanggroe Meuse
Neukalon le poteu raja

Aziz neuduek di meuligoe

I Neukalon nyoe ureueng teuka

Neuhei ureueng laju sidroe
Yue tanyong soe baro teuka
i Teuma jijak sidroe wazi

I Jitanyong le jipareksa

i Woe keumbali ubak raja
| Deelat ampon syahi alam
! Ka lheueh laman dum pareksa

| )

. | Oh ka abeh dum jisudi
i
|

Keupala gob nyan Rubil nama
Aneuk Ya’kub Nabiullah
Kheundak langkah bak meukuta

' Kheundak meuhadap ngon khalifah
1 Siploh droe sah meusyeedara

| Aziz Meuse deungo meunan

That sukaan nyang mulia

|
i ' Saboh kafilah nanggroe Kan’an

Mangat ate hana lawan
Neudeungo nyan troh syeedara
Lom teuringat Bani Amin

Na cit sinan bak neusangka

Ubak wazi neukheun yoh nyan
Jak leh kaman laju taba

Nibak teumpat peujamuan

Bri makanan peumulia

Tahoreumat bri ngon teumpat
Miseue adat raja-raja

Lheueh peurintah nibak deelat
Jiba leugat ban sineuna

Hingga teuma wahe sahbat
Indah sangat peumulia

Bri makanan deungon tempat
Miseue adat raja-raja

Lheueh nibak nyan singoh uroe
Ban sinaroe hadap raja

Bak masa nyan raja nanggroe
Neuduek le nyoe ateueh tahta

Ateueh tahta keurajaan

Indah han ban taeu rupa
Meutatah rakna mutu manikam
Lom neusuon kulahkama

Ngui peukayan keurajaan
Hana lawan that meucahya
Aziz Meungui cara Meuse
Bek geuturi le syeedara

Ngui bak takue sikrak rante
Hu muble-ble intan peurmata
Aduen siploh keunan troh le
Saleuem geubri deelat raja




Di dalam basa Ibrani
Saleuem geubri le syeedara
Aziz Meuse seuot saleuem
Lam basa nyan jaweueb sigra

Teuma neuyue bri le teumpat
Jroh that adat peumulia
Duek mupiyoh na sikeujab
Yoh nyan deelat le pareksa

Pane gata dum sinaroe

Pat bu nanggroe soe beurnama
Gampong teu toh ayahteu soe
Yoh di nanggroe peue keurija

Cuba peugah ubak kamoe

Nyang troh keunoe peue hajat na
Peuek seumbah ban siploh droe
Angkat jaroe di jeumala

Deelat ampon syahi alam

Di yub kadam nyang mulia °
Gampong nanggroe di Kan’an
Bandum sinan rumoh tangga

Buet dikamoe yoh di nanggroe
Geunab uroe jak geumbala
Gubeue kameng didalam gle
Nyankeuh sabe meukeurija

Ayah kamoe nyang teuseubut
Nabi Ya’kub geukheun nama
Aneuk Ishak aneuk Ibrahim
Nabi karim hana tara

Nyang troh kamoe nanggroe Meuse
Jak geumade ubak raja

Bandum kamoe seungsara that
Hana sapat makanan na

Harap gaseh po junjongan

Bri makanan kamoe dumna

Aziz Meuse deungo meunan
Kadang kon nyan meukeusud gata

Sangka ulon gata dum nyoe
Ban siploh droe mata-mata
Tajak kalon nanggroe Meuse
Teuma akhe prang tapuga

Meunan nyang brat bak lon pike
Teuma seuot le bandum rata

Yoh nyan bandum geumeusumpah
Demi Allah wahe raja

Nyang troh keunoe kamoe langkah
Suroh ayah ureueng tuha

Han tom roh buet meunan bagoe
Bukon kamoe mata-mata

Aziz Meuse lom tanyong proe
Laen soe-soe na syeedara
Na tuanku lom dua droe
Nyankeuh adoe kamoe dumna

Yusuf geukheun nama sidroe
Hana bagoe indah rupa
Seureuta lom ayah kamoe
Keu jih sidroe gaseh raya

Teuma jicok uleh rimueng
Ka jibaplueng dalam rimba
Lom sidroe teuma laen

Bani Amin geukheun nama

Bandua nyan adoe kamoe
Bandua droe saboh bunda
Meunan haba geuhareutoe
Raja nanggroe lom meusabda

Meunyo gata aneuk Nabi
Dan lagi ureueng nyan beuna
Bani Amin bawa mari

Lon eu pakri bangon rupa

Teuma seuot dum sinaroe
Tuanku droe han jeuet meuba
Meunyo meuba jih nyan keunoe
Ayah kamoe duka cita

Neugaseh that keu jih sidroe

Nyankeuh gantoe Yusuf muda
Aziz Meuse neukheun meunoe
Bek han keunoe beu troh taba

Keubah tanda laju jinoe
Barangkasoe sidroe gata
Bak masa nyan wahe akhi
Han geutukri le meudawa

Hingga teuma peuget undi
Sam’un le keunong sigra

Keunong Sam’un teuma yoh nyan
Tinggai sinan nibak raja

Aziz Meuse teuma lheueh nyan
Yue bri rijang barang dumna
Neuyue sukat bahan makanan
Jagong kacang sibagoenya

Pade gandom dum sibarang
Laen nibak nyan pirakpi na
Pirak-pirak neubri yoh nyan
Peunoh barang jeueb-jeueb unta

Barang geuba hana geutueng

Pulang bandum suroh raja
Jeueb-jeueb teumpat pasoe bandum
Nak rijang lom troh meugisa

Meunan suroh Aziz Meuse
Jipasoe le laju sigra

Kacang jagong gandom pade
Pasoe sare jeueb-jeueb unta

Ban nyang suroh nibak deelat
Meunan leugat jikeurija
Jeueb-jeueb unta peunoh sarat
Barang le that dum anika

'Oh ka hase dum seuleusoe

Jak hareutoe ubak raja

Deelat ampon payong nanggroe
Ka lheueh kamoe pasoe rata

Aziz Meuse deungo meunan
Peugah rijang bak syeedara
Kakeuh hase seuleungkapan
Jak leh riwang laju sigra

Beu rijang lom keunoe datang
Taba deungon adoe gata
Meunyo hana taba adoe

Bek le keunoe lon eu mata

Yoh nyan teuma ban sinaroe
Laju geuwoe deungon unta
Laju geuwoe ban sikurueng
Lheueh bri saleuem deelat raja

Tinggai sidroe nyan Sam’un
Laen bandum laju gisa
Geujak laju hana padoe
Ban sinaroe deungon unta

Lapan malam lapan uroe

Troh le sampoe ban sineuna
'Oh sare troh u Kan’an
Tamong keunan bak ayahanda

Geupeugah le yoh nyan rijang
Dum habaran ubak raja

Nabi Ya’kub yoh nyan neukheun
Ho Sam’un lon eu hana

Teuma seuot ureueng nyan dum
Sideh geutheun uleh raja

Raja yue ba Bani Amin

Tanda yakin geutheun teuma

Teuma jinoe neubri idin
Bani Amin bah le meuba
Nabi Ya’kub seuot pantah
Tatem peugah na syeedara

Beukit hana nyan tapeugah
Kon han bagah le geuyue ba
Ka geutanyong wahe ayah
Roh mupeugah teuma sigra

Teuma jinoe wahe ayah
Neuidin bah le kamoe ba
Meunyo hana meuba adoe
Han geubri toe le bak raja

Han le meujak bandum kamoe
Raja nanggroe beungeh raya
Lagi kamoe dum sinaroe

Jroh han bagoe peumulia

Bandum kamoe mulia that
Nibak deelat raja muda
Neubri idin jinoe leugat
Meuba siat ubak raja

Nabi Ya’kub neukheun yoh nyan
Han kuidin hai aneukda

Meunyo hana tameusumpah
Saboh langkah han kubri ba

Ateueh nama Muhammadan
Nabi akan datang teuma
Nyankeuh Nabi akhe zaman
Junjongan bandum anbia

Muhammad Rasulullah
Nyang that meugah akhe masa
Sabab ka lheueh yoh saboh roe
Taba adoe Yusuf muda

’Oh lheueh taba han tapuwoe
Kheun bak kamoe ka rimueng ba
Akan teutapi hai aneuk droe
Tuhan sidroe nyang peulara

Bandum hambaneu. nyang laen
That neugaseh uleh Rabbana
Ban geudeungo haba ayah
Geumeusumpah yoh nyan sigra

Bandum yoh nyan geumeusumpah
Dikeue ayah sumpah seutia
Geumeujanji dum sinaroe

Lom geupuwoe bak ayahanda

Illa meunyo cit ka mate

Deungon teukeudi buet Rabbana
Lom ka leumah bandum gob nyan
Baro jeuet han le meugisa

Meunan bangon geumeusumpah
Dikeue ayah sumpah seutia

Ubak ayah lheueh nyan geukheun
Ayah kalon dum sigala

Dumna barang nanggroe Meuse
Nyang ka geubri uleh raja
Jeueb-jeueb unta peunoh sarat
Geutanyoe that lom mulia

Laen nibak bahan makanan

Na lom sinan hareuta beunda
Barang geutanyoe hana geutueng
Pulang bandum suroh raja

Lom geutanyoe mulia that
Nibak deelat raja muda

Peue meukeusud laen nibak nyan
Sikalian ngon peurcuma

Ngon peurcuma bandum geubri

Keu aneuk isteuri geutanyoe dumna
Pakri ban lom murah ate

Raja Meuse hai ayahanda

Meunan-meunan dum geupeugah
Ubak ayah geucalitra

Padum uroe lheueh nibak nyan
Beudoh yoh nyan lom geubungka

Peuhase droe sikalian

Bani Aminpi seureuta

’Oh ka hase seuleungkapan
Beudoh yoh nyan le geuhala

Nabi Ya’kub neukheun yoh nyan
Jak hai intan beu seujahtra

Beu seulamat sikalian

Bak Tuhan lon seurah gata

Beu Tuhan bri lam seulamat

Beu jeuoh laknat jarak mara
Lheueh nyan teuma wahe sahbat
Geubeurangkat laju sigra

Laju geujak sikalian

Deungon kandran geuduek unta
Bani Aminpi na sajan

Jroh meurumpan taeu rupa

Lapan uroe lapan malam
Geubeujalan hana reuda
Hingga teuma ka troh datang
Piyoh sinan sikutika

Ban jikalon uleh rakyat
Peugah leugat ubak raja
Teuma suroh nibak deelat
Yue bri teumpat peumulia

Yoh nyan jibri le ngon teumpat
Miseue adat raja-raja

Ngon hidangan lom jiangkat
Jroh that adat peumulia

Teuma makeuen sikalian

That sukaan hana tara

Oh lheueh makeuen pinah hidang
Lheueh nibak nyan ngadap raja

Oh sare troh keunan bandum
Geubri saleuem deelat raja
Assalamualaikum raja nanggroe
Ka troh kamoe bak meukuta

Alaikum salam warahmatullah
Tulong Allah Po nyang Esa
Teuma neubri le ngon teumpat
Jroh that adat hana tara

Peuek seumbah dum sinaroe
Nyoekeu adoe ka troh meuba
Bani Amin adoe Yusuf
Nyang ka makruh indah rupa

Jaweueb raja alhamdulillah
That meutuah bandum gata
Ka sampoe ban lon meukeusud
Seuneuget buet takeurija

| Lheueh nyan suroh raja nanggroe
i Neuyue jinoe peumulia

: Yue bri teumpat dum sinaroe
Miseue bagoe adat raja

Hingga sampoe troh lhee uroe
Indah han soe peumulia
Geubri teumpat ngon makanan
Han ubah ban raja-raja

Troh lhee uroe meunan macam
Lom geuundang ubak raja
Geupeujamee le sulotan
Makan minom meuseusuka

Wazi meuntroepi geuundang
Sikalian u astana

Hingga troh le keunan datang
Uleebalangpi seureuta

| Bandum ureueng nyang meupangkat
, Troh le leugat keunan teuka
! ’0Oh ka abeh dum meusapat

; Hidang angkat keunan sigra

i

I Yoh nyan makeuen sikalian
Saboh hidang urueng dua

Meunan neuyue bri aturan

Peujamuan nibak raja

” Beuet keunan laju sigra
I Teuma makeuen sikalian

|
";!! Syeedara droe nam boh hidang
‘_ It Saboh hidang ureueng dua

Bani Amin saboh hidang

| Hana le ngon makeuen sama
| {i Bani Amin yoh nyan teumoe
‘ f Ban geumanoe ro ie mata

Ka teuingat keu aduen droe
Nyang samlakoe Yusuf muda
Adat meung na mantong aduen
Jeuet lon makeuen sama-sama

Meunan pike teungoh makeuen
Miseue ujeuen ro ie mata
Neukalon le Aziz Meuse

Laju ile lom ie mata

Sampoh muka Aziz Meuse
Jak peungon le makeuen sama
Aziz neuduek sinan sajan
Saboh hidang makeuen dua

Jamee kalon bak masa nyan
Sikalian hireuen raya
Jikalon buet raja nanggroe
Han tom puroe dilee masa

Bandum ureueng tahe keudroe
Jikalon nyoe buatan raja
Aduen siploh hireuen cit roe
Raja nanggroe neumeusabda

Teuka sayang *oh lon kalon
Jeuet lon peungon makeuen sama
Gob nyan sidroe nyang hana ngon
Laen bandum makeuen dua

Meunan sabda Aziz Meuse
Hireuen ate jamee dumna
Wazi meuntroe uleebalang
Panglima prang ureueng kaya

Bandum yoh nyan hireuen mandang
Han tom meunan dilee nyang ka
Han tom nyang ka meunoe bagoe
Dum jimuproe buatan raja

Bak lagee sang nyang jeuet meunoe
Dum ureueng nyoe that mulia
Sabab gob nyan aneuk Nabi
Meurtabat tinggi aneuk anbia

Nabi Ya’kub ureueng saleh

Nyang teuleubeh lagi tuha
Meunan le dum jimeukheun-kheun
Teungoh makeuen dum sineuna

’Oh lheueh makeuen dum sinaroe
Raja nanggroe beudoh sigra
Neujak duek lom raja deelat
Nibak teumpat ateueh tahta

Lheueh nyan bandum beudoh leugat
Jak meuhadap deungon raja

Yoh nyan Rubil peuek seumbah
Ampon meu’ah po meukuta

’Oh troh keudeh kamoe muwoe
U nanggroe ubak ayahanda
Kamoe kalon dumna barang
Makanan nyang bri le raja

Laen nibak bahan makanan

Na lom sinan hareuta beunda
Kamoe pike hareuta nyan
Hareuem makeuen kamoe dumna

Teuma jinoe haijunjongan

Lon peuriwang lom bak gata
Aziz Meuse deungo meunan
Teukhem yoh nyan nyang mulia

Hareuta nyan hana hareuem
Jeuet tamakeun bandum gata
Nibak ulon sama sikali

Ulon yue bri cit keu gata

Nyang laen lom jinoe lon bri
Kaya Rabbi Po nyang Esa
Rubil deungo dum peuneugah
Alhamdulillah le neubaca

Tuhan sidroe nyang ek balah
Dum seudeukah nibak raja
Hingga teuma malam uroe
Raja nanggroe lom meusabda

Bandum gata bak malam nyoe
Bahle sinoe di astana

Sinoe taeh di meuligoe
Deungon kamoe bandum gata

Bak malam nyoe Aziz Meuse
Yue peuhase limonggeuta
Deungo sabda Aziz Meuse
Jipeuhase laju sigra

Buet deundayang dum sinaroe
Suroh putroe Ti Zalikha
Jileueng tika bantai suson
Indah bangon hana tara

Lom ngon jileueng dum hamparan
Ngon bee-beewan dum anika
Hireuen laloe 'oh tapandang
Indah han ban peumulia

Han peue panyang lon peugah ban
Maklum teelan rumoh raja

Hingga 'oh ka jula malam

Beudoh yoh nyan jak eh teuma

Saboh geuta eh dua droe
Jroh han bagoe peumulia
Teuma jak eh dum sinaroe
Tinggai sidroe hana kata

Bani Amin tinggai sidroe

Raja nanggroe lom meusabda
Tayue tamong gob nyan keunoe
Sajan kamoe dalam kama

Deungo sabda bak tuanku
Geuyue laju le syeedara
Bani Amin tamong laju
Han sigeutu neumeudawa

Bandum aduen tatakala nyan
Hana lawan hireuen raya

Han tom taeu meunoe bagoe
Dum geumuproe buatan raja

Ureueng laen hana meunoe
Raja nanggroe peumulia

Cit leubeh that keu geutanyoe
Ngon sinaroe dum syeedaga

Bani Amin wahe teelan

Ka u dalam sajan raja

’Oh ban sare troh u dalam

Ngon mubram-bram ngon ie mata

Teuingat lom keu aduen droe
Nyang samlakoe Yusuf muda
Teuma sabda raja nanggroe
Taeh keunoe sajan hamba

Taeh bagah laju keunoe
Sayang kamoe that keu gata
Sabab gata han le aduen
Nyang jeuet ulon sayang raya

Amin deungo meunan geukheun
Lom meubrum-brum ro ie mata
Teuma geueh laju yoh nyan
Sapat sinan saboh geuta

Hingga ’oh ka jula malam
Beudoh yoh nyan poteu raja
Bahi Amin teungeut pangsan
Neucom yoh nyan uleh raja

Neucom le ban saboh badan
Gaseh sayang hana tara
That neusayang akan adoe
Hana bagoe neucom neuwa

Teubiet raja beungoh uroe

Ban sinaroe lalu jaga

Troh 1€ yoh nyan ngon hidangan
Makeuen yoh nyan sama-sama

’Oh lheueh makeuen pinah hidang
Teuma meukalam poteu raja
Jinoe gata dum sinaroe

Dang-dang tawoe bak ayahanda

Piyoh sinoe lhee peuet uroe
Dang-dang tawoe maseng tangga
Jak piyoh bak saboh teumpat
Nyang ka lheueh lon yue seudia

Bani Amin teuma sidroe
Bahle sinoe di astana

Tinggai sinoe lhee peuet uroe
Deungon kamoe peugah haba

Teuma seuot dum sinaroe
Ban ingat nyoe po meukuta
Ban nyang pike tuanku droe
Nibak kamoe hana dawa

Lheueh nyan teuma aduen siploh
Geujak piyoh bak yue raja

Sinan bandum geumeupiyoh
Makanan troh jeueb kutika

Lom ngon teumpatpi indah that
Jroh that adat peumulia

Aduen siploh sinan teutap
Istirahat dumgeu rata

Bani Amin tinggai sidroe

Di meuligoe sajan raja

Yoh nyan sabda raja nanggroe
Ubak adoe neupareksa

Soe nan gata hai samlakoe
Lagi lom soe nama bunda
Bani Amin nama ulon
Bunda geukheun nan Rahila

Ka na aneuk gata sidroe
Tahareutoe ubak hamba
Aneuk ulon na siploh droe
Deungo jinoe lon kheun nama

Nyang phon Yusuf ulon boh nan
Saban ngon nan aduen hamba
Aduen ulon nyang ka gadoh
Nyankeuh Yusuf geukheun nama

Laen soe-soe lom taboh nan
Cuba kaman tacalitra

Nyang keudua nama Bal’an
Nyang adoe nyan nama Akhba

Lom Askal nan nyang keupeuet
Limong teuseubot nama Ahya
Keunam Khirah tujoh Nukman
Nyang keulapan nama Arwa

Sikureueng Daras siploh Haitam
Ban siploh nyan sifeuet syeedara
Keulakuan aduen lon Yusuf
Meunan lon boh bandum nama

Hareutoe nama hana peugah
Panyang leupah hai syeedara
Lheueh nyan teuma wahe teelan
Lom neutanyong uleh raja

Na tasayang keu lon sidroe
Tueng keu gantoe aduen gata
Bahle ulon tatueng jinoe
Ulonteu nyoe tan syeedara

Di ulon tan aduen adoe

Cit lon sidroe nyang na saja
Meung na sayang gata jinoe
Tatueng lon nyoe keu syeedara

Bani Amin yoh nyan seuot
Hana patot po meukuta
Aziz Meuse raja nanggroe
Ngon kamoe han sabe kada

Bani Amin lom ka teumoe
Ngon meulangoe ro ie mata
Teuringat lom keu aduen droe
Nyang samlakoe Yusuf muda

Aziz Meusepi ka neumoe

Sang neumanoe ro ie mata
Yoh nyan teuma raja nanggroe
Neudrob adoe neucom neuwa

Seureuta sabda neukheun meunoe
Nyoekeuh lon nyoe aduen gata
Nyoekeuh ulon Yusuf nama
Nyang saboh ma deungon gata

Amin deungo meunan bagoe
Bandua droe geumeuwa-wa
Geumeucom-com keudeh keunoe
Geumeumoe-moe geumuwa-wa

Ngon ie mata peunoh limpah
Rata basah troh u dada
Mangat ate han peue peugah
Rab-rab reubah bak meuwa-wa

Lheueh meucom-com ngon meumoe-moe
Neukheun meunoe uleh raja

Bek tapeugah bak aduen droe

Ulonteu nyoe aduen gata

* %k ok

XI. BANI AMIN JIDAWA CUE ARE

Meukeusud ulon gata sidroe
Tinggai sinoe sajan hamba
U gampong bek dilee tawoe
Bahle sinoe tinggai gata

Ulon mita saboh akai
Mangat tinggai sinoe gata
Bani Amin jaweueb meunoe
Han le lon woe hai kakanda

U gampong han dilon kuwoe.
Bahle sinoe sajan gata

Hingga teuma padum uroe
Meukeusud woe dum syeedara

Geujak le bak raja nanggroe
Geuhareutoe kheundak gisa
Aziz Meuse deungo meunan
Neuyue yoh nyan pasoe sigra

Neuyue pasoe dum beukalan
Sikalian ateueh unta

Jipasoe le teuma rijang
Dumna barang suroh raja

Jeueb-jeueb unta pasoe leugat
Peunoh sarat dum sineuna
Ban nyang suroh nibak deelat
Meunan leugat jikeurija

Tatkala nyan raja deelat
Tukang sukat neuhei sigra
Troh le sidroe keunan leugat
Tukang sukat nyang keupala




Neujok are saboh yoh nyan
Nyan sukatan raja-raja
Sukatan nyan lon peugah intan
Jeuneh intan meuh peurmata

Neuyue pasoe lam bungkosan
Sajan barang ateueh unta
Bani Amin po bungkosan
Pasoe keunan suroh raja

Tukang sukat cok le rijang
Lam bungkosan pasoe lanja
Ka jipasoe sajan barang
Geuteupeue tan le syeedara

’Oh ka cukop dumpeue hase
Neuyue pangge keunan sigra
Ban siblaih droe keunan troh le
Aziz Meuse neumeusabda

Kakeuh hase seuleungkapan
Jeuet jak riwang bandum gata
Teuma beudoh sikalian
Lheueh bri salam deelat raja

Laju geujak bansiploh droe
Keumeung jak woe laju sigra
Troh bak unta dum sinaroe
Pasoe jinoe ateueh unta

Aziz Meuse tatkala nyan
Neuhei rijang dum lasyeuka
Hai lasyeuka keunoe rijang
Sukatan hana meuho ka

Hana meuho le sukatan
Cuba rijang jak pareksa
Lasyeuka jak pantah tajam
Troh le keunan ubak unta

Ban troh keunan jikheun leugat
Tapreh siat bandum gata

Are raja han le mupat

Piyoh siat lon pareksa

Are raja han meuho le

Ka tacuri uleh gata
Meunyo hana tajok pulang
Bek tariwang dilee gata

Teuma seuot dum ureueng nyan
Pakon meunan tuto gasa
Takheun kamoe nyoe pancuri
Narit hanyi takeulua

Hana kamoe pubuet meunan

Pakri takheun meunan haba

Han tom roh buet nyang han patot
Teuma seuot dum lasyeuka

Beukit meunan hai panghulee
Bahle dilee lon pareksa
Kadang cit na ek meuteumee
Pakri ban me bri keu gata

Teuma seuot dum ureueng nyan
Pakri ban nyang suka gata
Lheueh nyan teuma wahe sahbat
Laju leugat jipareksa

Jeueb-jeueb bungkoh jiploh leugat
Jikalon pat are raja

Abeh jingieng jeueb bungkosan
Rata yoh nyan jipareksa

Meuteumeung le teuma sinan
Lam bungkosan jicok sigra
Bani Amin po bungkosan
Jikheun yoh nyan le lasyeuka

Jinoe gata sikalian
Tajak riwang lom bak raja
Tajak riwang bak sulotan
Meunan jikheun dum lasyeuka

Ban geukalon ka meuteumee
Teukui ulee bandum rata
Bandum teukui ngieng bak abee
Sangat malee hana tara

Bani Amin keunong marah

Bit nyo buet kah sang beulaga
Deungon sabab meunoe buet kah
Malee leupah kamoe dumna

Cukop ’aib bandum kamoe
Ngon sabab nyoe aneuk Rahila
Hingga teuma hai teungku droe
Troh le sampoe ubak raja

’Oh sare troh bak-sulotan
Angkat tangan dum lasyeuka
Deelat ampon syahi alam

Ka meuteumeung po meukuta

Bani Amin po bungkosan
Kamoe teumeung wahe raja
Lheueh jipeugah sikalian
Minah rijang dum lasyeuka

Aziz Meuse cok sukatan

Mat bak tangan nyang mulia
Aduen siploh marit yoh nyan
Ampon laman po meukuta

Jeuheut raya cit jih sidroe
Bandum kamoe ’aib nama
Dumna kamoe ’aib keuji
That pancuri hana tara

Yusuf sidroe lom aduenjih
Nyanpi leubeh jeuheut raya
Deungon sabab dua droejih
Kamoe jadeh roh lam bala

Bani Amin seuot rijang

Nyang kon kalam neumeuhaba
Gata sapat deungon ulon

Pakri takheun lon bri bala

Pajan ulon cok sukatan
Ulon sajan deungon gata
Pakri takheun lon pancuri
Deungon akhi Yusuf muda

Gata bandum ban siploh droe
Keu kamoe nyoe tabri bala
Aziz Meuse deungo yoh nyan
Beurbantahan dum syeedara

Teuma sabda raja nanggroe
Bek di sinoe peuget dawa
Are ulon jeuet jipeugah

Soe nyang salah bandum gata

Jimeututopi that carong
Jitupeue dumna rasia

Dumna ileumee abeh maklum
Ahli nujum han geutuka

Taeu rupapi that indah

Meuh meutatah intan peurmata
[leumee nujum utoh leupah
Jeuet jipeugah dum' . peurkara

Aduen siploh deungo meunan
Cuba kaman neupareksa

Soe nyang salah dumna laman
Tanyong rijang wahe raja

Tatkala nyan Aziz Meuse
Neucok are neumat sigra
Neumat are neugeuti-geuti
Tang-ting bunyi meusuara

Teuma neugom bak geulinyueng
Lheueh nyan neukheun meunoe haba
Ka jipeugah jibri maklum

Meunoe jikheun ubak hamba

Jikheun .gata dum sinaroe
Dua blaih droe sisyeedara
Bandum gata ureueng lakoe
Teuma sidroe Yusuf nama

Tacok Yusuf teuma yoh nyan
Dalam padang laju taba

’Oh troh keudeh dalam padang
Publoe rijang keu syeedaga

Yum geupubloepi that murah

Jeuet amarah lon hai raja

Keupeue geupubloe yum that murah
That amarah lon han tara

Lon tamong le lam bungkosan
Mangat datang pareksa raja
Meunan jikheun le sukatan
Bak lon tuan jiyue pareksa

Ban geudeungo haba meunan
Seungab yoh nyan han le haba
Bani Amin tatkala nyan
Tanyong rijang lom bak raja

Deelat ampon po junjongan
Cuba kaman lom pareksa
Cuba tanyong bak sukatan
Aduen laman Yusuf muda

Mantong udep Yusuf sidroe
Lam donya nyoe wahe raja
Atawa ka ajai sampoe

Tanyong jinoe po meukuta

Aziz Meuse cok lom are

Ka neumat le bak tangannya
Neumat are lom neugeuti
Tang-ting bunyi meusuara

’Oh lheueh neugom bak geulinyueng
Lheueh nyan neukheun meunoe haba
Ka jipeugah nibak ulon

Jikheun mantong Yusuf muda

Mantong udep lam donya nyoe
Gohlom sampoe ajai teuka

Akan datang teuma keunoe

Lam nanggroe nyoe troh geuhala

Akan troh u nanggroe Meuse
Meureumpok le deungon gata
Bandum gata meuteumeung eu
Cit ‘troh laju keunoe teuka

Bani Amin deungo meunan

Geukheun yoh nyan meunoe haba 2
Deelat ampon payong nanggroe

Han le lon woe po meukuta

Bahle tinggai lon disinoe

Ulonteu nyoe hukom gata
Mudah-mudahan ek meuteumeung
Ngon aduen lon Yusuf muda

Ngon ie mata sret ban ujeuen
Meunan geukheun ubak raja
Neukalon le Aziz Meuse

Laju ile lom ie mata

Neulhom tiree Aziz Meuse
Neusampoh le laju muka

Ngon ie mawo le neusiram
Teuma lheueh nyan lom keulua

Bani Amin teuma lheueh nyan
Tanyong rijang lom bak raja
Neutanyong lom hai junjongan
Lheueh nibak nyan pakri teuma

Peue lom laen dum geupubuet
Ateueh Yusuf le syeedara
Aziz Méuse cok lom are
Neugeuti le miseue nyang ka

’Oh lheueh deungo bak geulinyueng
Teuma neukheun meunoe haba
Hana jitem le seumeugah

Beungeh leupah sukatan ka

’Oh lon tanyong han jipeugah
That amarah jih keu hamba
Aduen deungo dum peuneugah
Sangat ubah bak ie muka

Yoh nyan Rubil peuek seumbah
Ampon meuah po meukuta
Bani Amin bek raja theun
Kamoe bandum susah raya

Ayah kamoepi that susah
Sayang leupah ureueng tuha
Kamoe laen neutheun sidroe
Barangkasoe ri nyang suka

Bek neukeubah jih disinoe
Bahle kamoe theun le raja
Teuma seuot Aziz Meuse
Hana ade ban kheun gata

Pakri lon theun nyang tan salah
Nibak Allah lon meudeesya
Teuntee ulon ureueng jeuheut
Meung lom pubuet meunan rupa

Deungo sabda Aziz Meuse
Susah ate dum syeedara
’Oh han keumah le geupike
Geuteubiet le dum ulua

Troh u lua dum sinaroe

Lom geumuproe ngon syeedara
Kheun Yahuda yoh nyan sidroe
Pakri jinoe ngon ayahanda

’0Oh troh tawoe ubak ayah

Peue tapeugah tacalitra
Geutanyoe dum ka lheueh sumpah
Dikeue ayah sumpah seutia

Masa dilee yoh saboh roe

Taba adoe Yusuf muda

’Oh lheueh taba yoh saboh roe
Teuma jinoe pakri daya

Di lon jinoe han le kuwoe
Meunyo adoe theun le raja
Meunyo tinggai Amin sinoe
Han le kuwoe bak ayahanda

Hingga ban nyang hukum Allah
Ban peurintah Po nyang Esa
Seuot Rubil teuma lheueh.nyan
Dilonpi han le kugisa

Meunyo tinggai Bani Amin

Han kuriwang le u tangga

Kheun Sam’un lom!’oh lheueh nyan
Di lonpi han hai kakanda

Hana patot raja Meuse
Hana ade that inanya
Bak laku sang na nyang kafe
Jiseumbah le balatandra

Na mantong nyang seumbah patong
Bahle taprang jinoe sigra

Bahle jinoe taprang nanggroe
Tatueng adoe nibak raja

Ulon nyang poh raja nanggroe
Ngon sinaroe balatandra

Hana patot meunan bagoe
Seuot meunoe lom Yahuda

Ulon nyang poh asoe nanggroe
Ngon sinaroe asoe kuta

Meung kon meunan han seuleusoe
Bahle jinoe prang tangaza

Hingga jitudoh dum geutanyoe
Bahle jinoe prang tapuga

Bak masa nyan hai teungku droe
Ban sinaroe meunan haba

Bansiploh droe ka mupakat
Muprang rakyat nanggroe raja
Ureueng nyan dum sangat kuat
Meusyeuhu that dilee nyang ka

’Oh geudeumpek sangat dahsyat
Pangsan rakyat ngo suara

Ban siploh droe pahlawan that
Han soe lipat dilee nyang ka

Yoh nyan teuma hai boh ate
Ka meuthee le ubak raja
Neutupeue le Aziz Meuse
Neuyue pangge yoh nyan sigra

Troh le teuka sigra keunan
Raja yoh nyan le pareksa
Lon ngo gata sikalian
Kheundak muprang deungon hamba

Keumeung hanco nanggroe ulon
Peue cit takheun bandum gata
Aneuk Nabi turon-muron
Deungon ulon peuget dawa_

Han taingat keu guna lon

Ulon bri dumna hareuta
Meuploh-ploh unta lon bri barang
Macam-macam dum keu gata

Deungon ulon keumeung muprang
Kheundak guncang nanggroe hamba
Ulon pubuet keubajikan

Bak gata tan na takira

Seuot Rubil yoh nyan pantah
Sibeuna sah wahe raja

Sang kira kon suroh ayah

Han lon langkah nanggroe gata

Jinoe laju kulawan prang
Mohon pulang adoe hamba
Han tatupue hai sulotan
Kamoe tuan sangat teuga

’Oh kudeumpek su geumeuntam
Reubah pangsan ngo suara
Barangkasoe han ek teuntang
Gadoh agam jih hai raja

Bandum kamoe that pahlawan
Han soe teuntang ube nyang ka
Nyang got jinoe hai sulotan
Pulang rijang adoe hamba




Bani Amin jinoe pulang
Meuhan jeuet prang lon ngon gata
Yoh nyan Rubil wahe teelan
Hana lawan beungeh that ka

Jiteubiet le yoh nyan bulee
Dalam bajee deuh u lua
Nibak badan teubiet bulee
Ulah lagee pacang suda

Ka teuglong-glong nibak badan
Miseue pacang dum meucula
Ulah bangon suda pacang
Lantaran ka beungeh raya

Aziz Meuse kalon meunan
Aneuk yoh nyan neuhei sigra
Yue jak aneuk sidroe keunan
Troh le yoh nyan sikutika

Aneuk cukeh laju bak lhong
Leumoh tuleueng jeueb anggeeta
Laju yoh nyan leumoh badan
Bulee hilang han meuho ka

Rubil rasa leumoh badan
Geukheun yoh nyan meunoe haba
Na nyang leubeh nibak kamoe
Lam nanggroe nyoe bak ri rupa

’0Oh ban jimat bak lhong lon nyoe
Leumoh asoe han le daya

Aziz Meuse deungo meunan
Teukhem yoh nyan nyang mulia

Teuma sabda raja nanggroe
Hai sinaroe bandum gata
Peue tapike leubeh that droe
Lam donya nyoe gata teuga

Taingat droe that pahlawan
“Teuga badan that peurkasa

Lam donya nyoe han soe teuntang

Han soe lawan bandum gata

Aziz Meuse ka amarah
Beudoh pantah nyang mulia
Batee di lua neutrom bagah
Hanco beukah miseue sira

Jeuneh nibak batee mareujan
Hana lawan kreueh lagoena

Jipo pang-peueng ban saboh nyan
Ulah bangon sang geulawa

Dumna ureueng ka teumakot
Jikalon buet poteu raja
Bandum yoh nyan ka teumakot
Leungo atot miseue geumpa

Aduen siplohpi teumakot
Leungo atot han le daya
Lom nfeusabda Aziz Meuse
Peue tapike droe that teuga

Meung kudeumpek jinoe sare
Hanco ate gata dumna
Bandum putoh tangke ate
Bek tapike droe that teuga

Aduen yoh nyan ban siploh droe
Leumoh asoe jeueb anggeeta
Hingga teuma ban sinaroe
Geumohon droe ubak raja

Lakee idin laju geuwoe

Ban siploh droe deungon unta
Laju geujak hana padoe

Ate seungkoe dalam dada

Sabab han ek geutueng adoe
Hana bagoe duka cita

Lapan malam lapan uroe
Trohle sampoe ban sineuna

U Kan’an ka troh sampoe
Tamong jinoe bak ayahanda
’Oh sare troh ubak ayah

Ka geupeugah dum peukara

Bani Amin wahe ayah
Geutheun sudah uleh raja
Sabab jicok saboh are
Aziz Meuse po areuta

Ban meuteumeung lam bungkosan
Jih geutahan uleh raja

Kon hai ayah lon meusulet

Beuna sabet bukon duseuta

Jicok uleh Bani Amin

Cit kamoe ngieng deungon mata
Hingga abeh dum geupeugah
Ubak ayah geucalitra

Nabi Ya’kub bak masa nyan
Hana lawan duka cita

Sret ie mata meugeulumbang
Bukon sayang nyang mulia

Teuringat keu Yusuf sidroe
Lom ngon adoe teuma dua
Bani Amin lom nyan sidroe
Hana bagoe duka cita

Meutamah-tamah susah ate
Neumoe sabe nyang mulia
Daok neumoe yoh nyan sabe
Sampoe han le peugah haba

222




|

Sikrak narit han teubiet le i
That weueh ate hana nyang sa i
Daok neumoe hana khali i
Hana sakri duka cita

Bak masa nyan tren Jibrai
Ubak Nabi nyang ulia

Ban sare troh saleuem neubri I
Seuot Nabi pantah sigra i

Ya Nabiullah kheun Jibrai
Saleuem Rabbi akan gata
Jinoe gata bek le susah
Bek le gundah duka cita

Neupeuteumeung uleh Allah
Yusuf indah deungon gata
Yusuf deungon Bani Amin
Meurumpok lom deungon gata

Ya’kub deungo fireuman Tuhan
That sukaan hana tara

Lom teuseubut lam riwayat
Deungo sahbat lon calitra

Leumah lumpoe Nabi Ya’kub
Malakul maut keunan teuka
Ban neukalon Malakul maut
Nabi Ya’kub tanyong sigra

Wahe teelan Malakul maut
Ho ka Yusuf aneuk hamba
Ka lheueh Yusuf nyawong neutueng
Cok le rimueng dilee masa

Yusuf jicok uleh rimueng

Ka lheueh nyawong tueng le gata

Teuma jaweueb Malakul maut ;
Wahe Ya’kub deungo hamba

Hana lon tueng nyawong Yusuf
Kareuna goh sampoe masa
Meunyo cit ka ajai ka troh
Hana tanggoh sikutika

Mantong udep Yusuf sidroe
Mantong jinoe dalam donya
Deungon gata lom meurumpok
Meunan kheundak Allah Tdala

Lagi Yusuf pangkat tinggi

Jadi Nabi nyang mulia

Na tatupeue wahe Ya’kub
Nyang jeuet Yusuf cre ngon gata

Nabi Ya'kub jaweueb meunoe
Han lon tupeue hai syeedara
Han lon tupeue pakri bagoe
Neupeugah proe ubak hamba

Malakul maut le hareutoe
Deungo jinoe lon calitra

Masa dilee yoh saboh roe
Na gata bloe sidroe sahya

Ureueng binoe meuaneuk cut
Na meukeusud uleh gata
Masa manyak Bani Amin

Bak masa nyan tabloe sahya

Teuma tayue bakjih laju
Yue bri susu aneuk gata
Bani Amin tayue pumom
Nibak inong nyan le gata

Nyang aneukjih teuma sidroe
Ka tapubloe yoh nyan sigra
Bak masa nyan publoe laju
Nak troe susu aneuk gata

Deungon aneukjih tapeucre
Susah ate sahya gata

Inong nyan that susah ate
Jilakee le bak Rabbana

Ya Tuhanku Rabbul Kade
Lon geupeucre ngon aneukda
Hamba Nabi susah ate

Sabab cre ngon cahya mata

Miseue ulon susah ate

Meunan neubri balah sigra

Keu ureueng nyang peucre ulon
Meunan inong muhon pinta

Nyankeuh sabab wahe Ya’kub
Nyang jeuet Yusuf cre ngon gata
Ban pintajih Tuhan peutroh
Lageejih weueh meunan gata

Nabi Ya’kub deungo meunan
Teebat yoh nyan nyang mulia
Muhon ampon nibak Tuhan
Keusalahan ube nyang ka

Lheueh nyan Ya’kub Alaihissalam
Bak inong nyan neujak sigra
Lakee meuah nyang ka salah
Seuot pantah inong tuha

Wahe Ya’kub Nabiullah

Han lon meu’ah salah gata
Meunyo hana le meuteumeung
Ngon aneuk lon dalam donya

Meung meurumpok aneuk ulon
Lon peuampon deesya gata
Nabi Ya'kub deungo meunan
Ubak Tuhan muhon pinta

Meurumpok ngon Malakul maut
Meunan Ya’kub lakee do’a
Tuhan kabui do’a Ya’kub
Malakul maut troh le teuka

Ban troh keunan Malakul maut
Nabi Ya’kub tanyong sigra
Mantong udep aneukjih nyan
Cuba kaman neucalitra

Malakul maut peugah rijang
Jinoe mantong dalam donya
Mantong udep wahe Ya’kub
Sajan Yusuf aneuk gata

Deungon ma jih lom meurumpok
Meunan kheundak Allah Ta’ala
Nabi Ya’kub deungo meunan
Bak inong nyan peugah sigra

Ya’kub peugah sikalian
That sukaan inong tuha
Mangat ate hana lawan
Ubak Tuhan muhon pinta

Padum uroe lheueh nibak nyan
Neuhei keunan lom aneukda
Troh le teuka ban siploh droe
Marit meunoe nyang mulia

Wahe aneukku sinaroe
Tajak jinoe bandum gata
Tajak seutot jinoe adoe
Bandua droe tajak mita

Yusuf deungon Bani Amin

Tajak bandum jinoe sigra
Mudah-mudahan ek meuteumeung
Gata bandum ngon syeedara

Meunan sabda Nabiullah
Seuot pantah dum aneukda
Get that sisat droe nyan ayah
Lom neupeugah Yusuf muda

Ka meuploh thon Yusuf han le
Mantong sabe tacalitra

Ingat Yusuf han teudoh le
Tuboh sare ka binasa

Mata-mata habeh puteh

Sabe gaseh hana lupa

Nabi Ya’kub neukheun yoh nyan
Wahe intan dum aneukda

Ulon tupeue sikalian
Leubeh ulon deungon gata
Leubeh ulon peungeutahuan
Karonya Tuhan hai aneukda

Mantong udep Yusuf sidroe
Goh lom sampoe ajai teuka
Ya’kub tanyong teuma dudoe
Bak aneuk droe neupareksa

Pakon gata dum sinaroe
Tabri adoe theun le raja
Padahai gata kuat han soe
Tuhan sidroe nyang karonya

Han talawan raja nanggeoe
Tatueng adoe nibak raja
Seuot aneuk teuma yoh nyan
Deungo laman hai ayahnda

Bandum kamoe kheundak lawan
Keumeung muprang deungon raja
Adoe kamoe meuhan pulang
Jinoe rijang prang lon ngaza

Lheueh nyan teuma wahe ayah
Teuka leumoh sikutika
Leumoh badan jeueb-jeueb atot
Hana bacutpi le teuga

Beukit meunan hai aneuk droe
Tajak jinoe lom bak raja
Lakee ubak raja nanggroe
Pulang jinoe adoe gata

Tajak bandum jinoe rijang
Lakeée pulang nibak raja
Aneuk deungo dum haba nyan
Meunyo meunan hai ayahnda

Ayah peuget saboh surat

Kamoe intat ubak raja

Nabi Ya’kub peuget surat
Neuboh ngon cap yoh nyan sigra

Lheueh neutiken ngon meulipat
Neujok leugat bak aneukda
Aneuk sambot laju surat

. Geubeurangkat laju sigra

Laju yoh nyan geubeujalan
Deungon kandran giduek unta
Deungon surat geuba sajan
Geubeujalan hana reuda

Lapan uroe lapan malam

Troh le yoh nyan nanggroe raja
’Oh sare troh nanggroe Meuse
Geutamong le hadap raja

Lheueh bri saleuem geupiyoh le
Aziz Meuse tanyong sigra

Aziz Meuse tanyong meunoe
Rijang lagoe troh meugisa

Peue na haba nyang that tanggoe
Nyang jeuet keunoe rijang teuka
Peuek seumbah dum ureueng nyan
Ampon laman po meukuta

Ka troh kamoe sikalian
Deungon barang bacut muba
Harap kamoe keunoe ka troh
Beuek peunoh jeueb-jeueb unta

Seureuta neubri pulang adoe
Harap kamoe bak meukuta
Tuhan balah teuma dudoe
Sinaroe seudeukah raja

Teuma geujok le ngon surat
Sambot leugat uleh raja

Neucok surat laju neucom
Lheueh nyan neugom ubak muka

Nibak mata neugom leugat

Jroh that adat peurnulia

Lheueh nyan teuma raja nanggroe
Neuhareutoe meunoe haba

Na tatupeue nyang jeuet meunoe
Adat kamoe raja-raja

’Oh troh surat ureueng saleh
Nyang teuleubeh that mulia

Cit han jeuet han meung horeumat
Meunan adat kamoe raja

Lheueh nyan teuma raja deelat
Neuploh surat laju sigra

Aziz baca yoh nyan leugat
Dalam surat peue beurita
Meunoe haba dalam surat
Deungo sahbat lon calitra

Beurmula pujoe sikalian
Milek Tuhan Po nyang Esa
Poku Tuhan Mahasuci
Péutrang ate dum anbia

Dan sigala ureueng areh

Iman khaleh dalam dada
Seulaweuet saleuem Nabi Karim
Nabi Ibrahim dan Ishaka

Seulaweuet saleuem keu Muhammadan
Nabi akan datang teuma

Nyankeuh Nabi akhe zaman

Junjongan bandum anbia

Nyang teuleubeh makhluk Tuhan
Muhammadan Nabi Mustafa
Amma bakdu raja nanggroe
Saleuem kamoe keu meukuta

Ulon sidroe hamba Allah
Nyang ka laeh lagi tuha
Seuntok sabe lam dukaan
Lon cintakan keu aneukda

Yusuf nama aneuk kamoe
Keujih sidroe that lon cinta
Teuma jicok uleh rimueng
Sangat ulon dukacita

’Oh ka han le Yusuf sidroe
Lon cok adoe teuma sigra
Bani Amin lon cok dudoe
Nyankeuh gantoe Yusuf muda

Ulon gaseh lom jih sidroe
Bek that kamoe dukacita
Teuma jinoe wahe deelat
Ulon harap nibak gata

Bek tatheun aneuk kamoe
Pulang jinoe wahe raja
Harap gaseh raja nanggroe
Ulon sidroe ureueng tuha

Tuhan balah keubajikan

Keu ureueng nyang pubuet beuna
Nyankeuh haba dalam surat

Raja lihat dum seumua

’0Oh lheueh abeh neubaca surat
Lheueh nyan deelat neumeusabda
Sangkira na uroe jeh kon

Meunoe bangon dum buet gata

Taba surat ubak ulon

Hana lon theun adoe gata
Teuma seuot dum ureueng nyan
Sabet meunan wahe raja

Jinoepi that kamoe harap

Pulang leugat po meukuta
Harap gaseh raja nanggroe
Ayah kemoe ureueng tuha

Tuhan balah teuma dudoe
Sinaroe seudeukah raja
Aziz Meuse deungo meunan
Tapreh kaman sikutika

ek

XII. TEUHAH RASIA

Ulon tanyong bak sukatan
Pakri macam jipeuhaba
Tatkala nyan Aziz Meuse
Neuyue cok le are sigra

Troh le sigra keunan jime
Aziz Meuse le pareksa
Neumat are rieugeuti-geuti
Tang-ting bunyi meusuara

Teuma neugom bak geulinyueng
Lheueh nyan neukheun meunoe haba
Ka jipeugah le sukatan

Meunoe macam jicalitra

Ka kutupeue hai sulotan
Buet ureueng nyan dilee masa
Teuma jinoe hai junjongan
Cit han jeuet han neupareksa

Meunyo adoe neubri pulang
Tanyong rijang po meukuta
Meunan jikheun le sukatan
Bak lon tuan jiyue pareksa

Bani Amin deungo meunan
Sujud yoh nyan ubak raja
Cuba tanyong hai junjongan
Buet ureueng nyan dilee masa

Pakri macam dum geupubuet
Ateueh Yusuf aduen hamba
Mangat jithee uleh ureueng
Jitupeue dum manusia

Supaya jeuet keu ibarat

Keu nasihat kamoe dumna
Aduen siploh deungo meunan
Bandum yoh nyan hiram muka

Teukui ulee sikalian

Meung ngo kalam pakri rupa
Aziz Meuse neumat are
Neugeuti le lagee nyang ka

"Oh lheueh neugom bak geulinyueng
Teuma neukheun meunoe haba

Yoh nyan Aziz khem meuhah-hah
Ka jipeugah ubak hamba

Meunoe haba are peugah
Sulet leupah hana tara
Sulet raya ban siploh droe
Hana bagoe that duseuta

Geuba Yusuf yoh saboh roe
Geutiek dudoe lam teulaga
Teulaga nyan nama Jubbi
Hana sakri lhok lagoena

Teuma geuwoe ubak abi
Geupeugah le ka binasa

Ija bajee geulhab darah

Kheun bak ayah ka rimueng ba

Ban neudeungo uleh ayah

Yoh nyan susah ureueng tuha
Neumoe sabe hana peue kheun
Tamse ujeuen ro ie mata

Teuma neuyue jak drob rimueng
Nyang ka baplueng Yusuf muda.
Geudrob rimueng teuma bagah
Ubak ayah laju geuba




’Oh troh rimueng ubak ayah

Ka jipeugah di jih hana

Hana jicok di jih Yusuf

Yoh nyan that weueh ureueng tuha

Bak masa nyan sabe neumoe
Hingga paloe buta mata
Seupot mata teuma dudoe
Dawok neumoe hana reuda

Nyankeuh meunan ka jipeugah
Iem le pantah han le haba
Aduen deungo dum peuneugah
Sangat ubah bak ie muka

Bani Amin teuma lheueh nyan
Tanyong rijang lom bak raja
Deelat ampon syahi alam

Di yub kadam nyan mulia

Neutanyong lom bak sukatan
Lheueh nibak nyan pakri teuma
Mantong-udep aduen kamoe
Tanyong jinoe hai meukuta

Aziz Meuse mat lom are

Neugeuti le lagee nyang ka

’Oh lheueh neugom bak geulinyueng
Laju neukheun meunoe haba

Kawom syeedaga keunan dum troh
Jicok Yusuf lam teulaga

Bak masa nyan Yusuf sidroe

Lom geupubloe keu syeedaga

Lapan blah deureuham Yusuf geupubloe
Hana bagoe murah raya

Ibnu Da’a teuma nyang bloe

Lheueh nyan dudoe laju geuba

Hingga troh bak saboh nanggroe
Lom geupubloe meuhei raya
Sangat meuhai lom geupubloe
Nyang bloe dudoe ureueng kaya

Nyankeuh haba are peugah
Bepna salah han troh juga
Aduen deungo dum peuneugah
Yoh nyan susah hana tara

Ka teumakot ban siploh droe
Geudeungo nyoe sabda raja
Ban siploh droe teukui ulee
Sangat malee hana nyang sa

Ureueng rame that di sinan
Bandum yoh nyan hireuen raya
Jingo sabda Aziz Meuse
Hireuen ate rakyat dumna

Lheueh nibak nyan Aziz Meuse @
Neutanyong le bak syeedara ;
Bak Yahuda phon neutanyong |
Sabet meunan hai Yahuda =f

Gata dilee peugot surat

Tiken ngon cap jaroe gata
Keu tanda sah bloe publoe i
Jok bak jaroe Ibnu Da’a

Yoh nyan Yahuda peuek seumbah
Ampon meuah po meukuta

Hana ulon pubuet meunan

Lon turi han Ibnu Da’a

Aziz Meuse tanyong laen i
Ubak Rubil lom pareksa
Gata dilee meung poh Yusuf
Hana inseueh nibak gata




Hana teuka inseueh sayang
Teuma geutham le Yahuda
Sabet meunan atawa kon
Cuba takheun laju sigra

Jaweueb Rubil yoh nyan rijang
Ampon laman po meukuta
Hana ulon meung poh adoe
Tan lon publoe keu syeedaga

Han tom roh buet meunan bagoe
Bandum kamoe wahe raja

Aziz Meuse deungo meunan
Muka hiram jiek bisa

Hana patot takheun meunan
Are lon han tom duseuta
Hantom sulet are lon nyoe
Beuna han soe jibeurkata

Sangat utoh hana bagoe
That jitupeue dum rasia
Dum ileumee abeh maklum
Ileumee nujum jifam dumna

Hana patot meunan takheun
Gata bandum sulet raya
Aziz Meuse that amarah
Neuhei pantah balatandra

Hai lasyeuka keunoe bagah
Ikat pantah ban sineuna
Kakoh takue ban siploh droe
Jak ba jinoe lam peunjara

Bak teumpat poh dum peunyamun
Keunan bandum laju taba
Kakoh takue laju jinoe

Bansiploh droe sulet raya

Lheueh peurintah raja nanggroe
Jiba sampoe lam peunjara

’Oh troh keunan ban sinaroe
Ban geumanoe ro ie mata

Bandum yoh nyan geumeumoe-moe
Hana bagoe dukacita

Geutanyoe dum pakri untung

Soe bri maklum bak ayahanda

Soe peugah hai nyoe u gampong
Geutanyoe dum hilang nyawa
Kheun Yahuda yoh nyan pantah
Ka kupeugah dum bak gata

Masa dilee ulon peugah
Yusuf indah bek enanya
Teuma jinoe nyoekeuh balah
Geutanyoe sah keunong bala

Seuot Rubil teuma pantah

Buet ka leupah peue jak kira
Barangpeue buet nyang ka leupah
Neupeungajah han meugisa

Masa dilee han tapike
Bandum sareteuh seureuta
Hana guna taseusai le
Adat mate ka troh masa

Adat mate tapabanbah

Hukum allah Ateueh hamba

Bandum yoh nyan mupeugah-peugah
Buet that salah geukeurija

Di po nyoe peusalah po jeh
Keunoe keudeh peugot dawa
Ban dipldh droe)ka meungaku
Sare a’u lam peunjara

Jideungo le sidroe wazi
Ubak duli jijak lanja

Jijak ubak Aziz Meuse
Jipeugah le yoh nyan sigra

Ka meungaku dum sinaroe
Jihareutoe ubak raja
Teuma sabda raja nanggroe
Taba keunoe kaman sigra

Keunoe taba ban siploh droe
Bahle kamoe lom pareksa
Lheueh peurintah nibak deelat
Jiba leugat le lasyeuka

’0Oh troh keunan dum meusapat
Tanyong leugat neupareksa

Hai Yahuda cuba peugah

Narit nyang sah tacalitra

Sabet gata peuget surat
Taboh ngon cap jaroe gata
Kheun Yahuda teuma leugat
Ampon deelat po meukuta

Hana ulon peuget surat

Wahe deelat poteu raja

Aziz Meuse deungo meunan
Neujak yoh nyan bak Zalikha

Ho ka surat yoh saboh roe
Taba keunoe laju sigra
Tuan putroe jak cok surat
Neujok leugat ubak raja

Aziz Meuse cok le surat
Neuba meuhat bak Yahuda
Seureuta sabda raja deelat
Cuba lihat nyo kheuet gata

Yahuda ngieng ubak surat
Geukheun leugat meunoe haba
Ampon tuanku raja deelat
Jiyue peugot le syeedara

Bak lon jiyue peugot surat
Tiken leugat bandum rata
Teuma jinoe tuanku droe
Harap kamoe bak meukuta

Tapeuampon payong nanggroe
Dum buet Kamoe ube nyang ka
Buet ka leupah tuanku droe
Bandum kamoe teulah raya

That meunyeusai bandum kamoe
Yusuf sidroe meung enanya
Adak barangpeue kamoe peugah
Buet ka leupah han meugisa

Aziz Meuse deungo meunan ulah
Beuet bagah kulah kama
Neupeusinget yoh nyan leugat
Tahi lalat deuh u lua

Oh ban leumah tahi lalat

Hu meukilat hana tara

Jiplueng cahya hana peue kheun
Peungeueh mideuen meucuaca

Tiwah uroe dengon buleuen
Cahya jiplueng siseun lingka
Soe nyang kalon tahe hidreuen
Dumna ureueng teukab jungka

Tatkala nyan bandum aduen
Geungieng siseun poteu raja
’Oh ban leumah tahi lalat
Bandum leugat turi rupa




Teuma geukheun yoh nyan leugat
Gata meuhat adoe hamba
Nyankeuh gata adek Yusuf

Bak laku deuh lon eu rupa

Aziz Meuse peugah khusus
Sabet Yusuf nama hamba
Nyoekeuh ulon nama Yusuf
Nyang tan inseueh bandum gata

Tuhan tulong ulonteu nyoe
Tuhan sidroe that kuasa
Seuot aduen dum sinaroe
Kheun bak adoe Yusuf muda

Tapeuampon deesya kamoe
Dum sinaroe hai adekda
Bandum kamoe raya salah
Buet ka leupah meukeurija

Kamoe dumna sangat teulah
Harap meuah nibak gata
Leubeh gata bri hadarat
Neubri pangkat jeuet anbia

Neubri pangkat Nabiyullalr
Karonya Allah Po nyang Esa
Neupeuampon nyang ka salah
Tapeumeuah barang deesya

Meunan harap kamoe bandum
Peuampon sibarang deesya
Kayee raya jroh ijo on
Meuhimpon cicem lam rimba

Bek tahaloh nyang salah lon
Meuah ampon hai adekda
Jaweueb Aziz Alaihissalam
Poku Tuhan peuampon deesya

Tuhan sidroe nyang peuampon
Keusalahan dum kakanda

Aziz Meuse tatkala nyan
Neutren rijang ateueh tahta

Ateueh tahta keurajaan

Mumat tangan ngon syeedara
Yoh nyan-teuma ban sinaroe
Geumeumoe-moe geumeuwa-wa

Geumeucom-com keudeh keunoe
Hana bagoe suka cita

Ngon ie mata peunoh limpah

Ile basah troh u dada

Mangat ate han peue peugah

Rab-rab reubah bak meuwa-wa

’Oh lheueh meucom-com ngon meumoe-moe
Neukheun meunoe le Yahuda

Ya Nabiyallah pakri meunoe
Neutem som droe bak syeedara
Jaweueb Aziz Alaihissalam
Nibak Tuhan meunan kada

Meunan suroh nibak Tuhan
Nyang jeuet meunan lon keurija
Supaya jeuet keu ibarat

Keu nasihat dum sineuna

Bahwa Tuhan Po hadarat

Kuasa that hana nyang sa

Tuhan nyang thee dumpeue bagoe
Tuhan sidroe that kuasa

Ban nyang kheundak Tuhan sidroe
Barangkasoe han ek sangga

Tuhan sidroe dum nyang tuban
Sikalian jeueb peukara




Peuna peutan buet di Tuhan

Kon bak insan mahkluk nyang na
Phet ngon meuhong tabeue masam
Kuasa Tuhan sigala-gala

Beuthat taeu leumah sinan
Keulahiran nibak rupa
Bak hakikat buet di Tuhan
Sikalian Jeueb peukara

Wajeb ateueh sikalian
Sidroe Tuhan beu tathee na
Bak masa nyan Aziz Meuse
Pumeurdeka le hamba sahya

Hamba sahya nyang meuutang
Bandum yoh nyan neupumeurdeka
Seureuta lom bak masa nyan
Neuyue pulang dum hareuta

Sigala namiet bak masa nyan
Abeh bandum pumeurdeka
Mangat ate dum ureueng nyan
Hana lawan sukacita

Hingga teuma dum sinaroe
Geunap uroe jimeudo’a
Jimeulakee ubak Tuhan
Keubajikan akan raja

Lheueh nibak nyan Nabi Yusuf
Bajee aloh neucok sigra

Nyang neupeusok le Jibrai
Dalam jubbi dilee masa

Neupasoe bak saboh teumpat
Nyang indah that hata tara

Jeuneh nibak meuh peurmata intan
Indah han ban taeu rupa

’0Oh lheueh neuboh nibak teumpat
Neujok leugat bak Yahuda
Seureuta neukheun haba meunoe
Nyoe tapuwoe keu ayahanda

’0Oh troh keudeh ubak ayah
Sampoh bagah ubak mata
Tuhan tulong puleh leugat
Leubeh nibak ureueng muda

Lheueh nibak nyan dum sinaroe
Taba keunoe laju sigra

Aneuk cuco sikalian

Keunoe rijang bandum taba

Yahuda cok laju rijang

Geukheun yoh nyan meunoe haba
Wahe Aziz yoh saboh roe

Ulon puwoe bajee gata

Masa jicok uleh rimueng
Ulon baplueng bak ayahnda
Bak masa nyan ulon puwoe
Ayah sidroe dukacita

Teuma jinoe lom lon puwoe
Ayah sidroe seunang teuka
Sigo seunang sigo susah

Ka meubalah hai syeedara

Ban geudeungo Yahuda peugah
Khem meuhah-hah bandum rata
Bandum suka ate dasyah
Mubeurakah ngon syeedara

Lheueh nyan teuma wahe sahbat
Suroh deelat Yusuf muda
Neuyue peugot peujamuan
Makeuen minom meuseusuka

Wazi meuntroe neuyue undang
Panglima prang raja-raja
Geusyik waki uleebalang

Dum sibarang rakyat dumna

Kaya gasien sikalian

Neuyue undang dum barang na
Bandum abeh keunan datang
Makan minom meuseusuka

Troh lhee uroe sampoe malam
Peujamuan nibak raja
Seureuta neubri peusalenan
Bak masa nyan keu syeedara

Bandum neubri peusalenan
Peukayan nyang that mulia
Nyang that indah dum peukayan
Han tatuban boh hareuga

Lheueh nyan teuma wahe teelan
Sikalian geuwoe sigra
Beurangkat le sikalian
Geumeukandran ateueh unta

Padum uroe sampoe malam
Geubeujalan hana reuda
Hingga troh le u Kan’an
Tamong keunan bak ayahnda

’Oh troh keunan geupeugah le
Hai di Meuse dum sigala
Abeh geupeugah awai akhe
Neudeungo le nyang mulia

Ya’kub deungo dum haba nyan
That sukaan hana tara
Meungucap syuko Alaihissalain
Akan Tuhan Po nyang Esa

Teuma geucok bajee aloh
Geusampoh laju bak mata
Yahuda nyang laju sampoh
Cit puleh troh deungon sigra

Ngon sikeujab mata ka trang
Han ubah ban ureueng muda
Nabi Ya’kub bak masa nyan
Hana lawan sukacita

Teuma sabda Alaihissalam
neukheun yoh nyan bak aneukda
Aneuk cocu bandum sinan
Deungo yoh nyan neumeusabda

Ka kupeugah cit baroekon
Yusuf mantong dalam donya
Mantong udep lam donya nyoe
Gohlom sampoe ajai teuka

Cit ka mubee nibak ulon
Yusuf mantong gohlom fana
Teuma takheun ulon sisat
Lam lon ingat Yusuf muda

Leubeh ulon dum nyang tupeue
Ngon sinaroe bandum gata
Aneuk cuco deungo meunan
Lakee yoh nyan ampon deesya

Lakee meu’ah sikalian

Leupah kalam keu syeedara
Lheueh nyan Ya’kub Alaihissalam
Lom neutanyong bak Yahuda

Na tatupeue hai meutuah
Yusuf indah peue agama
Kheun Yahuda laju bagah
Wahe ayah that mulia

Lam agama Nabi Ibarahim

Nyang that karim nenek kita
: Nabi Ya’kub deungo meunan
i That sukaan hana nyang sa

Meungucap syuko Alhamdulillah
Pujoe Allah Wahidul Kaha
Lheueh nyan teuma wahe akhi
Neuyue bagi dum hareuta

; Dua reutoh unta bak masa nyan
i Troh kiriman nibak raja
' Jeueb-jeueb unta peunoh barang
Bahan makanan pirakpi na

Neuyue bagi bacut sapo

Aneuk coco dum sineuna
Lheueh nyan teuma dum sinaroe
Peuhase droe keumeung bungka

Kheundak jak u nanggroe Meuse
Geumeuhase yoh nyan sigra
Lapan ploh lhee bak bilangan
Agam inong dum sineuna

Aneuk cuco Nabi Ya’kub
Teuseubot dalam calitra

Laen nibak lapan ploh lhee droe
Lom sinaroe hamba sahya




XIIIl. NABI YAKUB NGON ANEUK CUCO PINAH U MEUSE

Cukop hase sileungkapan

[ Geubeujalan yoh nyan sigra
Beurangkat le sikalian
Geumeukandran ateueh unta

Nabi Ya’kub di hadapan
Sinan sajan ngon Yahuda
Laju geujak sikalian

Jroh meukawan taeu rupa

Lapan uroe lapan malam
Sampoe yoh nyan nanggroe raja
Ka troh yoh nyan sikalian
Bineh padang lua kuta

Aziz Meuse bak masa nyan

Troh le keunan deungon guda
Ateueh guda neumeukandran
Neujak eumpeueng troh ayahnda

Hireuen laloe soe nyang pandang
Rupa na ban bintang kala

That seumeulhoh ban buleuen trang
Tan teuladan ngon tapeusa

Rakyat sajan dum barullah
Han peue peugah laksin-laksa
| Maseng-maseng dum kafilah
' Rame leupah hana tara

Wazi meuntroe uleebalang

Dum sibarang rakyat dumna

Dong meuseueh-seueli jroh meureuntang
Ban lakuan dum mubanja

Ban atoran maseng kada
Nabi Ya’kub bak masa nyan

i Jroh meuato taloe jalan
I
i
1] Neueu sinan rame raya

‘, Neungieng ureueng taloe jalan
1 Dong meureumpan han teukira
Ban neukalon sangat rame
Neutanyong le bak Yahuda

Peue rame that hai boh ate
Firaun Meuse ka troh teuka
Sang ka troh Firaun Meuse
Sangat rame lon eu rupa

Yusuf indah nyan ka teuka
Nyankeuh Yusuf wahe ayah
Ngon kafilah dum_sineuna

|
i ‘ Seuot Yahuda teuma pantah

| Geujak eumpeueng troh geutanyoe
Ngon sinaroe balatandra

} : Deungon rakyat rame han soe

‘ Yusuf sidroe ateueh guda

|

J

‘ Nabi Ya’kub deungo meunan

i ' Neutron yoh nyan ateueh unta

i-:'!| Tatkala nyan neutron leugat
Ya’kub mumat bak Yahuda

: ]'{. Yusufpi troh keunan sampoe
“. Ngon sinaroe balatandra
i Ya’kub kalon Yusuf ka toe

| Saleuem jinoe neubri sigra

i

J Assalamualaikum ya muzhibal ahzan
!‘ Nyang peuhilang dukacita

. Seureuta neuplueng Nabiyullah

| Keunan pantah bak aneukda

izi 248




Yusuf seuot saleuem ayah
Neugrob bagah dicong guda
Meuteumeung le deungon ayah
Laju pantah geumeuwa-wa

Tatkala nyan Nabi Ya’kub
Takue Yusuf laju neuwa
Geumeucom-com keudeh keunoe
Geumeumoe-moe geumeuwa-wa

Bak masa nyan wahe teelan

Han tatuban peugah rupa

Sabab ka treb tan meuteumeung
Lapan ploh thon lama masa

Dumnan lama masa jameun

’Oh meuteumeung peue nyum rasa
Hingga sampoe wahe teelan
Reubah pangsan bak meuwa-wa

Nabi Ya’kub yoh nyan pangsan
Lantaran that sukacita

Rakyat sinan rame leupah

Jieu ulah ureueng dua

Ban jikalon meunan ulah
Peunoh limpah ro ie mata
Dumna rakyat jikalon nyoe
Abeh jimoe bandum rata

Sret ie mata sang jimanoe
Jikalon nyoe ureueng dua
Wazi meuntroe uleebalang
Dum sibarang jimoe rata

’Oh ka puleh nibak pangsan
Yusuf tanyong bak ayahanda
Wahe ayah deungo kamoe’
Pakon neumoe suntok masa

249




il Neuingat keu Yusuf sidroe
] Sabe neumoe hai ayahanda
! Nantiasa sabe neumoe

1 Hingga sampoe buta mata

Han tatupeue hai ayah droe

’0Oh dudoe geutanyoe dua

0 Cit meurumpok teuma dudoe
(i Ulonteu nyoe ngon ayahanda

i Walee hana lam donya nyoe
: Oh dudoe u nanggroe baka
Oh troh keudeh u akherat
Cit meusapat ngon ayahanda

|
It
I Neupeuteumeung uleh Allah
[l Pakon ayah dukacita
Nabi Ya’kub seuot pantah
| Hai meutuah nyang jeuet duka

Nyang jeuet ulon susah sangat
’Oh teuringat lon keu gata

Han lon tupeue hai aneuk droe
Gata sidroe peue agama

Lon takot roh agama kafe
Nyang jeuet ate lon that duka
Teuma jinoe that meusampe
Tuhan neubri nyang seujahtra

Tuhan neubri keubajikan
Agama nyang that sibeuna
Ayah sangat ate seunang
Gata intan mubahgia

Lheueh nyan teuma wahe sahbat
Tamong leugat u astana
Jiireng le dumna rakyat
Han teuhisab rame raya

Uroe Hameh sampoe langkah
Nabiyullah keunan teuka
Saboh riwayat uroe Jum’at
Meunan sahbat lam calitra

Aziz Meuse yoh nyan pantah
Peuek ayah ateueh tahta
Ateuel tahta keurajaan
Peuduek sinan deungon mama

Bak masa nyan dumna rakyat
Meuhadap bak poteu raja
Hadap Yusuf sikalian
Seureuta lom dum syeedara

Syeedara droe di hadapan
Di likot nyan balatandra
Wazi meuntroe uleebalang
Sikalian hadap raja

Maseng-maseng duek bak teumpat
Ban nyang babat maseng kada
Rakyat laenpi rame that

Bandum hadap poteu raja

Bak masa nyan syeedara droe
Ban siblaih droe sujud sigra
Ban siblaih droe ka geusujud
Ubak Yusuf nyang mulia

Jikalon le wazi meuntroe
Lom sinaroe balatandra
Seureuta rakyat sum sinaroe
Jikalon nyoe dum syeedara

Ban siblaih droe yoh nyan sujud
Ubak Yusuf nyang mulia

Ban jikalon meunan macam
Bandum yoh nyan sujud rata

Abeh sujud dum sinaroe
Hingga jab dhoe ubak donya
Sampoe jab dhoe nibak bumoe
Meunan bagoe sujud rata

Tuboh Yusuf bak masa nyan
Meugrak manyang sikutika
Lom teuseubot lam riwayat
Udep leugat yoh nyan bunda

Bunda Yusuf dalam kubu

Udep laju sikutika

Hingga sampoe deuh neupandang
Dum ureueng nyan sujud rata

’Oh lheueh sujud dum sinaroe
Duek lom dudoe miseue nyang ka
Aziz Meuse le hareutoe

Nyoekeu lompoe dilee masa

Ka neupeutroh uleh Allah
Ban nyang leumah lam rasia
Masa Yusuf neumeulumpoe
Troh masa nyoe sujud rata

Troh bak sujud bandum aduen
Lapan ploh thon lama masa
Lheueh nyan teuma dum sinaroe
Maseng dum woe rumoh tangga

Maseng-maseng woe rumoh droe
Wazi meuntroe rakyat dumna
Bak masa nyan raja nanggroe
Keu sinaroe dum syeedara

Maseng-masengneubri teumpat
Jroh that adat peumulia

Nabi Ya’kub teuma sidroe
Tinggai sinoe di astana

Teutap sinan di meuligoe
Sajan ngon droe Yusuf muda
Ate seunang hana bagoe
Tuhan sidroe nyang karonya

Pujoe Allah hana padoe

Ban sinaroe sukacita

Ngo lon peugah teuma dudoe
Raja nanggroe ngon ayahanda

Neujak meuen deungon ayah
Jak peuleumah dum sigala

Jak peuleumah peubeundaharaan
Keukayaan hareuta raja

Bani Aminpi na sinan

Neujak yoh nyan lhee seureuta
Jeueb-jeueb geudong ka neutamong
Neujak kalon dum hareuta

Hingga troh bak saboh geudong
Keunan tamong laju sigra:

’Oh ban sare troh u dalam
Deuh neupandang le ayahanda

Neueu keureutah dum meususon
Dalam geudong jai lagoena

Ban neukalon dum keureutah
Tanyong bagah neupareksa

Keureutah dum lagoe nyoe pat
Pakon surat saboh hana

Han tapeugot saboh surat
Kirem leugat bak ayahanda

Aziz Meuse peugah leugat
Nyang jeuet surat kirem hana
Geutham bak lon le Jibrai
Han geubri kirem keu gata

Bak masa nyan troh jibrai
Ya’kub Nabi tanyong sigra
Pakon neutham ya Jibrai
Neupeugah le teuma sigra

Suroh Tuhan Mahasuci

Surat han bri kirem keu gata
Ya’kub deungo haba meunan
Ubak Tuhan sujud sigra

Ya Tuhanku Khalikul alam
Pakon neutham ya Rabbana
Sangkira lon tupeue meunoe
Yusuf sidroe lam seujahtra

Deungon kheundak poku sidroe
Hana lon nyoe dukacita

Yoh nyan troh lom tren Jibrai
Fireuman Rabbi keunan neuba

Ya Nabiyallah kheun Jibarai
Saleuem Rabbi ubak gata

Wahe Ya’kub nyang jeuet neutham
Uleh Tuhan Po nyang Esa

Hana neubri kirem surat
Teumakot that dilee gata

Masa jiba uleh aduen

Yoh nyan takheun meunoe haba

Takot jicok uleh rimueng
Jibaplueng u dalam rimba
Han tatupeue wahe Ya’kub
Tuhan ma’bud nyang peulara

Neupeulara uleh Tuhan

Hana keunan srah le gata
Gata takot keu binatang

Kon keu Tuhan Po nyang Esa

Nyankeuh teuma Tuhan balah
Gata susah hana tara

Sabab takot keu binatang
Kon keu Tuhan takot gata

Ya’kub deungo dum haba nyan
Neumoe yoh nyan nyang mulia
Lakee ampon ubak Tuhan
Keusalahan ube nyang ka

Lheueh nyan teuma laju neuwoe
U meuligoe lhee seureuta

Nyoe lon peugah aduen siploh
Seulawet troh keunan teuka

Seulama duek nanggroe Meuse
Suntok sabe dalam tagwa
Pubuet taat hana khali

Muhon bak Rabbi ampon deesya

Duek lam kaluet dum sinaroe
Ban siploh droe that taqgwa
Ingat salah yoh saboh roe
Deungon adoe Yusuf muda

Bandum yoh nyan ate susah
Ingat salah dilee masa
Muhon ampon nibak Allah
Buet ka leupah geukeurija

Hingga teuma bak siuroe
Geukheun meunoe le Yahuda
Deungon Rubil duek geumuproe
Pakri jinoe hai syeedara

Geutanyoe dum cit lam susah
Sabab salah dilee masa
Nyang get jinoe hai meutuah
Bah talangkah bak ayahanda

Ubak Yusuf deungon ayah
Lakee meu’ah salah nyang ka
Tayue lakee ubak Allah

Buet ka leupah ye ampon deesya

Beu neuampon uleh Rabbi
Sama sikali deesya kita
Hingga sampoe datang wahi
Nibak Rabbi Po nyang Esa

Meunan nyang got bak lon pike
Bah tajak le jinoe sigra

Meung kon meunan susah sabe
’Oh tapike buatan nyang ka

Rubil deungo dum haba nyan
Sabet meunan ban kheun gata
Bak lon pikepi Yusuf meunan
Bahle kaman tajak sigra

Hingga teuma hai teungku droe
Beudoh jinoe ban sineuna

Laju geujak ban siploh droe
Ubak adoe ngon ayahanda

'Oh sare troh keunan bandum
Geubri saleuem peumulia

Nabi Ya’kub seuot saleuem
Teuma neukheun peue na haba

Phon Yahuda peuek seumbah
Ubak ayah ngon adekda
Wahe ayah dumna kamoe
Ban siploh droe salah raya

Han tom roh buet barangkasoe
Sibagoe kamoe keurija

Han jipubuet aneuk Nabi

Buet nyang deungki keu syeedara

~ Sigala aneuk Nabiyullah
Han tom salah jikeurija

Kamoe bandum nyang that jeungkat
Meung khiyanat keu syeedara

Kamoe peugah yoh saboh roe
Yusuf sidroe rimueng bawa
Kamoe beunci po samlakoe
Bandum kamoe that duseuta

Nabi Ya’kub seuot bagah
Sibeuna sah ban kheun gata
Seureuta neumoe Nabiyullah
Peunoh limpah ro ie mata

Aziz Meuse yoh nyan tanyong
Jinoe peue lom meukeusud gata
Ka lheueh lagoe lon peuampon
Keusalahan bandum gata

Bandum ka lheueh lon peuampon
Jinoe peue lom hai kakanda
Kheun Yahuda sigra meunoe
Meukeusud kamoe lom bak gata

Muhon ampon ubak Tuhan
Keusalahan kamoe dumna
Hingga Tuhan neupeuampon
Lapan ploh thon dukacita

Lapan ploh thon susah ayah
Teuntee Allah pumeureuka
Neubri seksa uleh Allah
Sangat salah kamoe dumna

Leubeh nibak laen abdi
Tuhan neubri teuma seksa
Nabi Ya’kub deungo meunan
Sapeuepi han jaweueb haba

Hana sapeuepi neupeugah

| Yoh nyan susah dum aneukda

“ Hingga teuma ban siploh droe
| Bandum kamoe susah raya

H

Teuma sabda Nabiyullah
Dum neupeugah bak aneukda
Jinoe gata sikalian

ki Mohon rijang bak Rabbana

Lakee ampon ubak Tuhan
Keusalahan gata dumna

Tuhan sidroe nyang peuampon
Keu hamba dum nyang meudeesya

Maha peungaseh Poku Tuhan
Keu seukalian dumna hamba
Teumaseuot dum sinaroe
Meukeusud kamoe hai ayahanda

Beuek turon keunoe wahi
Nibak Rabbi ubak gata
Aziz Meuse deungo meunan
Bahle kaman hai ayahanda

Bahle jinoe wahe ayah

Ubak Allah muhon pinta
Mudah-mudahan turon wahi
Nibak Rabbi ubak kita

Bak masa nyan wahe salibat
Beudoh leugat dum sineuna
Dong meuhadap pihak kiblat
Muhom leugat ampon deesya

Nabi Ya’kub di hadapan

Di likot nyan Yusuf muda
Di likot nyan aduen siploh
Bandum sunggoh lakee do’a

Lakee do’a leueng ngon jaroe
Ban sinaroe ngon ie mata
Muhon ampon bak Tuhan sidroe
Beu troh keunoe wahi teuka

Padumna treb geudong meunan
Sapeuepi han keunan teuka
Hana turon keunan wahi

Ubak Nabi nyang mulia

Bak masa nyan dum sinaroe-
Bandum geumoe ro ie mata
Hingga teuma ban sinaroe

Laju geuwoe maseng tangga

Aduen siploh bak masa nyan
Hana lawan dukacita

Pubuet ta’at uroe malam

Muhon bak Tuhan ampon deesya

Duek lam kaluet dum sinaroe
Watee uroe geupuasa

Muhon ampon bak Tuhan sidroe
Ban sinaroe that tagwa

Geuseumbahyang geumeudike
Geubeuet tahle lakee do’a
Uroe malam meunan sabe
Khusyuek ate hana tara

Pubuet ta’at hana khali
Malam hari hana reuda
Muhon ampon nibak Rabbi
Beu troh wahi keunan teuka

Hingga sampoe dua ploh thon
Sabe bandum dalam tagwa
Hana khali muhon ampon
Dua ploh thon lama masa

: Bak masa nyan datang wahi

1l Tren Jibrai bak anbia

I Ubak Yusuf deungon abi

H Fireuman Rabbi keunan neuba

i Oh sare troh saleuem neubri
Seuot Nabi pantah sigra

Ya Nabiyallah kheun Jibrai
Saleuem Rabbi ubak gata

Fireuman Tuhan nibak ulon
Ka neuampon sigala deesya
Ka neuampon ban siploh droe
Lom sinaroe pangkat anbia

| Ya’kub deungo fireuman Tuahan
’ Peugah rijang bak aneukda
Aneuk deungo dum haba nyan
That sukaan hana tara

Ban siploh droe that sukaan
Ubak Tuhan sujud sigra
Sujud syuko pujoe Tuhan
Ate seunang hana nyang sa

Nyoe lon peugah tuan putroe
Nyang sambinoe Ti Zalikha
‘Oh lheueh sujud aduen siploh
Ubak Yusuf nyang mulia

Lom sigala asoe nanggroe
Wazi meuntroe dum sineuna
Lheueh nibak nyan bak siuroe
Tuan putroe neumeuhaba

Neupeugah bak Aziz Meuse

Bak lon pike hai meukuta
Meukeusud ulon jinoe nyang jroh
Peuget rumoh keu ayahanda

Lon meung peugot rumoh saboh
Meunan nyang jroh bak lon kira
Meukeusud peugot saboh teumpat
Sinoe beurab ngon astana

Bahle sinan neuduek ayah
Nabiyullah nyang mulia
Meung na idin nibak duli
Ulon yue le peugot sigra

Teuma sabda Aziz Meuse
Ban nyang pike nibak gata
Ban nyang ingat gata sidroe
Nibak lon nyoe hana dawa

Meung tapeugot meunoe bangon
Deungo lon kheun ubak gata
Misueu rumoh di Kan’an
Nyankeuh meunan yue keurija

Jeuneh nibak trieng ngon buloh
Meunan taboh alat rungka

Keu peurasan ija puteh

Meunan sideh rumoh tangga

Bek tapeugot rumoh batee
Miseue lagee rumoh gata
Bek taboh pirak ngon intan
Keu peurasan rumoh tangga

Meunyo lagee dum rumoh nyoe
Ayah sidroe hana suka

Han neutem duek meunyo meunan

Hana seunang nyang mulia

Tatkala nyan tuan putroe
Neuyue le nyoe peugot sigra
Meuhei tukang dum sinaroe
Peugot jinoe rumoh tangga

Lagee rumoh di Kan’an

Nyoepi meunan yue keurija
Jeuneh nibak trieng ngon buloh
Meunan geuboh alat rungka

Keu peurasan ija puteh
Jroh peureuseh taeu rupa
Yue peuget lom saboh mihrab

" Peureuseh that hana tara

Nyankeuh teumpat duek ibadat
Pubuet ta’at keu Rabbana

’0Oh ka hase seuleungkapan
Peuduek keunan nyang mulia

Nabi Ya’kub kalon rumoh
Ate manyoh hana tara

Sa ngon rumoh di Kan’an
That sukaan nyang mulia

Teuma sabda Alaihissalam

Bak lagee sang lon eu rupa
Yusuf sidroe nyoe nyang tukang
Sangat saban rumoh hamba

Saban ngon rumoh di Kan’an
That sukaan neueu rupa
Hingga teuma wahe teelan
Teutap sinan nyang mulia

Deungon judo sinan sajan
Sikalian hamba sahya
Uroe malam pujoe Tuhan
Ate seunang hana tara

Suntok sabe lam ibadat
Pubuet ta’at keu rabbana
Bungong rom ngon bungong riwat

‘Meusapat ngon bungong jeumpa

Deungon tulong Rabbul ’Jzzat
Ka rab tamat nyoe calitra
Di'timu na bintang takat
Di barat na bintang kala

Tacok tatueng dum ibarat
Adek sahbat tuha muda

Jak lam paya pet bungong crot
Pileh nyang got-got boh lam ija

Ayat laen ulon seutot

Bek lagee sot kureueng gura
Angen barat that meu’u-"u
Angen timu meukutika

Teuduek ’ohnoe saboh laku
Amma bakdu lom lon mula
Amma bakdu kon beurakah
Ngo lon peugah raja duli

Malek Rayyan muwoe kisah
Neudeungo gah ka troh Nabi
Nabi Ya’kub keunan sampoe
Raja jinoe le peureugi

Neujak ubak po samlakoe
Neukheun meunoe uleh doli
Wahe Aziz ulon harap

Taba siat keudeh abi

U rumoh lon taba leugat
Tueng beureukat nibak Nabi

Lon meukeusud tueng beureukat

Taba siat lon eu pakri

Aziz Meuse jaweueb pantah
Insya Allah wahe duali
Neubeudoh le teuma pantah
Neujak peugah ubak abi

263




Ban sare troh ubak ayah
Saleuem pantah laju neubri
Nabi Ya’kub seuot salam
Duek le sinan rab ngon abi

Aziz Meuse le meukalam
Meunoe macam neupeugah kri
Wahe ayah ulonteu nyoe
Duek lam nanggroe raja doli

Malek Rayyan nyang po nanggroe
Hana bagoe jroh that budi
Ulonteu nyoe that mulia

Ngon sigala meuntroe wazi

Geuboh ulon jeuet keu raja
That mulia hana sakri
Seureuta geujok ngon mahkota
Incien raja keu lon geubri

Peue nyang lon kheun that geupateh
Hana jaeh nibak doli

Seureuta jinoe ka Iseulam

Deungon laman wahe abi

Lom ngon rakyat tamong rata
Bak agama nyang that suci
Teuma jinoe hai ayahanda
Meukeusud raja nyang juhari

Meureumpok deungon ayahanda
Keudeh sigra tapeureugi
Meunyo beuna nibak ayah

Jak talangkah ubak doli

Nabi Ya’kub seuot pantah
Poteu Allah bandum nyang bri
Bek hai aneuk meunan haba
Bandum teuka nibak Rabbi

Tuhan sidroe bri mulia

Jeuet keu raja dalam neugri
Seureuta neubri ngon nubuwwat
Uleh Allah nyang that gani

Nibak Tuhan bandum teuka
Bri keu gata pangkat tinggi
Beukit meunan hai aneuk droe
Bahle jinoe tapeureugi

Yoh nyan beudoh Nabiyullah
Neumeulangkah ubak duli
Deungon aneuk dua blaih droe
Sigra jinoe neupeureugi

Malek Rayyan kalon yoh nyan
Ka troh keunan datang Nabi
Beudoh le laju rijang

Neujak eumpeueng uleh duli

Malek Rayyan beudoh leugat
Bri horeumat akan Nabi

Ya’kub kalon raja deelat
Saleuem leugat yoh nyan neubri

Malek Rayyan seuot saleuem
Seureuta deungon yue duek Nabi
Raja yue duek Alaihissalam

Bak hamparan meuceuradi

Jeuneh nibak meuh peurmata
Indah rupa hana sakri

Han neutem duek nyang mulia
Tanyong sigra uleh duli

Wahe Aziz pakon meunoe
Hana lagoe neuduek Nabi
Aziz Meuse le hareutoe
Han di sinoe wahe dali

Ija puteh yue leueng rijang
Di ateueh nyan neuduek abi
Teuma geuleueng laju ija
Neuduek lanja sinan Nabi

Duek le bandum teuma sigra
Ateueh ija jroh han sakri
Malek Rayyanpi duek leugat
Duek meuhadap deungon Nabi

Nyang dilikot Malek Rayyan
Duek disfnan Arimul Adi
Nyankeuh aneuk Malek Rayyan
Raya panyang hana sakri

Tuboh raya hana lawan
Bak masa nyan wahe akhi
Lom ngon dadapi raya that
Aneuk deelat raja doli

Aneuk Ya’kub dua blaih droe
Duek sinaroe likot abi
Tatkala nyan Malek Rayyan
Ngieng lakuan Ya’kub Nabi

’Oh neutilek ateueh rupa
Sangat tuha hana sakri
Teutapi rupa sangat hibat
Yoh nyan deelat laju sudi

Padum umu Nabiyullah

Cuba peugah lon deungo kri
Ka na sireutoh peuet ploh thon
Umu ulon jaweueb Nabi

Deungo narit Nabiyullah
Seuot pantah Arimul Adi
Jiseuatjih laju bagah
Sulet leupah hana sakri

266




Jipeukeunyot lom ngon babah
Jikheun bagah sulet Nabi
Nabi Ya’kub neungieng pantah
Peue jipeugah Arimul Adi

Yoh nyan teuma Nabiyullah
Neutangah u langet tinggi

Ya Tuhanku Po di kamoe

Droe nyan sidroe nyang keutahui

Jikheun ulon sulet leupah
Sidroe Allah nyang na tukri
Tatkala nyan teukeudirullah
Teusuet lidah Arimul Adi

Laju yoh nyan teusuet lidah
Panyang leupah wahe akhi
Jitren ngon keueng troh u dada
Taeu rupa sangat keuji

Takue jilob paneuk laju
Na sang hantu rupa meuri
Siulah sang asee reuah
Panyang lidah hana sakri-

Siulah sang lagee hantu

Han tajeuet eu hai nyak binti
Malek Rayyan ngieng u likot
That teukeujot raja dali

Sangat hireuen poteu raja
Neueu rupa sangat keuji
Ureueng rame that di sinan
Hireuen mandang hana sakri

Bandum ureueng hireuen raya
Jieu rupa Arimul Adi

Malek Rayyan susah han soe
Pakon meunoe hai ya Rabbi

Wahe Aziz nyang samlakoe
Pakon meunoe Arimul Adi
Aziz Meuse le hareutoe -
Nyang jeuet meunoe wahe dali

Jikheun ayah sulet leupah
Tuhan balah keujih neubri
Nyankeuh sabab hai khalifah
Jijeuet peugah sulet Nabi

Malek Rayyan deungo meunan
Lakee yoh nyan ubak duli
Lakee ampon sikalian
Keusalahan Arimul Adi

Ya Nabiyallah neupeumeuah
Nyang ka salah aneuk kami
Aneuk ulon hana akai
Sangat beubai hana sakri

Han jitupeue leubeh pangkat
Martabat sigala Nabi

Nabi Ya’kub deungo meunan
Muhon rijang ubak Rabbi

Ya Tuhanku neupeuampon
Keusalahan Arimul Adi
Neupeuriwang keu jih rupa
Miseue nyang ka hai ya Rabbi

Droe nyan sidroe nyang peuampon
Keusalahan dum abdi

’Oh lheueh Ya’kub lakee do’a
Muwoe teuma lom keumbali

Meuriwang lom miseue nyang ka
Beudoh lanja Arimul Adi
Jak com jaroe Nabiyullah
Lakee meu’ah ubak Nabi

Ya Nabiyallah lon nyoe laknat
Ulon harap meu’ah neubri
Ulon deungo ya Nabiyallah
Ureueng peugah nibak rawi

Umu Ishak Nabiyullah

Na geupeugah lon deungo kri
Umu dua reutoh peuet ploh thon
Meunan ulon deungo rawi

Nyankeuh sabab lon teulanjo
Sabab lon eu rupa Nabi

Lon eu rupa ka tuha that

Ka roh silab narit kami

Teuma jinoe harap hamba
Ubak gata wahe Nabi
Neupeuampon dum sigala
Ube nyang ka narit kami

Jaweueb Ya’kub Alaihissalam
Poku Tuhan bandum nyang bri
Nyang jeuet ulon sangat tuha
Sabab cinta aneuk kami

Ulon cinta Yusuf muda
Nyang jeuet tuha lon han sakri
Yoh nyan neumoe nyang mulia
Lakee do’a ubak Rabbi

Muhon do’a nibak Tuhan
Keubajikan Arimul Adi

Lheueh nyan teuma nyang mulia
Peugah haba deungon duli

Malek Rayyan peugah haba
Sabe tuha deungon Nabi

Peue meukeusud tanyong sigra
Nabi teuma nyang peugah kri

269




Hingga teuma seupot uroe
Neumuhon droe ubak Rabbi
Lakee idin teuma neuwoe
Ngon aneuk droe neupeureugi

Hingga teuma wahe teelan
Teutap sinan Ya’kub Nabi
Deungon aneuk sikalian

Lam nanggroe nyan wahe akhi

Aneuk cuco bandum sinan
Ate seunang hana sakri

Hana sapeue keukurangan
Dalam seunang Tuhan neubri

Dua ploh peuet thon lam sukaan
Teuma yoh nyan saket Nabi
Teukeudirullah saket teuma
Rab troh masa sampoe janji

Rab troh tanggoh ajai teuka
Yoh nyan teuma wahe akhi
Meuhimpon le aneuk cuco
Dum meusaho ubak Nabi

Bandum keunan ka meusaho
Aneuk cuco karong wali

Bak masa nyan nyang mulia
Wasiet sigra laju neubri

’0Oh lheueh wasiet sikalian
Tanyong rijang lom le Nabi
Wahe aneuk cuco ulon

’Oh mate lon gata pakri

Peue taseumbah bandum gata
Peue agama nyang tacari
Aneuk cuco seuot rijang
Seumbah Tuhan Poku Rabbi

Nyang peujeuet sigala alam
Jen ngon insan langet bumi
Lam agama sikalian

Agama Iseulam wahe abi

Bak agama Nabi Ibrahim
Nabi Karim nenek kami
Nabi Ya’kub lom meututo
Aneuk cuco wasiet neubri

Wahe aneuk cuco ulon
Agam inong barangkari
Beu tatupeue bandum gata
Hai sigala cuco kami

Ka neupileh uleh Tuhan
Iseulam agama suci
Peumate droe bandum sinan
Bak agama nyang rila Rabbi

Sinan bandum peumate droe
Ban sinaroe barangkari

Bek taseumbah laen Tuan
Meulaenkan seumbah Rabbi

Nyang peujeuet sigala alam
Jen ngon insan langet bumi
Beu tapateh bandum gata
Sidroe bek na nyang meuungki

Abeh wasiet dum neupeugah
Teukeudi Allah sampoe janji
Yoh nyan wafeuet Nabiyullah
Abeh langkah ngon raseuki

Inna lillahi wa inna ilaihi rajiun
Keunan bandum takeumbali

*Oh troh bak khut ho lom taplueng
Nyawong geutueng barangKari

Na tamse ie peunoh paseueng
Riwang bandum lom u pasi
Beu taingat adoe aduen
Bacut lon kheun haba takwi

Peugah bacut geupeuingat
Nyoe lon sambat haba Nabi
’Oh ka wafeuet nyang mulia
Bandum rata moe meui -'i

Aneuk cuco moe dum rata
Dukacita hana sakri

Sret ie mata peunoh limpah
Ile basah troh u gaki

Haba bae hana peugah
Panyang leupah hai nyak hindi
Hingga teuma hai syeedara
Laju sigra yue peusuci

Teuma geuboh lam keureunda
Indah rupa hana sakri

Jeuneh nibak kayee jatoe
Geupasoe jeunazah Nabi

’0Oh ka hase dum seuleusoe
Geuba jinoe wahe akhi

U nanggroe Syam laju geuba
Meunan nyang ka wasiet Nabi

Meunan wasiet nyang mulia
Yoh masa na udep Nabi
Jiireng le raja-raja

Lom sigala meuntroe wazi

Nyang rakyat dum han peue kira
Leubeh laksa ribee kati

Sang laotan manusia

Rame raya hana sakri

’Oh ka teuma keudeh sampoe
Baitul Mukaddis geuba Nabi
Rab meuseujid Baitul Mukaddis
Tanom sideh rab ngon abi

Rab kuburan Nabi Ishak
Nyankeuh bapak Ya’kub Nabi
Sapat kubu Nabi Ibrahim
Nabi karim hana sakri

Sinan kubu Nabi Ya’kub
Teuseubot didalam rawi
’0Oh ka hase sikalian

Lheueh nibak nyan woe keumbali

Abeh geuwoe dum sibarang
Teutap sinan Ya’kub Nabi
Teutap Nabi dalam lazat
’Oh nan teutap saboh rawi

’Oh ka han le Nabi Ya’kub
Tinggai Yusuf nyang juhari
Ngon syeedara sikalian

Laen nibak nyan karong wali

Mat keurajeuen nanggroe Meuse
Hukom ade hana sakri

Tangan murah hukom ade
Seunang ate rakyat neugri

Dalam nikmat ate dasyah
Kheundak Allah Poku Rabbi
Hana sapeuepi na susah
Gaseh Allah nyang that gani

Dalam seunang suntok masa
That seumpurna Tuhan neubri
Hana sapeue susah teuka

Lam seuntosa hana sakri

Padum lawet akhe masa
Ngo syeedara ulon rawi
Aziz Meuse nyang jroh rupa
Teuringat ka uleh Nabi

Teuringat keu nanggroe baka
That mulia hana sakri
Teuringat nikmat syeureuga
Lom seureuta deungon isi

Nyankeuh nikmat nyang that keukai
Laen tinggai barangkari

Nyankeuh nikmat nyang seumpureuna
Laen hana wahe akhi

Dumna nikmat dalam donya
Keukai hana samasikali

Bak masa nyan nyang mulia
Bak Rabbana neupeugah kri

Ya Tuhanku Po di hamba
Keu ulon ka cukop neubri
Dalam donya that mulia
Jeuet keu raja dalam neugri

Lom lon tupeue takbi lumpoe

Droe nyan sidroe bandum nyang bri
Cukop nikmat lam donya nyoe
Teuma jinoe hai ya Rabbi

Neubri mate ulon tuan
Di dalam agama suci

Di dalam agama Iseulam
Sinan laman mate neubri

Neupeuteumeung jinoe hamba
Ngon sigala kaum wali

Ngon sigala kaum saleh

Nyang teuleubeh deurajat tinggi

Neubri ulon bu meusapat

Di akherat hai ya Rabbi
Meunan pinta Alaihissalam
Ubak Tuhan nyang that gani

Padum lawet akhe masa
Saket teuma cut putroe ti
Saket putroe Ti Zalikha
Rab troh masa sampoe janji

Padum uroe saket sudah

Woe bak Allah nyang that gani
Yoh nyan wafeuet putroe indah
Abeh langkah ngon raseuki

Inna lillahi wa inna ilaihi rajiun
Woe bak Tuhan ka troh janji
Troh le teuka wareh kaom
Geujak kunjong putroe siti

Rakyatpi troh keunan jitren
Jeueb-jeueb gampong dum jiile
Uleebalang raja-raja

Panglima ngon geusyik waki

Abeh keunan bandum teuka
Rame raya hana sakri
Geujak kunjong Ti Zalikha
Hingga teuma yue peusuci

Teuma geuboh deungon kafan
Seumbahyang sama sikali

’Oh lheueh geuboh lam keureunda
Lheueh nyan geuba mayet cut Ti

Jiireng le dumna rakyat
Ramepi that hana sakri
Geuba yoh nyan teuma leugat
Ubak jeurat wahe akhi

Teuma geuboh lam lieng lahat
’Oh nan teutap cut putroe ti
Lam dairah nanggroe Meuse
Hai boh ate kubu cut ti




XIV. NABI YUSUF WAFEUET

’0Oh ka han le tuan putroe

Ureueng nanggroe that weueh ate

Aziz Meusepi susah that
Yoh nyan leugat saket Nabi

Yoh nyan saket Nabiyullah
Ate susah hana sakri
Hingga teuma saket payah
Meunan kisah dalam rawi

Bak masa nyan nyahg mulia
Neuhei sigra Bani Israil

Troh le teuka lapan ploh droe
Ureueng lakoe wahe akhi

Laen nibak ureueng binoe

Ban sinaroe troh bak Nabi
Bandum keunan ka meuhimpon
Keurabat ngon karong wali

’Oh ka abeh keunan bandum
Nyang kawom Bani Israil
Bak masa nyan nyang mulia
Laju sigra wasiet neubri

Wahe kawom dum sinaroe
Ulonteu nyoe rab troh janji
Rab troh tanggoh ajai sampoe
Jinoe lon woe ubak Rabbi

Ulon wasiet ubak gata
Ngo beurata barangkari
Beu tapateh bandum gata
Lagee nyangka wasiet abi

Ban nyang wasiet Nabi Ya’kub
Beu taturot bek meuungki
Peumate droe bak Iseulam
Agama nyang sangat suci

Bek taseumbah laen Tuhan
Meulaenkan seumbah Rabbi
Nyang peujeuet sigala alam
Jen ngon insan langet bumi

Nyan taseumbah bandum gata
Bek meutuka laen lagi
Deungo wasiet nyang mulia
Yoh nyan rata moe meui-"i

Bandum kawon ka abeh moe
Hana bagoe reuloh ate

Ya Nabiyallah pakri kamoe
Soe peureunoe gata han le

Bukon susah dumna hamba
’Oh geukata Aziz Meuse
Soe lom jinoe suroh teugah
Ya Nabiyallah gata tan le

Teuma seuot nyang mulia

Bek le gata susah ate

Meung ka troh hak nibak Tuhan
Barangkajan wajeb mate

Peuteutap droe bak Iseulam
Bandum sinan bek ubah le
Lagi akan keunoe teuka
Sidroe hamba itam nahi

Sangat itam miseue baja
Nibak bangsa biek Kubti
Peuraya droe ubak gata

Han jithee na barangkari

Jih nyan teuma jeuet keu raja
That cilaka hana sakri
Jipeugah droejih nyan Tuhan
Hana lawan jeuheut bagi

Ka jidawa droejih Tuhan

Kafe jahanam sitree Rabbi

Yue seumbah droe kafe bajeueng
Ubak ureueng dum barangri

Jipeutalo bandum ureueng
Jipoh kawom Bani Israil
Jikoh takue aneuk agam
Hana lawan that beurani

Aneuk inong jipeuudep

Nyang meunan treb teuma jadi
Treb jih raja nanggroe Meuse
Teuma lahe sidroe Nabi

Lahe teuma Nabi Musa
Nibak bangsa Bani Israil
Keuturunan Nabi Ya’kub
Nyankeuh aneuk cuco Lawi

Nabi Musa aneuk Imran
Raya panyang hana sakri
Bulee dada sangat itam
Lagi sangat gagah beurani

Nyan nyang peuglah teuma gata
Nibak raja biek Kubti
Nyankeuh nyang poh teuma raja
Nyang cilaka hana sakri

Bak masa nyan bandum gata
Lam bahgia Tuhan neubri
Deungo wasiet nyang mulia
Sret ie mata Bani Israil

Ile limpah troh u dada

Bandum rata moe meu’i-i

Cok le daweuet ngon keureutah
Surat pantah wasiet Nabi

’0Oh lheueh abeh dum geusurat
Tanyong leugat lom bak Nabi
Ya Nabiyallah peuekeuh tanda
Pajan masa troh Kubti

Pajan keunoe troh jiteuka
Siceulaka itam nahi

Aziz Meuse deungo meunan
Neumoe yoh nyan that weueh ate

Yoh nyan neumoe nyang mulia
Lakee do’a keu Israil

Seureuta neujok saboh tanda
Manok teuma saboh neubri

Neubri saboh manok agam
Peugah rijang lom le Nabi
’Oh jikuuek manok agan
Keubajikan Tuhan neubri

Meunyo mantong manok kuuek
Tanda goh troh biek Kubti
Meunyo manok ka jipiyoh
Tanda troh le si itam nahi

Nyankeuh masa susah raya
Bandum gata hai Israil

Treb meunan nyang lam sukaran
Teuma datang sidroe Nabi

Jikuuek lom manok agam
Keubajikan lom Tuhan bri
Nyankeuh masa lahe Musa
Peuglah gata nibak Kubti

Nyankeuh nyang poh sicilaka
That peurkasa hana sakri
Bak masa nyan bandum gata
Lam bahgia Tuhan neubri

Abeh wasiet nyang mulia

Bak sigala Bani Israil

Manok agam hai teungku droe
Deungo jinoe lon peugah kri

Limong reutoh thon sampoe umu
Meunan teungku dalam rawi
Lheueh nyan teuma nyang mulia
Bak aneukda wasiet neubri

Nyankeuh aneuk Alaihissalam
Ifrayam ngon Maisyahi
Rahmah teuma nama sidroe
Nyan ban lhee droe aneuk Nabi

Lon bri wasiet ubak gata
Hai aneukda nyang juhari
Ulon wasiet ubak gata
Hai meutia jantong ate

Beu tagaseh bandum kawom
Tulong-mulong beu jroh budi
Beu taturot lagee buet lon
Bek tameungon ngon pancuri

Bek meurakan ngon ureueng beubai
Nyang tan akai jeuheut bagi

Bek meurakan ngon ureueng bangsat
Nyang galak that pubuet’asi

’Oh lheueh wasiet bak aneukda
Bak Yahuda wasiet neubri

Hai Yahuda deungo hamba
Jinoe gata badai kami

Badai ulon jinoe gata

Jeuet keu raja dalam neugri
Takeurajeuen gantoe ulon
Rakyat gampong tapeudoli

‘Tapeutimang wareh kawom
Beu jroh hukom bandum tabri
Deungo wasiet nyang mulia
Bandum rata moe meui-i

Abeh bandum moe meu’a-a
Hana nyang sa reuloh ate
Peunch limpah ro ie mata
Langet donya sang ka reule

Bandum kawom sangat cinta
Nyang mulia Aziz Meuse
Jigaseh that hana tara

Le sigala asoe neugri

Leubeh nibak ibu bapa
Hana nyang sa reuloh ate
Abeh wasiet dum neupeugah
Teukeudi Allah sampoe janji

Yoh nyan wafeuet Nabiyullah
Abeh langkah ngon raseuki
Inna lillahi wa inna ilaihi raji’'un
Woe bak Tuhan ka troh janji

Peuet ploh uroe lheueh wafeuet putroe

Wafeuet dudoe Yusuf Nabi
Haba bae hana lon kheun
Cit maklum bandum akhi

Hingga teuma hai syeedara
Laju sigra yue peusuci

Teuma geuboh lam keureunda
Indah rupa hana sakri

Jeuneh nibak batee hablu
Meunan teungku dalam rawi
Nyang rakyat troh han peue kira
Leubel laksa ribee kati

Sang lantan manusia
Rame raya hana sakri
Banddm rakyat ro ie mata
Tuha muda moe meu’i-i

Jigaseh that hana tara

Nyang mulia Aziz Meuse

’Oh lheueh hase lam keureunda
Yoh nyan teuma kawom Israil

Geumeudawa geumeupoh-poh
Bak meuseunoh tanom Nabi
Maseng-maseng bak gampong droe
Hingga paloe wahe akhi

Na nyang rusak bak meupoh-poh
Bak meuseunoh tanom Nabi
Meukeusud tueng keu beureukat
Nyang get that peugot pake

Malek Rayyan tatkala nyan
Neujak keunan raja doli

’0Oh troh keunan tanyong sigra
Bak sigala Bani Israil

Soe nyang gantoe Yusuf muda
Pakon gata peugot pake
Teuma seuot bandum rata
Yahuda nyang gantoe Nabi

Keu peue cit nyan tameudawa
Nyankeuh raja jinoe pike

Ban nyang geukheun le Yahuda
Bandum gata turot sare

Ban geudeungo sabda raja
Hana teuma meudawa le
Kakeuh han le peugot dawa
Yahuda jinoe nyang pike

Malek Rayyan bak masa nyan
Tuha han ban raja doli

Bak masa nyan ka tuha that
Umu lanjot hana sakri

Lheueh nyan suroh bak Yahuda
Laju geuba bak sungoe Ne
Dalam krueng Ne geulhom sigra

Meunan nyang ka wasiet Nabi

Meunan wasiet nyang mulia
Yoh masa na mantong Nabi
Sungoe Ne nyan lam calitra
Luah raya hana sakri

Miseue laot luah raya

Meunan haba dalam rawi
Hingga troh bak zameun Musa
Geucok teuma keureunda Nabi

Zameun Musa aneuk Imran
Bak masa nyan wahe akhi
Yoh nyan teuma tanom laju
Rab ngon kubu Ya’kub Nabi

Baitul Mukaddis nama teumpat
Meunan sabat dalam rawi
Ladom geukheun wahe sabat
Di sinan rab kubu umi

Sapat deungon kubu bunda
Rahila nama geurasi

’Oh ka han le Yusuf muda
Yahuda nyang gantoe Nabi

Yahuda nyang keurajeuen nanggroe
Badai adoe nyang juhari

Mat keurajeuen nanggroe Meuse
Hukom ade hana sakri

Tangan murah hukom ade

That meusampe Tuhan neubri
Makmu nanggroe jeuet ngon pade
Seunang ate rakyat neugri

Dum boh kayee kong bak tangke
Sigala be nanggroe duli

Dumna rakyat nanggroe Meuse
Mangat ate hana sakri

Han tom rakyat jimupake

Jroh that ade hukom neubri

Teutap Yahuda keurajeuen nanggroe
Badai adoe nyang juhari

koK

XV. PEUNUTOP

Alhamdulillah ka seuleusoe
Tamat’ohnoe kisah Nabi
’Ohnoe abeh kisah Yusuf
Nyang ka makruf that juhari

Deungon tulong Tuhan ma’bud
Troh meukeusud hamba faki
Tuhan peutroh ban nyang hajat
Kakeuh tamat ulon rawi

Beukit na karot bek neuupat
Beukit sisat bek neucaci
Kareuna ulon wahe sabat
Bak seumurat hana ahli

Le nyang karot deungon silab
Dungoepi that lon hai akhi
Kheuet hana get banja han teupat
Nyoe seunurat hamba faki

Akan datang kisah Musa
Hibat raya hana sakri
Nyanpi patot that neubaca
Le that pahla Tuhan neubri

Sinan tatueng dum ibarat
Pahla le that wahe akhi

Di donya kon troh akherat
Ngon beureukat sigala Nabi

Kisah Musa aneuk Imran
Nyang meukalam deungon Rabbi
Nyang prang Firaun kafe jahnam
Pahlawan gagah beurani

Sangat hibat hana lawan
Soe deungoran ngilu ngon ngeuri
Bulee teudong-dong nibak badan
Ate di dalam sang geulili

Haba indah han peue tanyong
That jitamong dalam kalbi
Ulah lagee karang bungong
Agam inong ate beureuhi

Sebkeuh ’ohnoe lon peuhaba
Panyang raya hana meukri
Dudoe teuma ’oh tabaca
Salah beuna sinan meuri

Jak u pasi pot beuramoe
Tapuwoe pasoe lam raga
Sebkeuh ’ohnoe lon hareutoe
Haba rampoe sikrak dua

Ateueh ulee lon grak jaroe
Meu’ah kamoe hai syeedara
Kadang na roh tuto seungkoe
Bek mupaloe jeuet keu deesya

Lon lakee meu’ah angkat jaroe
Bak baranggasoe nyang na baca
Dan nyang deungo dum sinaroe
Keu kamoe peumeu’ah sigra

ek ok

